
«Bizim tarixi torpaqlarımız İrəvan xanlığıdır, Zəngəzur, Göyçə 
mahallarıdır. Bugünkü Ermənistan tarixi Azərbaycan torpaqların-
da yaradılıb. İrəvan xanlığının əhalisinin 70-80 %-i azərbaycanlı-
lar olub. Bunu  gənc nəsil də, dünya da bilməlidir. Çox şadam ki, 
mənim tövsiyəmlə bizim əzəli torpaqlarımızın tarixi ilə bağlı, İrə-
van xanlığı haqqında çox sanballı elmi əsərlər yaradılır, bir neçə 
xarici dilə tərcümə edilir. Bu əsərlər faktlar, həqiqətlər üzərində 
yaradılır. Biz növbəti illərdə bu istiqamətdə daha fəal olmalıyıq. 
Çünki, İrəvan bizim tarixi torpağımızdır və biz azərbaycanlılar bu 
tarixi torpaqlara qayıtmalıyıq. Bu bizim siyasi və strateji hədəfi-
mizdir və biz tədricən bu hədəfə yaxınlaşmalıyıq».

 
                                                               İLHAM ƏLİYEV
                          Azərbaycan Respublikasının Prezidenti

G İ R İ Ş 

Bəşəriyyətin, Nuh sivilizasiyasının ilk beşiyi, qədim Oğuz 
yurdu, Oğuz xanın, Dədə Qorqudun, Bayandur xanın, Səlahəd-
din Əyyubinin məskənləri olan Qərbi Azərbaycanın ulu Göy-
çə torpağında, hələ İrəvan xanlığından (1747-1828) neçə yüz 
il əvvəl, Səfəvilər dövründə, XV-XVI yüzilliklərdə yaşayıb-ya-
ratmış, I Şah İsmayıl Xətainin mürşidi, tarixdə ilk dəfə ideo-
loji doktrinanı, nəzəriyyəni Vahid və Böyük Azərbaycan idealı 
uğrunda reallaşdıraraq, «Səfəviyyə» təsəvvüf-ürfan cərəyanının 
siyasi hakimiyyətə gəlməsi ilə Azərbaycanın ən qüdrətli dövlə-
tinə çevrilməklə nəhəng bir dövlətin qurulmasının (1501) baş 
ideoloqu və həmin dövlətin görkəmli dövlət xadimi, mahir dip-
lomat, güclü sərkərdə, sufi şair, qopuzdan saza, ozandan aşiqə 
(aşığa) keçidin, Haqq aşiqliyi (Haqq aşığı) sənətinin (aşıqlığın) 
banisi, çoxsaylı sufi-təsəvvüf musiqi bəstələrinin (aşıq-aşiq ha-
valarının) müəllifi, ən yüksək sufi-təsəvvüf pillə, məqam və 
hallarını, mərtəbələrini simvolizə edən anlayışlar kimi Miskin 
Abdal adları ilə məşhur olan, Göyçənin Basarkeçər (Vardenis) 
rayonunun Zərgərli (Sarıyaqub) kəndində doğulmuş Seyyid 
Hüseyn Məhəmməd oğlunun (1430-1535) barəsində aparılan 
tədqiqatlar da məhz, Prezident İlham Əliyev cənablarının Azər-
baycan dövlətçiliyinin, bu günkü və gələcək nəsillərin qarşı-
sında qoyduğu həmin strateji hədəflərə nail olmaq yolunda son 
dərəcə əhəmiyyətlidir.  Bu baxımdan, Miskin Abdal nəinki Qər-
bi Azərbaycanın, bütövlükdə Vahid, Böyük və möhtəşəm Azər-
baycan tarixinin fəxridir.  

Miskin Abdalın həyatı və yaradıcılığı haqqında filologiya 
elmləri doktoru, professor Hüseyn İsmayılovun 2001-ci ildə 
Bakı şəhərində Azərbaycan Milli Elmlər Akademiyasının Niza-
mi adına Ədəbiyyat İnstitutunun Elmi Şurasının qərarı ilə nəşr 
olunmuş «Miskin Abdal», Miskin Abdalın oğlu Şadmanın nəs-
linin tanınmış nümayəndəsi, şair, publisist, jurnalist, tədqiqat-
çı folklorşünas Tofiq Hüseynzadənin (1946-2006) 2005-ci ildə 
Bakı şəhərində nəşr olunmuş  «Səfəvilərin böyük övliyası Mis-
kin Abdal», həmçinin onun 2018-ci ildə nəşr olunmuş 3 cild-
lik «Xəyal cığırı» şeirlər kitabına daxil edilmiş, 2005-2006-cı 
illərdə qələmə aldığı «Miskin Abdal – Qeyb Ərəni, Təsəvvüf 
Piri» elmi-tədqiqat əsəri və digər əsaslı elmi-tarixi mənbələrdə 
ətraflı və dəqiq məlumatlar verilmişdir. Bu kitab həmin kitabla-
rın məntiqi davamıdır. 

Bu kitabda həmin mötəbər mənbələrdə, kitablarda verilmiş 
şeirlər və dastanlara, məlumatlara istinad edilmiş, həmçinin, 
mənim Miskin Abdalın Səfəvilər dövlətinin yaradılması və inki-
şafında göstərdiyi misilsiz xidmətlərinə həsr olunmuş «Miskin 
Abdal və Səfəvilər dövləti» tarixi-elmi məqaləm, habelə Miskin 
Abdalın ədəbi irsini araşdırarkən tərəfimdən yeni əldə olunmuş 
“Bilir Zəvvar” şeiri və gəncliyində yazdığı, “Hüseyn” təxəllü-
sü ilə olan “Dağlar” gəraylısı da yer almışdır. Bunlardan əlavə, 
tərəfimdən onun təcnis və bəzi şeirlərinə nəzəri yanaşmalar, təh-
lillər edilmişdir. Kitabda Miskin Abdal yaradıcılığı ilə bağlı təd-
qiqat aparmış alim və ziyalıların da fikirlərinə yer verilmişdir. 

MİSKİN ABDAL  (1430 - 1535)

I Şah İsmayıl Xətai 
tərəfindən Miskin 
Abdalın adına verilmiş  
1515-ci il tarixli fərman

Fərmanın məzmunu:
«Ey mömin insanlar, 
Miskin Abdal mötəbər 
şəxsdir, ona sidq ürək-
lə inanın, nə mətləbiniz 
varsa ondan diləyin!»

Şah İsmayıl Xətainin 1515-ci ildə Miskin Abdalın adına  
verdiyi fərman 1820-ci ildə Göyçədəki Çaxırlı kənd  

kəndxudası tərəfindən yenidən təsdiq edilmişdir.

Qədim Göyçə mahalında Sarıyaqub (əvvəlki adı Zərgərli) 
kəndində vaxtilə Miskin Abdalın yaşadığı evin yerində tikilmiş, 
onun oğlu Şadmanın nəslindən olan Tofiq Hüseynzadənin 1988-
ci ilədək yaşadığı  ev (1988-ci il).

MİSKİN ABDAL VƏ SƏFƏVİLƏR  DÖVLƏTİ
       
Səfəvilər dövlətinin qurulmasında əsas ideoloqlardan və ən 

ciddi mübarizə aparanlardan biri də görkəmli dövlət xadimi, 
sufi şair, böyük övliya Miskin Abdal (Seyyid Hüseyn Məhəm-
məd oğlu) olmuşdur. O, 1430-cu ildə Göyçə mahalının Zərgərli 
(Sarıyaqub) kəndində  dünyaya göz açıb.  Hüseyn atası tərəfin-
dən oxuyub-yazmaq öyrənir və ərəb dilini mükəmməl mənim-
səməklə Qurani-Kərimi dərin mütaliə edir. Eyni zamanda, Həz-
rət Əlinin “Nəhcül bəlağə” əsərindən də geniş məlumatlanır: 
əsərin hikmətləri şifahi olaraq o zaman gizlindən sufi dərvişlər 
tərəfindən yayılırdı. Gənc Hüseyn ozan saz-söz sənəti olan aşıq 
poeziyasını  öyrənməkdən əlavə, özü də şeirlər yazmağa başla-
yır. Rəvayətə görə, Qaraqoyunlu Cahanşahın şairlik qabiliyyət 
ilə əlaqədar gənc Hüseynin də şeir yazması onların arasında xoş 
münasibət yaradır. Cahanşahın Göyçə mahalı ərazisində (Qa-
raqoyunlu kəndində – Sarıyaqub kəndi ilə qonşu) yaylaq düşər-
gəsi olmaqla yay aylarında həmin ərazidə istirahət etmişdir. O 
zaman Göyçə mahalının kəndləri çadır yaşayış formasında (elat 
da deyilir) dağ-aran köçəri həyatında yaşamışlar. Elatın 50-60 
çadır, bəzən də çox, bir tayfaya məxsus “öy” (ev-köy) adlanan 
ailə tərkibi vardı, eyni zamanda ailə üzvlə rinin: gənclərin, yaş-
lıların, qadın, kişi – hər birinin qı lınc, xəncər, ox, kaman kimi 
silahları olmuşdur... Babəkin məğlubiyyətindən sonra Albaniya 
tərkibində olan Göyçə mahalının sakinləri ərəb basqınlarından 
qorunmaq üçün daha çox  belə bir “çadır yaşayış” formasına 
keçmişlər. Hələ XII əsr Eldəniz Atabəyləri dövründə Göyçə ma-
halında “Elat tayfa ittifaqı” deyilən hərbi birlik də var idi və 
bu Dədə Qorqud zamanından mövcud olmuşdur. Bəzən, Ərəb 

 xilafətinin vergi yığan hərbi dəstələri ilə arada baş verən mü-
naqişə zamanı həmin ittifaq elatı müdafiə et mişdir. Göyçə ma-
halında qədim tayfalardan: Zərgərli, Töstülü, Zu bannı, Çanaqçı, 
Hüsənli, Qaşqalı və sair tayfa ad ları Göyçə kəndlərində son za-
manlara kimi qalmaqda idi... 

Miskin Abdalın ulu babası Bayatlı Yaqub sufi təri qə tini qə-
bul etməklə Həzrət Əli tərəfdarı və Sufi təriqətinin banisi Şeyx 
Səfiəddinlə (1252-1335) əqidə yoldaşı olmuşlar.  Miskin Abda-
lın (Hüseynin) babası Zərgərli Cəfər də Şeyx Cüneydlə dostluq 
etmişlər. Tarixə məlum olan, Sufi ideyası daxilində hələ VII–
IX əsrlərdə qədim Albaniya əra zisin dən qırxa qədər: təbrizilər, 
şirvanilər, gəncəvilər və s. nəzəriy yəçilər var. Sufi təriqətində 
ədalətli cəmiyyətin bünövrəsini: Təsəvvüf – İslamda geniş 
yayılmış ezoterik (yunanca –gizli, daxili görüş) dini və fəlsə-
fi cərəyan təşkil edir. Tə səv vüf İslam dinindəki mənəvi həya-
tın və əxlaqi dəyərlərin adı dır. Bu fəlsəfi – dini təlimdə insa-
nın nəfsi ilə mücadilə edə rək, onu islah və tərbiyə etməsi, öz 
varlığın dan və dün ya dan köçərək, Allaha qovuşması məqsədi 
izlənilir. Təsəvvüfün mahiyyətində nəfsə qul olmamaq, şeyta-
na alçalmamaq, Haqqın nəsibini axtar maq, zahirdən uzaqlaşıb, 
batinə yaxınlaşmaq, əziyyətləri gi zləmək, comərdlik, zəriflik və 
təmizlik dayanır. Bu dini ideyanın təfəkkür forması  qədim Şu-
mer dən bu yana Avestada da özünü büruzə verir. O dövr dən bu 
mütərəqqi ideyanın daşıyıcıları və ötürücüləri: “Əxi  lər” (İslam 
massonçuluğu da adlandırılır) kahin, dər viş, sənətçi, şeyx və s. 
formada fəaliyyət göstərmişlər, həm çinin, ideya zaman-zaman 
ali saray məmurlarına da tə lqin olunmuşdur... 

XIII-XIV əsrlərdə əxi ideyasını, əsasən, gücləndirən, təşki-
latlandıran Anadolulu  Əxi Ev rən  adı  ilə məş hur,  mənşəcə Azər-
baycan türklərindən olan bö yük sufi alimi Şeyx  Nəsrəddin 

 Mahmud Xoyidir. Əxilərin əsas məqsədi Babəkin məğlubiy-
yətindən sonra parçalan mış qədim Alban dövlətinin ərazilərini 
birləşdirib,  yeni ideo loji təlim əsasında güclü dövlət yaradıb, 
işğalçı Ərəb xi la fətinin zülmündən insanları azad etməkdən  
ibarət idi.

Azərbaycanda Babəkin məğlubiyyətindən və Alba ni ya döv-
lətinin süqutundan sonra tarixi dövlətlər  kimi Eldə niz  Atabəy-
ləri (1136-1225), Ağqoyunlular (1378-1508), Qaraqoyunlular 
(1375-1469)  təşək kül tapmışlar.

Təxminən 1447-ci ildə təriqətin başcısı Şeyx Cüneyd Ana-
doluya  gələrək bölgədəki türk tayfalarını ətrafına toplamağa 
başlayır. Nigah diplomatiyasından istifadə edən Şeyx Cüneyd 
Qaraqoyunlular ilə müharibə halında olan Ağqoyunlu hökmda-
rı Uzun Həsənin yanına ge dib,  onun bacısı Xədicə bəyim ilə 
evlənir. Uzun Hə sən də öz növbəsində bu evlilikdən   Şeyx Cü-
neydin türk man lar üzərindəki nüfuzundan istifadə etməyi düşü-
nür dü. Beləliklə, Şeyx Cüneydin 1460-cı ildə ətrafına topla dığı 
ordu ilə Şirvanşahlara hücum edən zaman Cü neyd lə döyüşdə 
Zərgərli (Bayat tayfasından) Cəfər də hə lak olur. Bu zaman artıq 
Hüseynin atası  Məhəmməd və özü də Şeyx Heydərin dostu – 
silahdaşı idilər. Şeyx Cüney din ölümündən sonra ideologiyanı 
davam etdirən Şeyx Hey dər Şirvana, Dağıstana hücumlar edir 
(1483 və 1488-ci illərdə) və qələbələr qazanır. Bu qələbələr 
Ağqoyunlu Sultan Yaqu bu qor xu ya salmağa başlayır. Yaqub xə-
yanətkarlıqla Şeyx Hey də rin 1488-ci ildəki 3-cü hücumu zama-
nı Dağıstana Süley man bəy Bicanoğlunun komandanlığı altında 
təcili qoşun gön dərir. Qoşun Şirvanşah Fərrux Yasarın qoşunu 
ilə birləşərək, Samur çayı sahilində  Şeyx Heydərin qüvvələrini 
məğlub edir. Bu ağır döyüşdə Şeyx Heydər  həlak olur. 

1488-ci il hadisəsindən sonra Sultan Yaqub  Şeyx Heydərin 
xanımı Aləmşahbəyimlə 3 oğlunu: Sultanəlini, İbrahimi və İs-
mayılı əsir alaraq, İstəxr qalasında həbs etdirir. Onlar yalnız Sul-
tan Yaqub öldükdən sonra, Qızılbaşların diplomatik danışığı 
sayəsində, əsasən, böyük sufi mürşidi Miskin Abdalın fəaliyyəti 
ilə növbəti Ağqoyunlu hökmdarı Rüstəm Mirzə tərəfindən əsir-
likdən azad olurlar. Sultanəli Səfəvi Şeyxi seçilir. 

1493-cü ildə hiylə işlədən Ağqoyunlu Rüstəm Mirzə  Bay-
sunqura  qarşı  Qızılbaşlardan  istifadə etmək qərarına gəlir 
və  Sultanəli öz qoşunu ilə Rüstəmin tərəfində vuruşur. Döyüşdə 
Baysunqur öldürülür. Sultanəlinin qüvvətlənməsindən qorxan 
Rüstəm Mirzənin  Sultanəlini və qardaşlarını zəhərlətmək pla-
nının üstü açılan zaman Sultanəli öz tərəfdarları ilə Ərdəbilə 
tərəf çəkilir. Rüstəm Mirzə  onun üstünə 5 min süvari göndə-
rir. Ərdəbil yaxınlığında Şəməsidə baş verən döyüşdə Sultanəli 
qəhrəmanlıqla vuruşaraq, həlak olur.  Bu döyüşdən öncə keçi-
rilən yığıncaqda Sultanəli qardaşı İsmayılı özündən sonra Səfə-
vilərin rəhbəri elan etmişdi. Sədaqətli qızılbaşlar Şeyx İsmayılı 
və qardaşı İbra himi Ərdəbildə gizlədib, sonra Rəştə, daha sonra 
isə Lahicana, Gilanın Biyepiş vilayətinin hakimi Gərkiyə Mirzə 
Əlinin yanına gətirirlər. Belə bir gərgin zamanda qızılbaş rəh-
bərləri: Miskin Abdalın (Hüseyn) başçılığı ilə Hüseyn bəy Lələ, 
Məhəmməd bəy Ustaclı, Əbdi bəy Şamlı, Xadim bəy Xüləfan, 
Qarapiri bəy Qacar və s. qeyri-leqal (gizli) fəaliyyətə keçirlər. 

 1493-cü ildə Miskin Abdalın (Hüseyn) 63 yaşı, Şah İs ma-
yılın isə (1487) 6 yaşı var idi. Şeyx Heydər hələ sağ lı ğın da ona 
ən sədaqətli dostu Miskin Abdala  uşaqlarının təlim-tərbiyə və 
mühafizə işlərini etibar etmişdi. 1488-ci il də Şeyx Heydər həlak 
olan zaman İsmayılın bir yaşı vardı. Şah İsmayıl Gilanda bir- 
iki ay gizlədildikdən sonra Miskin Ab dalın tədbiri üzrə tezliklə 

Göyçə mahalına aparılır və Göyçə gölündə yerləşən Ağdamar 
(Ağ manqan) adasındakı qalada  gizlədilir. Miskin Abdal (Hü-
seyn) tərəfindən tərbiyə olunur, qorxmaz bir sərkərdə və həssas 
düşüncəli ziyalı kimi yetişdirilir. Təsadüfi deyildir ki, Şah İs-
mayıl Xətainin nihan-dərvişlərdə saxlanılan gizlin “Divan”ında 
olan 50 şeirdən birində deyilir: 

“Şah Xətai Miskin Abdal quludur,
Uzaq-yaxın yolu Əli yoludur.
Boş gəlib dərgaha, könlü doludur,
Açılın, qapılar şah ümmətinə!”

İ.Baxşəliyevin sözlərinə görə, bu gün də Təbrizdə Sufi 
şeyxləri Miskin Abdalın adı çəkiləndə təzim əlaməti olaraq 
yer öpürlər. (Professor Hüseyn İsmayılovun 2001-ci ildə nəşr 
olunmuş “Miskin Abdal” kitabının təqdimetmə mərasimində 
(23.05.2002-ci il) Hüseyn İsmayılov və təsəvvüf-sufi elmləri 
üzrə mütəxəssis Fəxrəddin Baxşəliyevin çıxışlarından”. (həmin 
verliş AzTV-də dəfələrlə yayımlanmışdır.))

Yuxarıda dediyimiz fikir Səfəvi tarixinə aid yazılardan fərq-
li olduğu üçün qısa arayış təqdim etmək zərurəti yaranır. Ta-
rixin bu qaranlıq yerinə işıq salmaq üçün Oktay Əfəndiyevin 
“Azərbaycan Səfəvilər dövləti” kitabından aşağıdakı yazılı də-
lilə əsaslanan müddəanı təqdim edirik: “V.F.Minorski “Təzkirat 
əl-mülük” əsərində (səh. 125) “Ano nim tarix”ə əsaslanaraq qeyd 
edir ki, «İsmayıl Gilanda düş mənlərdən gizlələndə ona xidmət 
edən təriqət qərar gahı onun Lələsindən əlavə, Xəlifət-əl-Xülafə-
dən, Abdal dan (Miskin Abdal – Hüseyn), Dədə və Xədimdən 
ibarət olmuşlar». 

Şah İsmayıl altı ildən sonra Miskin Abdalın (Hüseyn) baş -
çılığı ilə Hüseyn bəy Lələ, Məhəmməd bəy Ustaclı, Əbdi bəy 
Şamlı, Xadim bəy Xüləfan, Qarapiri bəy Qacar, Əbdüləli bəy 
Dədə (Dədə bəy), Rüstəm bəy Qaramanlı, Bayram bəy Qara-
manlı, İlyas bəy Ayğut oğlu Xunuslu və s. müridlər və silahlı 
suvari dəstənin müşayiəti ilə Göy çədən Lahicana gətirilir. 

1499-cu ilin avqustunda Şeyx Heydərin 13 yaşlı oğ lu İs ma-
yıl Lahicandan Ərdəbilə yola düşüb,  Dey ləm dən keçib, Gilana, 
Taroma gəldilər. Taromda sayı 1500 nəfərə çatmış qızılbaş qüv-
vələrinə baxış ke çi ril di.  1500-cü ildə  Miskin Abdalın başçılığı 
ilə Qızılbaş mü ridləri Şah İsmayılı Ərdəbilin cənub-qərbində 
yerləşən Xalxal tərəfə keçirmək üçün  Xə zər dənizi yaxınlığın-
da, Astara bölgəsində Ərçi van adlı yerə gətirirlər.  

1500-cü ilin yazında Şeyx İsmayıl Ərçivandan Göy çə gö-
lünün cənub sahillərinə doğru hərəkət etdikdən sonra bu ra da 
Qızılbaşlara Ərəşli və Zülqədər tayfaları qoşul muşlar. Bu tay-
falar Miskin Abdalın (Hüseynin)  soyundan idi. Şah İsmayılın 
bu ərazidə olması ilə bağlı Göyçə mahalının Dəli dağla Gilli 
yaylasının birləşdiyi sahədə “Şah meydanı” toponimi də vardır.

Göyçə mahalında, bir rəvayətə görə, 1500-cü ilin qış fəslində 
Miskin Abdal (Hüseyn) özünün bəslədiyi, hər bir iqli mə öyrət-
diyi “Haçadil” adlı sarı köhlənində Talış dağ larının yüksəkliyi 
ilə Göyçə mahalının Şahdağ silsiləsi səm tində ailəsinə baş çək-
mək üçün Zərgərli (Sarıyaqub) kəndinə gəl miş dir. O zaman ar-
vadı Həlimə xanım və uşaqları: Şadman, Məleykə, Əli və Həsən  
tayfa müha fizə sinin nəzarətində olmuşdur. Göyçə mahalı dağlıq 
ərazi oldu ğuna görə qışı da sərt keçir. Elat yayı çadır evlərdə 
və qışı qazma damlarda, “qara dam”larda keçirirmişlər. Hə min 
qazma damların xarabalıqları indi də o ərazilərdə qal maqda idi. 
Kənd sakinləri qışa ərzaq tədarükü görüb, kənd evlərində qış 

aylarını yola verirdilər. Sürülər, naxırlar üçün də uzun komlar, 
tövlələr tikib, mal-qaranı qış ayların da orada yerləşdirməklə və 
yem tədarükü də görürdülər. Kənd sakinləri hamılıqla silahlı ol-
maqla kəndin mü ha fizə si nə də hazır dururdular... Miskin Ab-
dal (Hüseyn) Göyçə ma ha lına gəlib, tayfa başçıları ilə görüşüb, 
məsləhət verdik dən sonra Şah İsmayılın yaz çağı Göyçəyə gəl-
məsi zamanı hər hansı bir təhlükəyə qarşı, əsasən, Zər  gərli, Ərəş 
və Zülqədər tayfa başçılarına hazır olmalarını tapşırır. 

Göyçə mahalında “Zülqədər” tayfasından iki qol ay rıl -
mışdır: “Zubannı” və “Töstülü”. Zubannılar son zaman la ra kimi 
Amasiya bölgəsində böyük bir tayfa olaraq bir ne çə kənddə və 
Göyçənin Pəmbək, eyni zamanda digər kənd lərində də mövcud 
idilər. Bu tayfaların böyük sürü lə ri, naxırları, ilxıları olmuş, 
cəngavər igidləri at çapmaq, qı lınc oynatmaq, ox atmaqda da 
mahir  olmuşlar...

Qeyd etdiyimiz kimi, 1500-cü ilin yay fəslinin baş lan ğı cın-
da Miskin Abdalın tədbiri üzrə Şah İsmayıl və Hüseyn bəy Lələ 
süvari ordunun çevik tərkibli hissəsi ilə  Göyçə ma ha lına gəlir-
lər. Burada Səfəvi süvari ordusuna Ərəş, Zülqə dər tayfalarının 
at üstündə mahir döyüş qabiliyyətli igid ləri də qoşulurlar. Bu 
tayfalar Miskin Abdalın (Hüse ynin) soyundan idilər. Rəvayətə 
görə, Göyçə mahalında Mis kin Abdalın (Hüseynin) təyin etdi-
yi alay başçısı, müridlərdən biri olan Dəmroy İsmayılın Göyçə 
mahalında cəsur döyüşçü igidlərin hazırlanmasında böyük xid-
məti olmuşdur. Elat ağsaqqalları ona “Dəmroy” ləqəbini fiziki  
və əqli cəhətdən dönməz olduğuna görə veriblərmiş (Son ra lar 
həmin “Dəmroy İsmayıl” adı XIX əsrdə  “Töstülü” tay fasından 
olan bir cəsur igidə də verilmişdir). Dəmroy İsmayılın alayı, 
əsasən, dağlıq və qayalıq, eyni zamanda daşlı-çınqıllı ərazilər-
də hərbi təlimlər keçirmişlər. Bundan əlavə, həmin döyüşçülər 

 çapar atdan atılıb, yerdə piyada döyüşmək qabiliyyətinə də ma-
lik olmuşlar. Belə bir məsəl var: “İgid odur, atdan düşüb atlana, 
igid odur, hər əzaba qatlana” kimi deyim də, bəlkə, elə ondan 
qalıb?.. 

1500-ci ildə birinci 7 minlik Qızılbaş suvarisi 20 minlik Şir-
vanşah qoşunu ilə Cabani düzündə üz-üzə gəldi və qələbə qa-
zandı. Şirvanşahların hökmdarı Fərrux Yasar bu döyüşdə həlak 
oldu. Bu ilk qələbədən sonra Qızılbaşlar güclənməyə başladılar.

Beləliklə, 1501-ci ildə Şərur döyüşündə Əlvənd Mir zə də 
məğlubiyyətə uğrayır. Fərrux Yasar və Əlvənd Mirzə nin  məğ-
lub edilməsi ilə 2 əsas təhlükəni sovuş du ran Şah İsmayıl 1501-
ci ildə Təbrizə daxil olub, özünü şah elan edir. 

Qeyd edək ki, Kəngər (indiki İran) kör fəzindən  Böyük 
Qafqaza, Qara dəniz sahilindən Xəzər dəni zinə və Xorasan 
tərəflərdə də Sufizm ideologiyası XVI əs rin başlanğıcında ge-
niş yayılmışdı, bu ideologiyanı yayan lar el aşıqları, sufi dərviş 
kəşfiyyatçıları (mis sioner ləri) idilər. Həmin ideologiyanın ön-
dəri (piri-mövla nə si) Təbriz şəhəri Səfəvilərin paytaxtı olan-
dan sonra XVI əsrin başlanğıcından etibarən, Miskin Abdal 
(Hüseyn) olmuşdur.  Miskin Abdal müridləri vasitəsi ilə Yaxın 
Şərqdə Səfəvi-sufi ideyasının təbliğinə nəzarət etməklə, eləcə 
də,  qədim Azərbaycan dövlətinin böyük tarixi ərazi lə  rini birləş-
dirməklə, güclü dövlət yaratmaq haqqında düşü nürdü.

Səfəvi dövlətinin yaranmasına dəstək verən Qızıl baş tayfa-
ları, əsasən, bunlardır: Şamlı, Rumlu, Mosullu, Por nak, Çəpni, 
Bayat, Xınıslı, Təkəli, Baharlı, Qaraman, Səd lu, Bayburt, Var-
saq, Evoğlu, Qaracadağlı, Ustaclı, Zül qə  dər, Əfşar, Qacar.

1501-ci ildə İsmayıl məhz Miskin Abdalın əlindən şahlıq şər-
bətini alıb, içərək Şah elan olunmaqla, mərkəzi Təbriz olmaq-
la Səfəvilər dövləti for ma la şan dan sonra Şah İsmayıl  sarayda 

 dövlət idarə çi li yi nə məmurlar təyin etməli idi. 14 yaşlı bir yeni-
yetmənin bu işin öhdəsindən lazımınca gəlməsi isə mümkünsüz 
idi. Ona görə də Qızılbaş şurası dövlətin hərbi-siyasi, dini-mədə-
ni və iqtisadi-hüquqi sahələri üzrə saray məmurlarını təyin edir-
di. Burada yaş baxımından  Miskin Abdalın (Hü seynin – 71 yaş) 
hamıdan böyük və daha təcrübəli mütəfəkkir, diplomat olması 
mən tiq li, mənfəətli qərarların verilməsində önəmli rol oynayır dı. 
Bundan əlavə, hələ Şeyx Heydərlə dost və silahdaş, əqi də yoldaşı 
olan Miskin Abdal (Hüseyn) Şah İsmayılın dün yaya göz açıb gördü-
yü müdrik, cəsur, haqq vergili ozan-şair idi, eyni zamanda təqiblər 
zamanı onu uşaqlıq illərində Ağdamar qalasında mühafizə edib, bö-
yüdüb, tərbiyə edib, boya-başa çat dıran, düşmənlərdən qoruyan ata 
əvəzi doğma insan idi.  

Sarayda  dövlətin idarə olunması işini müəyyən sahələr üzrə 
aşağıdakı məmurlar həyata keçirməyə başladılar: Miskin Ab-
dal (Hüseyn), Hüseyn bəy Lələ, Məhəmməd bəy Ustaclı, Əbdi 
bəy Şamlı, Əbdüləli bəy Dədə (Dədə bəy), Xadim bəy Xülə-
fa, Rüstəm bəy Qaramanlı, Bayram bəy Qaramanlı, İlyas bəy 
 Ayğut oğlu Xunuslu və Qa rapiri bəy Qacar. 

Şahın saray mühafizəsi dəstəsinin baş çı sı Miskin Abdal 
(Hüseyn) olmaqla, onun sərəncamında  xa rici  kəşfiyyat idarə-
si işçiləri də fəaliyyət göstərirdi. Miskin Abdalın bir müddət 
Şah  vəziri olmasına dair mənbələrdə vardır. (H.İsmayılovun və  
T.Hüseynzadənin adı çəkilən kitabları) Sə fə vilər ordusunda 
“Bacılar” adlı gənc, cəsur, güclü hərbi tə lim keçmiş qadın alayı 
da fəaliyyət göstərmişdir və bu hər bi dəstə Babək dövründən 
qalma, təcrübədə faydalı olan ənənə kimi tarixdən gəlmə idi. Hə-
min alaya Şah İsmayılın xa nımı Taclı Bəyim başçılıq etmişdir. 
Səlnaməçilərin qeyd et diyinə görə, Taclı Sultan Şah İsmayılla 
evlənərkən cəmi 14-15 yaşında idi. Şah İsmayıl Xətainin dövlət 

ilə bağlı verdiyi qərarlarda onun təsiri böyük idi. Mötəbər mən-
bələrə görə, Taclı Bəyim mosullu tayfasından Həmzə Bəy Bek-
taşlının oğlu Mahmud bəyin qızı idi. Şah İsmayıl vəfat et dikdən 
sonra Təhmasiblə Taclı Bəyim xanımın arasında ha kimiyyət 
mübarizəsində  ixtilaf yaranmışdır. Təhmasib Tac lı Bəyim xanı-
mı dəvə üstündə sürgünə göndərərkən, mən zil başına çatmamış 
ac-susuzluq səbəbindən dünyasını də yişmişdir...

Bəzi mənbələrdə missiya xatirinə Çaldıran döyü şün də Taclı 
Bəyimlə bərabər qadınlardan əsir düşənlər ol ma sı na rast gəlmək 
olur. Lakin bu qondarmalar kökündən yalan dır. “Bacılar”ın şərə-
fində düşmənə əsir düşməmək üçün ən çətin məqamda özünü 
öldürmək kimi sufi anlamı var idi. Bu cür hərbi psixiologiyanın, 
eləcə də təfəkkür tər zi nin təbligatçısı o dövrdə süfizm idiologi-
yasının davamçısı və mürşidi,  böyük övliya, yaşına və dövlət 
işində üstün fəaliyyətinə görə Miskin Abdal (Hüseyn) idi. Səfə-
vi-sufi ideologiyasının «Övliya» nümayəndəsi Miskin Abdal 
(Hüseyn) o dövrdə şərq aləmində adı çəkilən yerdə mö min insan 
kimi yüksək rəğbətlə qarşılanırdı. Miskin Ab dal (Hüseyn) dini 
elmləri bilməklə yanaşı, o dövr sə viy y əsində olan dünyəvi elm-
ləri də mükəmməl bilirdi. Sə fə vi ordusunun  silahlanmasında, 
keyfiyyətli silahların ha zırlan masına özü şəxsən nəzarət etmiş-
dir. Səfəvi ordusuna məx sus kəsərli “Qara üzlü polad” qılıncla-
rın hazırlanması tex nologiyası onun beyninin məhsuludur. 

Şərq aləmində “Təcrübi-kimya”, yəni misə qalay qatıl maq-
la tuncun alınması, dəmirin qızdırılıb yağda, müəyyən qət-
randa soyutmaqla poladlaşdırılması və s. istehsal tex nolo giyası 
üsulları insanlara hələ qədim Şumer, Misir döv rün dən gəlmə-
dir. “Bilqamıs” eposunda “mina üzlü xən cər”, Dədə Qorqudda 
“qara üzlü polad qılınc”, Həzrət Əlinin “Zülfüqar”ı, Koroğlu-
nun Misri qılıncı, Şah İsmayılın topun lüləsini sındıran qılıncı 

mifoloji deyil, real lıqdır. Bu silahların daha keyfiyyətli hazırlan-
ması tex no logiyası olmuşdur. Deyilişə görə, Zülfüqarı Həzrət 
Əli özü hazırlayıb. Ehtimal yaranır ki, sufi ideoloqları həmin 
tex nologiyanı bilmişlər və Şah İsmayılın qılıncı da məhz Mis kin 
Abdalın (Hüseyn) nəzarəti, göstərişi əsasında isteh sal olunub. 

Səfəvi dövlətinin ərazisi olan Göyçə mahalına yaxın bu yer-
lərdə: Gədəbəy bölgəsində qədimdən mis mədənləri, mis isteh-
salı, Daşkəsəndə dəmir mədənləri, dəmir istehsalı tarix səhifələ-
rində göstərilir. Ehtimal yaranır ki, həmin böl gələrdə  XI-XVI 
əsrlərdə də mis, dəmir istehsalı davam etmişdir. Göyçə maha-
lında yaşlılardan belə bir məsəl eşidirdik: “Hər dəmirdən qılınc, 
hər qılıncın da kəsəri ol maz”. Səfəvi döyüşçülərinin gücü onla-
rın sağlam sufi anlayış ları və o dövr üçün keyfiyyətli silahların 
əldə edil məsi idi. Bundan əlavə, hərbi hazırlıq zamanı öyrənilən 
ən çə tin şəraitdə döyüş fəndlərinin tədbiq edilməsi də mü hüm 
rol oynamışdır. Təsadüfi deyil ki, Səfəvilərin 7 min lik suvari-
si Fərrux Yasarın 20 min süvarisi və hərbi ni zam la düzülmüş 
6 min piyada qoşununa qalib gəlmişdir. Bu döyüşün sərkərdə-
si simvolik olaraq 14 yaşlı Şah İs mayıl olsa da, hərbi gedişə 
əsasən komandanlıq edən öz kö məkçiləri ilə 71 yaşlı Miskin 
Abdal (Hüseyn) idi. 

Nəhayət, 1503-cü ildə Səfəvi hökmdarı I Şah İs mayıl Ağqo-
yunlu hökmdarı Murada onun hakimiyyətini tanı ma ğa və tanıdı-
ğı təqdirdə İraqi Əcəmin bir hissəsini ona tək lif etdi. 

Murad təklifi qəbul etmir. Bundan sonra Səfəvi qo şunu 12 
minlik ordu ilə Həmədana doğru irəliləyir. Yay ayı nın istilərinə 
baxmayaraq, 21 iyun 1503-cü ildə hərbi qə lə bələr əldə etmiş 
qüdrətli, əsasən, daha çox süvari qo şu nu olan  Səfəvi və Ağqo-
yunlu qoşunları arasında Həmə dan ya xınlığında Almabulağı 
(Almaqulağı) deyilən yer də “Almabulağı döyüşü” baş verir. 

Döyüşdə Səfəvilər qa lib gəlir.  İsgəndər bəy Münşi  Türkman 
yazır:  “Ağqoyunlu  hökmdarı  Sultan Murad isə qaç dı.  Bu n dan 
sonra qızılbaşlar həmin ildə müqavimətsiz Şiraz, Qum, Kaşan 
və İsfahanı, 1504-cü ildə isə Gül xən dan, Firuz guh, Usta qala-
ları, Yəzd və  Kirmanı, 1506-cı ildə  isə   Diyarbəkiri,  Maraşı 
ələ keçirdilər. Bunun ar dın ca Şah İsmayıl öz qoşunu ilə birgə 
Qərbə doğru hərə kət et mə yə başladı və 1507-cı ildə Van və Ər-
zincanı, 1508-ci il də isə ərəb İraqını tutdu. İsmayılın qərbdə 
hərbi əmə liy yatlar keçirməsindən istifadə edən  Şeybanilər döv-
ləti nin hökmdarı  Məhəmməd 1507-1508-ci illərdə Tey mu ri lər 
dövlətinə son qoyub, Xorasanı işğal etdi və Kirman bölgəsinə 
dağıdıcı zərbələr vurdu. Şah İs ma yıl Məhəmməd xan Şeybani-
nin yanına iki dəfə elçi gön dərdi, onu yürüş lə ri dayandırmağa 
çağırdı. Məhəmməd xan Şeybani Şah İs ma yıla cavab məktu-
bunda tələb edirdi ki, o, xanın adını məscidlərdəki xütbələrə və 
kəsilən sikkələrin üzərinə əlavə etməlidir. Məhəmməd xan Şey-
bani yazırdı ki, dərvişlər və onların övladları dövlət idarəsi ilə 
deyil, ibadətlə məşğul olmalıdırlar. I Şah İsmayıla cavab mək-
tubunda qeyd edirdi ki, o, Məşhəddəki  İmam Rza məqbərəsini 
bir «dərviş» kimi ziyarət etmək niyyətindədir. Beləliklə, I Şah 
İsmayıl 1510-cu ildə Xorasana doğru hərəkət etdi. Şeybani xan 
Heratdan Mər və çəkildi. 2 dekabr 1510-cu ildə baş vermiş Mərv 
döyü şündə  Məhəmməd xan Şeybanini  məğlub edərək,  Xora-
san vilayəti və Ceyhun çayına qədər uzanan torpaqları ələ keçir-
di. Döyüş zamanı Məhəmməd xan Şeybani öldürüldü... Anado-
luya dönən  I Şah İsmayıl Ağqoyunlular dövründə onlara tabe 
olan Şərqi Anadolunu ələ keçirmək üçün hərəkətə keçdi. 1512-
ci ildə Qaraman və Malatyanı tabe edən  I Şah İsmayıl daha 
sonra Təbrizə döndü…

Səfəvi dövlətinin yaranma və süqutu haqqında artıq tarix ki-
tablarında, eyni zamanda bədii əsərlərdə geniş məlumatlar var. 
Bu məlumatlar salnamə və xatirələr əsasında müəllifləri, tarixi 
göstərilməklə qeyd olunur. Bir neçə mənbələrə əsasən, hərbi 
yürüş və zəfərlər ərəfəsində Miskin Abdal (Hüseyn) qoşunların  
qarşısında sinəsində saz, hikmətli şeirlərini uca, qəlbləri riqqətə 
gətirən səsi-avazı ilə oxumuş, Səfəvi döyüşçülərini qalibiyyətə 
səsləmişdir.

Səfəvi dövlətinin tarixində ən faciəli hadisə “Çaldıran döyü-
şü”(1514-ci il) olub. Mənbələrin verdiyi məlumata görə, əvvəl-
ki müharibələrdə sayca az qoşunla çoxsaylı düşmən qüvvələrə 
qalib gələn 27 yaşlı bir gənc Şah İsmayılda təkəbbürlük yarat-
mışdır. Söz yox ki, qalibiyyətli döyüşlərin hərbi fəndləri “Səfəvi 
dövlət şurası”nın tədbirləri nəticəsində qazanılmışdır və şuranın 
qərarları ilə  gənc şah da razılaşmışdır. Lakin “Çaldıran döyü-
şü” ərəfəsi Şah İsmayıl şuranın heç bir qərarına məhəl qoyma-
mışdır: döyüş gününün səhərisi ova getməsi, top atəşlərinə qarşı 
süvari hücumu və s. hərəkətlər müharibə zamanı qəbuledilməz 
hadisələrdir. 

Bu məğlubiyyət tarixindən  sonra 9 il müddətində Miskin 
Abdal (Hüseyn) sarayda çox ruh düşkünlüyü ilə yaşamışdır. 
Miskin Abdal (Hüseyn) iyirmi  yaşından at belində gah dərviş 
libasında, gah cəngavər kimi silahlı qarlı qışda, qızmar fəsillər-
də Böyük Qafqazdan Kəngər körfəzinə, Qara dənişdən Xəzər 
dənizinə kimi olan ərazilərdə əqidə yoldaşları ilə səfərlərdə 
olmuşlar. Səfəvi-sufi ideologiyasını yaymaqla və həm sağlam 
əqidə, həm də fiziki cəhətdən güclü müridlərin hazırlanmasın-
da fədakarlıq göstərmişlər. Belə bir gərgin fəaliyyətdən sonra 
güclü Səfəvi dövlətinin qurulmasına nail olmaq asan deyildi: nə 
qədər dönməz igidlər, müridlər qurban verilmişdi. Bu hadisələri 

qəlbində yaşadan ustad sənətkar, 85 yaşlı müdrik insan Miskin 
Abdal (Hüseyn) 1524-cü ildə Şah İsmayılın vəfatı ilə son ümid-
lərinin də puça çıxdığını görüb, doğma yurdu Göyçə mahalına 
qayıdır. Böyük ustadın əldə olunan şeirlərinin əksəriyyətində gi-
ley, şikayət və qəmli misralar onun qəfəsdə çırpınan bülbül kimi 
ah-zarını bildirir. 

Miskin Abdalın (Hüseynin) o zaman gənc yaşlarında “Hü-
seyn” ləqəbi ilə yazdığı “Dağlar” şeirindən başqa digər şeirlə-
ri zamanəmizə gəlib çatmayıb. Böyük ustadın “Miskin Abdal” 
təxəllüsü ilə əldə olunan şeirləri isə müəyyən qədər əldə olunub. 
Miskin Abdal şeriyyətində, əsasən, idrakın dörd mərhələsi: Şə-
riət, Təriqət, Mərifət, Həqiqət təbliğ olunur. 

Qeyd etmək lazımdır ki, Göyçə aşıq-söz məktəbinin bünöv-
rəsini qoyan, eyni zamanda çoxsaylı saz havalarını düzüb-qoşan 
da ustad sənətkar Miskin Abdal olmuşdur. 

İndiki zamanda Miskin Abdalın (Hüseyn) yaradıcılığını əks 
etdirən çapa hazırlanan kitabda mümkün qədər əldə edilmiş  şe-
irləri və bir dastanı öz yerini alacaq. Kitabda ədəbiyyat nəzəriy-
yəsi ilə əlaqədar şeirlərin poetikası əsasında bədii təsvir, ifadələr 
haqqında da təhlillər veriləcək. 

Miskin Abdal (Hüseyn) sufi alimi, dahi ideoloq, mahir hərb-
çi olmaqla yanaşı, istedadlı musiqiçi, bəstəkar da olmuşdur. 
Onun icad etdiyi sufi-təsəvvüf musiqi bəstələri – saz havaları 
o dövrdən indiyədək aşıq ifaçılığında davam etməkdədir və hə-
min havaların adları belədir: “Baş divani (Şah divani)”, “Ayaq 
divani” (Osmanlı divanisi), “İsmayılı”,”Sultani”, “İbrahimi”, 
“Heydəri”, “ Şah qalxdı”, “ Şah İsmayıl gəraylısı”, “Şah sara-
yı”, Şahsvəni”, “Miskini”, “Abdalı”, “Sənubəri”, “Hüseyni”, 
“Dərbəndi”, “ Göyçə gözəlləməsi”, “Göyçə çuxuru”, “ Göyçə 

döndərməsi”, “Göyçə şikəstəsi”, “Göyçə gülü”, “Paşa köçdü”,  
“Misri”, “Oxşarı”, “Yedəkləmə”, “Dərvişi”.

Miskin Abdal (Hüseyn) ilk arvadı Təbrizli İlan Mahmudun 
qızı Sənubər xanımla ailə  qurduqdan sonra bir il keçməmiş 
Sənubər xanım dünyasını dəyişmişdir. O, bu kədərli hadisədən 
sonra 50 yaşına qədər evlənməmişdir. Miskin Abdal 50 yaşın-
da İrəvan tacirinin qızı Həlimə xanımla həyat qurmuş və həmin 
nigahdan Şadman, Əli, Həsən və Məleykə adlı övladları olmuş-
dur. Əli və Həsən Dağıstan dağlarında tufanda həlak olmuş, 
Miskin Abdalın nəslini oğlu Şadman və qızı Məleykə davam 
etdirmişlər. 

TOFİQ HÜSEYNZADƏNİN «MİSKİN ABDAL – 
QEYB ƏRƏNİ, TƏSƏVVÜF PİRİ»  

ƏSƏRİNDƏN SEÇMƏLƏR

Səfəvilərin böyük ideoloqu və dövlət xadimi, filosof, şair, 
övliya Miskin Abdalın həyat və yaradıcılığı ilə bağlı mərkəz 
şəcərə xəttindən olan Tofiq Hüseynzadənin (SSRİ Jurnalistlər 
İttifaqının üzvü, şair, jurnalist, tədqiqatçı folklorşünas) 2018-ci 
ildə nəşr olunmuş 3 cildlik “Xəyal cığırı” kitabında «Miskin Ab-
dal – Qeyb Ərəni, Təsəvvüf Piri» elmi-tədqiqat əsərində dəyərli 
məlumatlar verilmişdir. Aşağıda  həmin kitabın  da xülasəsini  
oxuculara  təqdim edirik:

Göyçə mahalı Azərbaycanın digər müqəddəs məkanları 
kimi, ta qədimdən bəşəriyyətin ilkin mədəniyyət beşiyi olmuş-
dur. Təqribən 100 km uzunluğu 40 km eni, ortada Göyçə gölü 
olan bu mahal cənubdan Ağlağan,Təpəsidəlik, Çənlibel dağları 
və Səlim gədiyi ilə, şimaldan Murğuz-Şahdağ silsiləsi ilə əhatə 
olunmuş «güllü bir nəlbəkini» xatırladır. «Kitabi Dədə-Qorqud» 
dastanlarında Göyçə mahalı, Göyçə gölü, Ağlağan dağı, Ayğır 
bulağı toponimləri yer almışdır. Göyçə mahalı, məhz, Dədə 
Qorqudun oylaqları olmuşdur. Vaxtilə «Göytürk İmperiyası»na 
daxil olan bir çox yerlərdə də “Göyçə” toponiminə rast gəlirik. 

Bu gün Orta Asiya və Anadoluda da Göyçə adlı toponim-
lər, hidronimlər, yaşayış məntəqələri mövcuddur. F.Sumerin 
«Oğuzlar» kitabında «Göyçölü» adlanan qədim oğuz boyu – 
tayfası barədə məlumatlar vardır. Tiflis quberniyasının Borçalı 
qəzasında «Göyçəli» çayı, «Göyçəli» dağı, Ağstafa rayonunda 
«Göyçəli» kəndi, Dəmirçi Həsənli nahiyəsində «Göyçəli» el 

adı, İrəvan quberniyasının Sürməli qəzasında «Göyçəli» kəndi, 
Qarabağın Otuz iki ulusunda yaşayan «Göyçəli» eli, XII-XIV 
əsrlərdə  Anadoluda Qara İsa tayfasının bir qolu olan «Göyçə-
li» tayfası bu qəbildəndir. Bütün bu adlar, heç şübhəsiz, indiki 
Ermənistanda olan Göyçə gölü və mahalı, həmin mahalın Azər-
baycanlı əhalisi (Göyçəli) ilə vahid soykök və bütövlük təşkil 
edirlər. XIII əsr Alban tarixçisi Mxitar Qoşun sözləri də bu fikri 
təsdiq edir.

Əbubəkr Tehraninin (XVI əsr) «Kitabi Diyarbəkriyyə» 
əsərində Ağqoyunlu hökmdarı Uzun Həsənin 24-cü babası – 
Sunqur bəyin VI-VII əsrlərdə «Göyçə dənizə» gəlib, «kəffar-
la» vuruşması, Oğuzun nəvəsi Bayandur xaqanın Göyçə dəniz 
yaylaqlarında böyük qurultay çağırması, Uzun Həsənin 52-ci 
babası Oğuz Xaqanın Göyçə dənizi ətrafından çıxması və orada 
da vəfat etməsi, Şəktur xaqan və Qıpçaq xaqanın başlıca fəa-
liyyət mərkəzlərinin, məhz, Göyçə ətrafında cərəyan etməsi, I 
Şah İsmayılın Göyçə gölünün Ağdamar adasındakı Ağdamar 
qalasında Miskin Abdal tərəfindən düşmənlərindən gizlədilməsi 
və tərbiyə edilməsi, Sarıyaqub (o vaxtkı Zərgərli) kəndini xüsu-
si fərmanla özünün mürşidi Miskin Abdala bağışlaması və sair 
faktlar, habelə, «Ağmanqan» dağı ilə qonşu olan Çənlibel dağı 
(qalası), bir az aralıda yerləşən Qoşabulaq – Koroğlunun əsas 
döyüş meydanları və iqamətgahının da Göyçə ətrafında olması, 
Qırat və Düratın da Göyçə gölündən çıxması, Koroğlunun, Mis-
kin Abdalın oğlu Şadmanın Qoşabulaqdan su içməsi ilə bağlı 
tarixi rəvayətlər bu mahalı möcüzələr diyarına çevirmişdir. 

Misirin yazılı tarixi mənbələrində (İbn Hellikanın əsərləri),  
böyük fateh Sultan Səlahəddin Yusif oğlunun (1138-1193) özü-
nün və əmisi Şirkuhun sözlərinə və digər qaynaqlara əsasən, əs-
lən Azərbaycanın Göyçə mahalından «Göy böri» – «Göy qurd» 

tayfasından, «Əz-zib» nəslindən olduğunu xəbər verir: «Roma 
Papası» tərəfindən başladılmış «Üçüncü səlib yürüşü»nə (1189-
1192) qarşı birləşmiş müsəlman ordusuna rəhbərlik etmiş Sə-
lahəddin Əyyubi Xaçlıların baş komandanı, bütün Avropanın 
qürur duyduğu İngiltərə kralı Riçardı (1157-1199) Akka qala-
sında diz çökdürərək əsir almışdır. Müqəddəs tarixi şəhər Qüd-
sü (Yerusəlimi) qeyri-müsəlmanlardan alaraq, İslamın müqəd-
dəs mərkəzlərindən birinə çevirmişdir. O, 1171-1252-ci illərdə 
mövcud olmuş, Misirdə babasının adı (Əyyub) ilə Əyyubilər 
sülaləsinin əsasını qoymuş, Misir, Suriya, İraq, Yəmən, Hicaz 
və ətraf əraziləri əhatə edən böyük bir İslam dövləti yaratmaqla 
İslam dünyasına rəhbərlik etmiş, oğlanlarına da əsl Türk adları: 
Tuğtəkin və Turanşah adlarını qoymuşdur.

Tarixi mənbələr, 661-ci ildən Xilafəti qılınc gü cünə ələ ke-
çirmiş Əməvilər sülaləsinin hakimiyyətinə son qoymuş Əbu 
Müslümün də əslən Azərbaycanın Göyçə mahalından olduğunu, 
oradan Xorasana köçdüyünü, orada «Xorasani» adı ilə tanındı-
ğını təsdiq edir. Əbu Müslüm Əməvilərin zülmünə qarşı Azər-
baycan, Xorasan, Baktriya və Xarəzm türklərinin qüvvələrini 
birləşdirərək, Xorasanda üsyan bayrağını qaldırmış, 1 il ərzin-
də İspaniya istisna olmaqla, Türküstandan Mərakəşə qədər hər 
yerdə Əməvilər sülaləsinin hakimiyyətini yox etmiş, 750-ci ildə 
Peyğəmbərin əmisi Abbasın oğullarını hakimiyyətə gətirmiş, 
Abbasilər Xilafəti qurulmuş, paytaxt Şam şəhərindən Bağdad 
şəhərinə köçürülmüşdür. Abbasilərin içərisində olan xain qüv-
vələr, onu Həcc ziyarətinə getmək adı ilə aldadıb, Bağdad sara-
yında xaincəsinə öldürmüşlər. Məhz, böyük Türk oğlu Babəkin 
də «Xürrəmilər üsyanı» sırf Türk təəssübkeşliyi olub, həmin 
Xilafətdən Əbu Müslümün intiqamını almaq məqsədi daşımış-
dır. Təəssüf ki, tariximiz yadellilər tərəfindən yazılmış və Türk 

qəhrəmanlarının soykökü və tarix yaradan qəh rəmanlıqları, əsl 
məqsədləri təhrif edilərək, saxtalaş dırılmış, onların əməlləri də 
özününküləşdirilmişdir.  

Azərbaycanın tarixi cənnət guşəsi olan Göyçə, həm də böyük 
mütəfəkkirlər, filosoflar, Allahın saleh qulları və kəramət sahib-
ləri olan böyük Övliyaların – Abdalların, təsəvvüfçü – sufi şair-
lərin vətəni, ozan və aşıq sənətinin beşiyi kimi tanınır. Göyçədə, 
hələ Miskin Abdaldan əvvəl Ozan Cəlil, Ozan Heydər, Ozan 
İbrahim kimi şair və ozanlar olmuş, sonradan isə Miskin Ab-
dal tərəfindən Abdallıq doktrinasına əsaslanan Təsəvvüf – Sufi, 
Haqq aşiqliyi (aşıqlıq) sənətinin əsası qoyulmuş, ozandan Haqq 
aşiqinə (aşığa), qopuzdan saza (sufi, təsəvvüf alətinə) keçid baş 
vermiş, diz üstündə olan «qopuz», «saz» qismində sinəyə – ürək 
üstünə qaldırılmışdır.

Görkəmli filoloq, folklorşünas professor Hüseyn İsmayılov 
bu mövzu ilə bağlı yazır: «Saz hikmətdir, üsyandır, kəsərdə Mis-
ri qılıncdır, ürəkləri ram edir! Çünki, sazın səsində Allahın sev-
gisi vardır. Bu sevgini yaradan Miskin Abdal böyüklüyü, qüdrə-
ti olmuşdur. O, özündən əvvəlki ozan-aşıq sənətində ucalan bu 
möhtəşəm məbədin qadir memarı, ustad nəqqaşıdır. Onun qibtə 
olunan qüdrəti sayəsində qopuz dizin üstündən üzü Allaha sarı, 
ürəyin üstünə qalxmış, ozançılıq kamilləşərək, əzəmətli aşıq 
sənətinə çevrilmişdir». 

Görkəmli filoloq, professor, akademik Yaşar Qarayev də 
yazmışdır: «Tarixdə hər şey bizim üçün folklordan, folklor isə... 
Göyçədən başlayır. Əlbəttə ki, Pir, Övliya Miskin Abdal Göy-
çənin büllür şəffaf poeziya səmasında yeganə ad, tənha ulduz 
kimi parlamır. Miskin işığından bir nur, Miskindən sonralar bir 
neçə imza və adda neçə-neçə sazda və sözdə şölələnir». Miskin 
Abdaldan sonra Göyçədə onun «məktəbindən dərs alan» Dərdli 

Nəsib, Zodlu Fatma Xatun, Qul Mahmud, Şımpırlı Sevgili, Ağ 
Aşıq, Aşıq Alı, Aşıq Ələsgər və onlarca görkəmli aşıq şəcərə-
si mövcud olmuşdur. Azərbaycan poeziyasına və aşıq sənətinə 
saysız-hesabsız ölməz sənətkarlar bəxş etmiş Göyçə saz-söz 
mühiti özünün bu günkü qüdrəti üçün, hər şeydən əvvəl və ha-
mıdan çox Miskin Abdala borcludur. 

Miskin Abdalın özündən əvvəlki nəsil şəcərəsində, bizə XIII 
əsrdə yaşamış, Şah İsmayıl Xətainin babası Şeyx Səfiəddinin 
müasiri olmuş Yaqub adlı babasının və ondan sonrakı oğul, 
nəvə-nəticələrinin adları məlumdur. Miskin Abdaldan əvvəl-
ki nəsil şəcərəsi belədir: ulu babası Yaqub, onun oğlu İbrahim, 
onun oğlu İsmayıl – XIII əsrdə; İs mayılın oğlu Əli, onun oğlu 
Cəfər, onun oğlu Məhəmməd (Miskin Abdalın atası) – XIV-XV 
əsrlərdə yaşamışlar. Miskin Abdal özü isə 1430-1535-ci illər ol-
maqla XV-XVI əsrlərdə yaşamışdır. 

Burada mən (red. Niftalı Göyçəli) bir haşiyəyə çıxmaq və 
professor Hüseyn İsmayılovun, habelə Tofiq Hüseynzadənin 
kitablarında verilmiş Miskin Abdalın nəsil şəcərisinə öz mü-
nasibətimi bildirmək istəyirəm.

 Təbii ki, Miskin Abdala qədərki və ondan sonrakı nə-
sil şəcərəsində mərkəz xəttdən (yəni, ata – 1 oğul – 1 nəvə 
– 1 nəticə – 1 kötücə – 1 batıca – 1 yadıca və sair) savayı, 
həmin oğul, nəvə-nəticələrin qardaşları, bacıları və onlar-
dan törəyənlər barədə XVIII əsrədək olan məlumatlar tam 
dəqiqləşdirilməyib. Yalnız Miskin Abdalın oğlu Şadmanın 
9-cu törəməsi olan, XVIII əsrdə yaşamış Kərbəlayi Qənbə-
rin oğul övladları (Məşədi Hasan, Sarı Yaqub, Abdulla və 
Məşədi Qədim)  və onların törəmələri barədə məlumatlar 
tam dəqiqləşdirilmiş, Tofiq Hüseynzadənin  2005-ci ildə nəşr 

olunmuş «Səfəvilərin böyük övliyası Miskin Abdal» kitabın-
da bu şəcərə sxematik şəkildə müfəssəl verilmişdir. 

Aydındır ki, Miskin Abdalın nəsil şəcərəsində mərkə-
zi xətt üzrə – XIII əsrdə yaşamış ulu babası Yaqubun İb-
rahimdən, İbrahimin İsmayıldan, İsmayılın Əlidən, Əlinin 
Cəfərdən, Cəfərin Məhəmməddən, Məhəmmədin Hüseyn-
dən (Miskin Abdaldan) başqa, yəqin ki, digər çoxsaylı oğlu 
və qızları və eyni qaydada onların da çoxsaylı törəmələri 
olduğu halda, onlar barədə mötəbər və yetərli məlumatlar 
əldə edilməmişdir. Fikrimcə, Yaqub və onun övladlarından, 
törəmələrindən olanlar Qərbi Azərbaycanın və Azərbayca-
nın müxtəlif bölgələrinə yayılmış, müxtəlif tayfa adı ilə möv-
cuddurlar və onlar da Miskin Abdalı həm mənəvi, həm də 
qan xətti ilə ulu babaları hesab etməkdə haqlıdırlar.

Doğrudur, Miskin Abdalın görkəmli tarixi şəxsiyyət kimi 
ailə həyatı, yaradıcılığı və fəaliyyəti haqqında məlumatla-
rın qədirbilən xalqımız tərəfindən qorunub-saxlanılması 
nəticəsində onun nəsil şəcərəsi haqqında əsaslı məlumatlar 
mühafizə edilmişdir. Miskin Abdaldan sonra gələn nəsillər 
onu unutmamışlar, adını ehtiramla qəlblərində yaşatmış-
lar. Miskin Abdalın həm övliya, həm də məşhur filosof şair, 
zamanında dövlət xadimi olmağı hər zaman yaddaşlarda 
kök salmışdır. Aşıqlar da Miskin Abdalın şeirlərini və das-
tanlarını, habelə onun həyatı barədə dastanları hər zaman 
öz repertuarları ilə məclislərdə ustad kəlamı kimi saz-sözlə 
təqdim etmişlər. Bu mötəbər məlumatlara əsasən, Miskin 
Abdalın Şadman, Əli, Həsən və Məleykə adlı 4 övladının 
olması, onlardan Əli və Həsənin Dağıstan dağlarında tu-
fanda faciəli şəkildə həlak olmaları, yeganə oğlu Şadmanın 
və yeganə qızı Məleykənin həyatda qalması və nəsillərinin 

(«Şadmanlı» və «Ocaqlı» tayfa adları ilə) mövcud olması ta-
rixi faktlardar. O da təkzibedilməz faktdır ki, Miskin Abdal 
yeganə qızı Məleykəni öz doğma əmisi oğluna ərə vermiş, 
Miskin Abdalın vəfatından sonra mənsub olduğu Zərgərli 
tayfası iki yerə bölünmüş: qızı Məleykənin (həm də doğma 
əmisi oğlunun) törəmələri «Ocaqlı» tayfası, oğlu Şadmanın 
törəmələri isə «Şadmanlı» tayfası adlanmaqla indiyədək 
həmin adlarla yaşayırlar. Göründüyü kimi,  «Şadmanlı» və 
«Ocaqlı» tayfaları da vahid Zərgərli tayfasının iki qoludur, 
eyni kökdəndirlər. 

Göyçə mahalının ərazisində də Azərbaycanın başqa 
bölgələri kimi müharibələr dövründə insanlar daha stabil 
ərazilərə üz tutub, köç etmişlər. Burada belə bir hal yaran-
mışdır ki, iki qardaşın biri cənuba, digəri şimala, yaxud 
şərqə və ya qərbə üz tutub, qohum-əqrabadan yüz, min ki-
lometr aralı düşmüşlər, bu səbəbdən də onlardan törəyən-
lər əmi oğlu, bibi oğlu, dayı oğlu və s. övladlar bir-birlərini 
unutmuşlar, heç tanımamışlar da. Təsadüfən, kimsə uzaq 
səfərlərdə olarkən söhbət əsnasında sorğu-sualla öz nəslin-
dən, tayfasından olanlara rast gəlmiş, sonradan qohumluq 
əlaqələri də yaratmışlar. 

Miskin Abdalın oğlu Şadmanın və qızı Məleykənin də 
övladları – oğlanları, qızları olmuşdur: onlardan olanlar 
Miskin Abdal vəfat etdiyi 1535-ci ildən bu yana nə qədər 
çox nəsil, tayfa xətti təşkil edirlər. Bir həqiqət ortadadır 
ki, hər tayfa, nəslin nümayəndələri öz ata şəcərəsini yad-
daşdan yaddaşa ötürmüşlərsə də, ana tərəfin şəcərəsi ikin-
ci plana keşmişdir, bəzən də unudulmuşdur. Miskin Ab-
dalın özünün qardaş və bacıları, əmisi övladlarının, oğlu 
Şadmanın törəmələrinin mərkəz xəttindən başqa digər 

 qollarının nəsil şəcərəsi barədə məlumatlar da bu səbəb-
lərdən itib-batmışdır. 

Miskin Abdalın Şadman və Məleykə adlı övladlarının 
nəsil şəcərəsində də XVIII əsrdə yaşamış Kərbəlayi Qən-
bərə qədərki dövrə qədər, mərkəz xəttdən (bir oğul övladı 
və ondan törəyən övladlarından yalnız 1 oğlu, 1 nəvəsi və 
sair xətti üzrə) savayı, yanakı xəttlər (digər övladlar, onların 
törəmələri və sair) üzrə dolğun məlumatlar olmadığından, 
əslində, XV-XVI əsrlərdən XVIII əsrədək Miskin Abdalın 
hərtərəfli (yanakı xəttlər də daxil olmaqla) şəcərə sistemini 
yaratmaq mümkün olmamışdır. 

Miskin Abdalın oğlu Şadman, onun oğlu Qənbər, onun 
oğlu Yağnalı, onun oğlu Yaqub,  onun oğlu Hüseyn, onun 
oğlu İsmayıl, onun oğlu Məhəmməd, onun oğlu Yafəs, onun 
oğlu Hacı Mehdi, onun oğlu Kərbalayi Qənbər, onun oğlu 
Məşədi Hasan, onun oğlu Hüseyn, onun oğlu Paşa, onun 
oğlu Məhəmməd, onun oğlu Tofiq Hüseynzadə (1946-2006) 
xətti bu şəcərədə əsas mərkəz xətti təşkil etsə də (Tofiq Hü-
seynzadə və ata-babaları 1988-ci ilin məlum hadisələrinə qə-
dər, məhz Miskin Abdalın və onun ata-babalarının yaşadığı 
ocaqda – evdə yaşamış, bütün digər törəmələr o ocaqdan ay-
rılmışlar), XVIII əsrdə yaşamış Kərbəlayi Qənbərə qədər-
ki şəxslərin qardaş və bacıları və onların törəmələri barədə 
əsaslı məlumatlar toplanılmamışdır. Ona görə də, Miskin 
Abdal şəcərəsinə daxil olan bütün nəsillər Tofiq Hüseynza-
dənin mənsub olduğu əsas – mərkəz xətt gözlənilməklə, öz-
lərinin ayrıca şəcərə sxemlərini yaratmalı və bu müqəddəs 
nəsil barədə məlumatları gələcək nəsillərə ötürməlidirlər. 

Belə şəcərə sxemlərinin, səhih məlumatların olmama-
sının nəticəsidir ki, hazırda Qərbi Azərbaycanın müxtəlif 

 bölgələrində (Basarkeçər (Vardenis) rayonunun Sarıyaqub 
kəndində, Axta (Razdan) rayonunun Miskin (sonradan 
Axundov adlanmışdır) kəndində, Qarakilsə (Quqark) rayo-
nunun Hollavar, Haydarlı, Mollaqışlaq kəndlərində, eləcə də 
Azərbaycan Respublikasının müxtəlif rayonlarında – Gədə-
bəy rayonunun Miskinli kəndi və 11 kəndi əhatə edən Mis-
kinli obası, Kəlbəcər, Qazax və sair rayonlarda, hətta Dağıs-
tanın Axtı rayonunun Miskinli (Miskinci) kəndində özlərini 
Miskin Abdalın törəmələri hesab edən nəsillərin Miskin Ab-
dal nəslinə aidiyyatı məsələsində tərəddüdlər yaşanır. 

Lakin yuxarıda izah etdiyimiz dəlillərə görə, Miskin Ab-
dalın yaşadığı Ocaqda – onun evində 1988-ci ilədək yaşamış 
Tofiq Hüseynzadənin mənsub olduğu mərkəz xəttdən (kö-
tükdən, gövdədən) başqa digər qollar (budaqlar) araşdırıl-
madığına görə, bu nəsillərin də bəzilərinin iddiasını haqlı və 
əsaslı hesab eləmək olar. Ehtimal var ki, Miskin Abdal şə-
cərəsi ilə qohum olduqlarını deyənlər həmin qollara mənsub 
olanlardır. 

Mənim (red. Niftalı Göyçəli) ana nəslim «Töstülü»dür. 
Ana tərəfdən ulu babalarım da Miskin Abdal nəslindən ol-
muşlar. Göyçə mahalının Dərə kəndində Töstülü Məmmə-
dalı adında (1822-1962) 140 il ömür sürmüş ulu babam, Lori 
Pəmbək bölgəsindən olan o dövrün məşhur ruhanisi Molla 
İsmayıla belə bir maraqlı əhvalat danışmışdır:

«Miskin Abdalın iki oğlu Əli və Həsən Dağıstanda bora-
na düşüb, həlak olur, özü, arvadı Həlimə, böyük oğlu Şad-
man və qızı Məleykə sağ qalırlar. Bir dəfə Miskin Abdalın 
arvadı Həlimə həyətdə ocaqda süd bişirərkən birdən maral 
südünün qan kəsdiyini görür. Tez Miskin Abdalı çağırır. Ab-
dal övliya olduğundan bilir ki, oğlu Şadman nə isə «Ocağına 

qan salıb», kiminsə qanını töküb. Bir azdan Şadman gəlib 
çıxır və atasına deyir ki, «Ata, arxayın ol, sənin naxır-sü-
rünə basqın edən 10 qulduru öldürdüm». Bu zaman Miskin 
Abdal hirslənir və əlindəki əsasını yerə elə vurur ki, zəlzələ 
baş verir və əsası burum-burum olur. Sonra o, ocaqdan bir 
höyüş odun götürüb, oğlu Şadmana tərəf atır. Odun Şad-
mana çatmamış yerə sancılır və sonra yanıq armud ağacına 
çevrilir. Miskin Abdal başa düşür ki, oğlunun bu işdə güna-
hı yoxdur və Allah Şadmanı atasının qəzəbindən qoruyur. 
O, oğlunu bağışlayır. Sonralar həmin ağacın dibində gecələr 
şam yanarmış. Miskin Abdal dünyasını dəyişərkən oğlu 
Şadmanı yanına çağırıb, onun günahı olmasa da, hər bir 
halda adam öldürdüyünə görə, özündən sonra müqəddəs 
əşya və sənədlərinin, yəni «Ocağı»nın qızı Məleykədə qal-
masını vəsiyyət edir. Şadman atasının vəsiyyətinə əməl edir. 
Hətta, Abdalın burum əsası yaddan çıxıb Şadmanın evində 
qaldığından Ocaq bir neçə dəfə Məleykənin evindən, qeyb-
dən geri, qardaşı Şadmangilə qayıdır. Axırda Miskin Abdal 
oğlu Şadmanın yuxusuna girib, burum əsasını da Ocağın 
içinə qoyub, qızı Məleykəyə verməsini tapşırır. Bundan son-
ra Şadman atasının vəsiyyətinə əməl edib, burum əsasını da 
götürüb, Ocağın içinə qoyub, bacısına verir, Ocaq bir daha 
geri qayıtmır və Məleykə ömür boyu atasının Ocağının qey-
dinə qalır. Bundan sonra da nəsilbənəsil Miskin Abdal Oca-
ğı qız nəslində qalır». 

Ulu babam Məmmədalı başqa bir əhvalatı belə danışıb: 
«Bizim ulu babamız Dəmroy İsmayıl Miskin Abdal nəslin-
dəndir. O zaman Zərgərli (Sarıyaqub) kəndinin sakinləri-
nin Dəlidağdan başlayan Şahdağ silsiləsindəki yaylaqlar-
da sürülər, naxırlar üçün otlaq sahələri olub. Kəndin ailə 

 başçılarının razılığı əsasında həmin otlaq sahələrindən bir 
hissə quzular üçün ayrılıb və o sahədə ancaq quzu sürüsü 
otarılıb. Dəmroy İsmayılın oğlu İbrahim at ilxısını həmin 
ərazidən keçirib, başqa otlaq sahəsinə haylayan zaman 
kəndin başqa bir ailəsindən olan və İbrahimlə süd qohumu 
Mahmudla aralarında mübahisə zəminində İbrahim Mah-
mudun sinəsindən itələyir. Mahmudun ayağı sürüşüb, yıxı-
lan zaman başı daşa dəyir və gözlənilməz zərbədən dünyasını 
dəyişir. Bu bədbəxt hadisənin ədavətə, qisasa çevrilməməsi 
üçün  kənd ağsaqqallarının qərarı ilə Dəmroy İsmayıl ailə-
sini və mal-qarasını götürüb, Lori Pəmbək bölgəsinə köçür. 
Dəmroy İsmayıl kənddən köçəndə ona Miskin Abdal oca-
ğından yadigar kimi bir (əlli litrlik) mis qazan da verirlər... 
(Həmin mis qazan hazırda da bizim evimizdə saxlanılır.) Nə-
hayət, aradan 40-50 il keçir, Dəmroy İsmayıl, İbrahim dün-
yasını dəyişdikdən sonra İbrahimin oğlu Mustafa  Göyçə 
mahalının Pəmbək kəndinə qayıdıb, orada, on ildən sonra 
isə Dərə kəndində məskunlaşır...”

Məmmədalı babanın Miskin Abdal ocağından olan mis 
qazanla bağlı başqa bir söhbəti belədir: “Aclıq vaxtı idi: 
1941-1945-ci illər Göyçə mahalında kolxoz təsərrüfatında 
əldə olunan taxıl (buğda) bütünlüklə tədarük olunub mü-
haribəyə göndərilirdi və kolxozçular üçün əməkgünü bölgü-
sünə taxıl verilmirdi. Kənd sakinləri pay torpaqlarında ək-
dikləri dənli bitkidən əldə etdikləri məhsul hesabına güza-
ran keçirirdilər... Bayrama az qalmışdı, qonşu Kazım  mənə 
dedi: «Ay Məmmədalı baba,  yaza toxum saxlaya biməyə-
cəyəm. Bir az arpa qalıb, onu da gizlədə bilmirəm, arvad-u-
şaq axırına çıxacaq, neyləyim, aclığın üzü qara olsun! Toxu-
mu da yesək, sonrası daha pis olacaq». Mən Kazıma dedim 

ki,  gətir, mis qazana dolduraq, ağzına da bir sini qoyub, bi-
zim pəyədəki boş taxıl quyusunda gizlədək... Elə də elədik, 
yazda arpanı çıxarıb, Kazıma verdim ki, əksin. Həmin ar-
panı Kazım əkəndən sonra bir məhsul verdi ki, gəl görəsən! 
Arpanın sünbulləri buğdanın sünbüllərindən uzun olmuş-
du, həm də dənlər, yalan olmasın, iki buğda dənəsi boyda 
olmuşdu. Xülasə, bir qazan arpadan üç çuval dolu məhsul 
yığıldı.  Kazımın ailəsi o arpanı kirkirədə çəkib, aclığın bir 
qışını yaza çıxardılar. Miskin Abdalın müqəddəs ruhu, mö-
cüzəsi burada da onun törəmələrinin köməyinə çatmışdı...”

Məmmədalı baba mənim (red. Niftalı Göyçəli) ana ba-
bamdır, dünyasını dəyişəndə də anama vəsiyyət eləmiş-
di ki, qazan bizim ocaq əşyasıdır, Miskin Abdaldan qalan 
yadigardır, qazanı qoru ki, evdə həmişə bin-bərəkət olsun. 
Həmin qazanda (bərəkətlidir deyə) Dərə kəndinin sakinləri 
xeyir-şər üçün xörək bişirirdilər. İmam ehsanı üçün halva 
ancaq o mis qazanda bişirilirdi və kəndin 60 evinə paylanır-
dı... Anam xəstə, yataqda olarkən dünyasını dəyişməmişdən 
bir həftə əvvəl  mənə dedi: “Bala, uşaqlar bilməzlər, o qa-
zanı, birdən  mis alanlara, 
kiməsə satarlar, olmaz! 
Mən o qazanı qoruyub 
bu köçəköçdə Göyçədən 
Qaxa, Qaxdan Şəkiyə, 
Şəkidən də Bakıya gətir-
mişəm. Qazanı qalaylat, 
imam ehsanını onda bişi-
rin. O qazan bizim Mis-
kin Abdaldan qalan ocaq 
əşyasıdır.”

Miskin Abdal Ocağı neçə yüzillərdir, xalqın müqəddəs 
inam, ziyarət yeri, pənah apardığı məkan olmuş, bu gün də 
öz müqəddəsliyini, kəramətini həmişə olduğu kimi saxlayır. 
Onun nəslində yüksək istedadlı elm xadimləri, alimlər, şair-
lər, aşıqlar, ədəbiyyat nümayəndələri və tarixi şəxsiyyətlər 
yetişmişdir. Miskin Abdalın yeganə oğlu Şadmanın nəslinin 
XX əsrdə yaşamış tanınmış nümayəndələrindən, şair, jur-
nalist, publisist, tədqiqatçı folklorşünas Tofiq Hüseynzadə 
(1946-2006) və onun qardaşı, onkoloq-cərrah, şair Rafiq 
Hüseynzadənin (1948-1971) ulu babaları Miskin Abdaldan 
ötürülən genetik və mənəvi varisliyə söykənən, hələ sağlıqla-
rında ikən mətbuatda, kitablarda nəşr olunmuş və əlyazma 
şəklində saxlanılan zəngin ədəbi yaradıcılıqları, şeriyyət in-
ciləri toplanılmış, 2018-ci ilin mart ayında T.Hüseynzadənin 
3 cildlik «Xəyal cığırı», R.Hüseynzadənin isə «Bu günüm-
dən sabahıma xatirə» adlı şeir kitabları nəşr olunmuşdur. 

Qərbi Azərbaycanın Axta (Razdan) rayonunun Miskin 
(Axundov) kəndi, Qarakilsə (Quqark) rayonunun Mollaqış-
laq, Hollavar və Haydarlı kəndləri, Azərbaycanın Gədəbəy 
rayonunun 11 kəndini əhatə edən Miskinli obası, o cümlə-
dən Miskinli kəndi, hətta Dağıstanın Axtı rayonunun Mis-
kinci kəndi, Azərbaycanın Qazax və Kəlbəcər rayonlarında 
da özlərinin bu nəsildən olduğunu bildirən nəsillər, onların 
içərisində isə şairlər, aşıqlar, o cümlədən Şair Qurban və 
Aşıq Şəmşir kimi sənətkar nümayəndələri də vardır. 

Beləliklə, Miskin Abdalın yeganə oğlu Şadmanın əsas 
mərkəzi xətt üzrə nəsil şəcərəsi barəsində əldə edilmiş ən 
mötəbər məlumatlar belədir: Şadman XV-XVI əsrlərdə ya-
şamışdır. Şadmanın oğlu Qənbər, onun oğlu Yağnalı, onun 
oğlu Yaqub XVI əsrdə, Yaqubun oğlu Hüseyn, onun oğlu 

İsmayıl, onun oğlu Məhəmməd XVII əsrdə, Məhəmmədin 
oğlu Yafəs, onun oğlu Hacı Mehdi, onun oğlu Kərbalayi 
Qənbər XVIII əsrdə, Kərbalayi Qənbərin oğlu Məşədi Ha-
san, onun oğlu Hüseyn, onun oğlu Paşa Həsənov XIX əsrdə 
(Hüseyn və oğlu Paşa həmçinin, XX əsrdə), Paşa Həsənovun 
oğlu və Məhəmməd Hüseynov və oğlu Tofiq Hüseynzadə isə 
XX əsrdə yaşamışlar. 

İndi isə Tofiq Hüseynzadənin adı çəkilən «Miskin Ab-
dal – Qeyb Ərəni, Təsəvvüf Piri» elmi-tədqiqat əsərindən 
seçmələrimizi davam etdirək:

«Yaxın dostluq və təriqət qardaşlığı münasibətləri çərçivə-
sində Miskin Abdalın atası Məhəmməd Cəfər oğlunun Şeyx 
Heydərlə yaxınlığı və qarşılıqlı etimadı sayəsində Şeyx Hey-
dərin oğlu İsmayılın hələ uşaq olarkən düşmənləri tərəfindən 
təqib edildiyi illərdə məhz Göyçədə, Göyçə gölündəki Ağda-
mar adasındakı Ağdamar qalasında ən çox etibar etdiyi Hüseyn 
Məhəmməd oğlu – Miskin Abdal və atası Məhəmməd Cəfər 
oğlu tərəfindən təqiblərdən gizlədilərək, mühafizə edilməsi, ilk 
tərbiyəsini də Miskin Abdaldan alması barədə qaynaqlar möv-
cuddur. Ona görə də bu münasibətlər qardaşlıq – ailə mü nasibət-
ləri qədər səmimi, yaxın və etibarlı olmuşdur. 

Hüseyn (Miskin Abdal) atası Məhəmmədin yaxından qay-
ğısı sayəsində kiçik yaşlarından o dövrün ədəbi və rəsmi döv-
lət həyatı üçün zəruri sayılan ərəb və fars dillərinə mükəmməl 
yiyələnmiş, cəng oyunlarını mənimsəmiş, Göyçə ozan, qopuz 
mühitinin sirlərinə yaxından bələd olmuş, çox erkən yaşların-
dan İslam dininin, o cümlədən, «Quran»ın incəliklərini dərindən 
öyrənərək, «Abdallıq nəzəriyyəsi» və onun əsasında  yaranmış, 

Səfəvilərin ideya məsləki olan «Səfəviyyə» – sufilik təriqəti-
nin geniş təbliğinə başlamış, çox qısa zamanda yüksək ad-san 
qazanmışdır. Təsadüfi deyildir ki, Miskin Abdal şeirlərində İs-
lamda ən müqəddəs məkanlardan olan Türkiyənin Cizrə şəhə-
rində Nuh Peyğəmbərin qəbri üzərində türbəsi (və yanında 
böyük cami) olan «Günbəz-əl Cizrə» və tarixi Fələstin torpaq-
larında – Qüds şəhərinin şərqində «Qədim Şəhər» hissəsində 
yerləşən, Məhəmməd Peyğəmbərin meracını gerçəkləşdirdiyi, 
«Quran»da «ətrafını mübarək etdik» kimi şərəfləndirilən «Məs-
cidi-Əqsa»da, özünün «Dür Usta» –«Pak Ustad» kimi tanındı-
ğını göstərmişdir ki, bu da onun öz dövründə İslam arealında nə 
qədər böyük nüfuza və etimada malik din xadimi, ilahiyyatçı, 
mürşid olduğunu sübut edir. 

Miskin Abdalın barəsində indiyədək toplanmış çoxsaylı tarixi 
fakt və məlumatlara əsasən, onun Təsəvvüf – Sufilik mərtəbələri-
nin hər üçünü  – Şəriət, Təriqət və Mərifət mərhələlərini keçərək, 
«İlahi vergi» ilə mükafatlandırılaraq, Həqiqət mərhələsinə – Ali 
Haqq Yaradana qovuşduğu, buna görə də, təsəvvüf ordeni kimi 
«Abdal» adını aldığı təsdiq edilmişdir. Miskin Abdal Azərbaycan 
və dünya sufi ədəbiyyatının böyük şairi və övliyasıdır və hər bir 
halda onun bütün fəaliyyəti və yaradıcılığı ancaq bu kontekstdə 
araşdırılmalıdır. Miskin Abdalın əsl adından (Hüseyn Məhəm-
məd oğlu) kənarda daşıdığı «Miskin» və «Abdal» anlayışları da 
birmənalı olaraq, onun təsəvvüf – sufilik təriqətində qazandığı ən 
yüksək mərtəbə – silsilə adları ilə bağlı olmaqla, həmin sözlərin 
adi mənasından tam fərqli şəkildə qəbul edilməlidir.

1501-ci ilin sentyabr ayının 24-də Təbrizdə Şeyx Heydər 
oğlu İsmayıl şahlıq şərbətini, məhz, Miskin Abdalın əlindən alıb 
içir, onun Övliya xeyir-duası ilə  şahlıq taxtında əyləşir. Miskin 
Abdal bir şeirində deyir: 

“Yerdə Əli kömək durar,
Göydə Allah İsmayıla».

Qızılbaşlar şahının məsləhəti ilə Miskin Abdal Səfəvilə-
rin xarici əlaqələrinin qurulması və inkişafında misilsiz xid-
mətlər göstərir, bu məqsədlə Səfəvilərlə qonşu dövlətlərə 
səfərlərə gedib, diplomatik görüşlər keçirir, danışıqlar apa-
rır, Səfəvilərin beynəlxalq səviyyədə mövqelərinin güclən-
dərilməsi və tərəfdar dövlətlərin dəstəyini daha da artırmaq 
missiyasını yerinə yetirir. Eyni zamanda, o, 1501-ci ildə 
Səfəvilərin şimal sərhədlərində – Dağıstan ərazilərində ya-
şayan əhali arasında Qızılbaşlar (Səfəviyyə) ideologiyasının 
yayılması məqsədilə dövlət elçisi, səlahiyyətli səfir qismin-
də xidmətlər göstərir. Orada əsas dayaq məntəqəsi kimi indi-
ki Axtı rayonunun Miskincə kəndində məskən salır. Həmin 
kənd məhz onun şərəfinə yerli əhali tərəfindən «Miskincə» – 
yəni «Miskinli» adlanır. Maraqlı faktdır ki, həmin kənd Da-
ğıstanda ləzgilərin yaşadığı ərazilərdə İslamın «Şiə» məzhə-
bində olan yeganə kənddir.

Hüseynin (Miskin Abdalın) atasının adı Məhəmməd, həyat 
yoldaşının adı Həlimə, oğlanlarının adı Şadman, Əli və Həsən, 
qızının adı Məleykə olmuşdur. Hüseynin ulu babalarının və 
törəmələrinin adları peyğəmbərlərin, atasının adı Məhəmməd 
Peyğəmbərin, özü isə onun nəvəsi, eyni zamanda İmam Əli-
nin oğlu İmam Hüseynin adını daşımışdır. Miskin Abdal ilk 
övladının adını Şadman qoymuşdur ki, bunun da çox hikmətli 
tarixçəsi vardır. «Şad» (Şat) sözü çox yüksək idealları rəmz-
ləşdirir. Bu ad qədim Azərlərdə (As, Az), Altay, Mesopoto-
miya və Misir türklərində Tanrı adı olmuş, Saxada (Yakuti-
yada) yaşayan Saqların – Şamanların isə ulu əcdadlarının adı 

olmuş, eyni  zamanda, buna müvafiq olaraq Göytürklərdə və 
Xəzərlərdə ən yüksək Türk hökmdarı Titulu (Xaqan kimi) da 
olmuşdur. Təsəvvüfdə də «Şad» sözü çox yüksək dərəcə, məna 
ifadə etmişdir. «Şad» sözü təsəvvüf mənasında Miskin Ab-
dalın Təsəvvüf Şeyxi kimi Sufi yolçuluğunda ən yüksək pil-
lələrindən birinə qovuşması anlamını daşıyır. Belə ki, «Şad» 
sözü Türk dilindən bir çox dillərə keçdiyi kimi, fars dillərinə 
də keçmiş və onlarda «sevinc, bəxtiyarlıq, xoşbəxtlik, nəşə» 
mənalarını verir. Təsəvvüfdə Sufinin Qəbz (İlyas) halından 
Bast (Xızır) halına keçməsinə «Şad» deyilir. Bast halı – Xızırı, 
Qəbz halı – İlyası tərənnüm edir. Xızır, Hz.Musa zamanında 
yaşamış, Vəli və ya Peyğəmbər olması bilinməyən mübarək 
Zatdır. «Abi-həyat» deyilən əbədilik suyunu Hz.İlyas ilə ta-
pıb, içdiyi üçün hər ikisinin qiyamətə qədər diri olduqlarına 
inanılır. Təsəvvüfdə «Bast» halına Xızır, «Qəbz» halına İl-
yas deyilir. «Qəbz» –«bir şeyi barmaq ucları ilə tutub almaq» 
mənasını verir. «Qəbz» halı Allaha qovuşmaq yolunda sufini 
çətin vəziyyətə salır, qəlbində sıxıntı hiss etdirir, lakin bunun 
səbəbinin nə olduğu bilinmir. Sufilər bu hala tabe olmaq la-
zım gəldiyini söyləyərlər. Çünki, zamanın hökmünə boyun 
əyən, səbr edən sıxıntıdan, «Qəbz»dən qısa müddətdə qurtu-
lur. «Bast» isə – «yaymaq, sərmək, döşəmək» mənalarını verir, 
təsəvvüfdə «Həvf», «Qəca» və «Qəbz» hallarından sonra gəlir, 
«Qəbz» halından daha şiddətlidir, «Qəbz» halında döş qəfəsi-
nin sıxışdırıldığı və daraldığı hiss edildiyi halda, «Bast» halı 
bunlardan «qurtuluş, açılma və həfifləmə» halıdır. Təsəvvüf 
kitabları Həqiqət əhlinin «Qəbz» və «Bast» hallarından Allaha 
sığındıqlarını ifadə edirlər. Zamanın Qütbünə həm də «Xızı-
rı-Vaxt» adı verilir. «Ricalül-qeyb» doktrinasında bu barədə 
daha ətraflı məlumatlar vardır. 

Göründüyü kimi, böyük Təsəvvüf Şeyxi ilk övladını sufilik 
yolunda əldə etdiyi böyük uğurun, yəni sufiliyin ən keşməkeşli, 
əzablı mənəvi yolçuluğunu qət edərək, ən şərəfli sayılan mər-
hələsinə qədəm qoyması – Xızır halına keçməyi münasibəti ilə, 
Türk hökmdarlığında ən böyük titullardan olan «Şad» –«Şad-
man» adlandırmışdır, yeni doğulan oğluna da Xızır məqamına 
yüksəlməyi, Haqqın dərgahında əbədi var olmağı arzulamışdır. 
Xalq arasında «Ruhu Şad olsun!» deyimi də, bəsit mənada ru-
hun «şadlığı»nı, «şənliyini» deyil, əslində ruhun təsəvvüfdə qə-
bul olunduğu kimi, çətinlik, ağrı-əzablardan qurtularaq «Şad» 
mərhələsinə, yəni Xızır məqamına, həmişə diri olmaq məqamı-
na, başqa sözlə, əbədiyyətə qovuşmasının arzu olunmasını ifadə 
edir. Miskin Abdal, həmçinin, digər övladlarına da təsəvvüfdə 
yüksək mənəvi mənalar ifadə edən adlar qoymuş – ikinci oğ-
luna, İslam təsəvvüfündə «Şahi-Mərdan», «Şahi-Nəcəf», «Şa-
hi-Vilayət», «Sulta nül-Övliya», «Qurani-Natiq» (Danışan Qu-
ran), «Əsədulla» (Allahın aslanı), «Şiri-Yəzdan», «Seyfulla», 
«Heydəri-Kərrar», «Murtaza», «Əmirəl-Möminin» kimi uca 
adları olan, 10 yaşında İslamı qəbul edən İmam Əlinin, digə-
rinə isə onun sevimli oğlu Həsənin adını qoymuşdur. Tarixdən 
məlumdur ki, Əlinin Hz.Fatimədən üç oğlu: Həsən, Hüseyin 
və Möhsün (hər üç ad «hüsn» sözündəndir, mənası hərfi olaraq 
«gözəl» mənasını verir) və iki qızı:  Zeynəb və Ümmü Gülsüm 
olmuşdur. Hz.Əlinin künyələrindən biri də «Əbu Həsən» olmuş, 
yəni «Həsənin atası» kimi tanınmışdır. Miskin Abdal qızının 
adını isə Allahın yaratdığı ən pak məxluq, ucalıq, saflıq, ülvilik 
rəmzi olan varlığın şərəfinə Məleykə qoymuşdur. Təsəvvüfdə 
Şadman, Əli, Həsən və Məleykə adları çox yüksək idealları sim-
volizə edir. 

Müəyyən səbəblər üzündən Miskin Abdal, 1503-cü ildə 
diplomatik missiyasını başa vurub geri qayıdarkən Dağıstan 
 dağlarında ailəsi ilə birlikdə güclü borana düşür. Boranda özü, 
arvadı Həlimə, böyük oğlu Şadman, qızı Məleykə xilas olsalar 
da, kiçik yaşlı oğlanları Həsən və Əli bu köçün qurbanı olurlar. 
Bu barədə o, məşhur «Dağlar» və «Dünya, səndə nəyim qaldı» 
adlı şerlərində həmin bədbəxt hadisəni də qələmə almışdır:

        
«Nəs illərdən satın aldın pis günü,
Çağırıb dumanı, tökdun çiskini,
Gözü yaşlı qoydun Cüda Miskini,
Eylə gülə-gülə tamaşa, dağlar.»

«Ərşə-gürşə bəlli əslim,
Yaradana ollam təslim,
Adla, sanla olan nəslim,
Bir oğlum, bir qızım qaldı.

Şadman könlüm tari-mardır,
Şanda balım zəhrü-mardır,
Günüm, gecəm ahu-zardır,
Şirin-şirin sözüm qaldı».

Miskin Abdal 1514-cü ilə qədər Azərbay canla qonşu olan 
dövlətlərdə diplomatik missiyasını ləyaqətlə yerinə yetirir, yük-
sək səfirlik məharəti göstərir. Uzaq məmləkətlərdə olduğu müd-
dətlərdə Göyçə həsrəti onun qəlbini qübar etmiş, tez-tez şeirlə-
rində bu həsrəti nəzmə çəkmişdir:

           «Həsrət qaldım Göyçə kimi elimə,
            Əl uzatdım, əl çatmadı əlimə.»;

Miskin Abdal 1514-cü ildə Cənubi Azərbaycanın Maku 
şəhəri yaxınlığında Osmanlılarla Səfəvilər arasında baş vermiş 
«Çaldıran döyüşü»ndə bir sərkərdə kimi iştirak etmiş və bu 
barədə şeirlərində göstərmişdir:

«İslam bada gedir cəllad əlində,
Paşam, mürvət eylə, belə kar olmaz».

1515-ci ildə Səfəvilər şahı I Şah İsmayıl Xətai Miskin Ab-
dalın adına, onun məhz «Ricalül-qeyb»ə (müqəddəs 40 Abdal-
lar iyerarxiyasına) daxil olan müqəddəs Abdal – Övliya olma-
sı, Haqqdan kəramət, fəzilət, hikmət verilmiş şəxs olması kimi 
xüsusiy yətlərini ehtiva edən fərman imzalamışdır. Fərmanın 
məzmunu belədir: «Ey mömin insanlar, Miskin Abdal mö-
təbər şəxsdir, ona sidq ürəklə inanın, nə mətləbiniz varsa, 
ondan diləyin!». Bu fərmanda Abdalların «Ricalül-qeyb» iye-
rarxiyasında malik olduğu kəramət, ilahi hikmət, mistik qüvvə, 
metafizik xüsusiyyətlər, «Abdalların Allahdan nə istəsələr, Al-
lahın onu yerinə yetirəcəyi, onların yer yüzündə Allahın sevimli 
bəndələri və peyğəmbərlərin xələfi olması və sair möcüzələrə 
sahib olmaları»na dair inamların nə qədər təsirli olduğu özünü 
göstərir. 

Xalq Miskin Abdalın təşrif buyurduğu, ocaq çatdığı, namaz 
qıldığı, xörək yediyi, yatdığı – yaşadığı yerləri müqəddəsləş-
dirərək, ziyarətgahlara çevirmiş, adını həmin yerlərə verməklə 
əbədiləşdirmişdir. Həmçinin, harada Miskin Abdalın adına zi-
yarət yeri, yurd yeri, kənd, oba vardırsa, həmin və ətraf kəndlə-
rin əhalisi də Miskin Abdalı özlərinin mənəvi cəhətdən «ulu ba-
bası» saymışlar. Bu da təbiidir. Böyük dövlət rəhbərləri, sərkər-
də, Övliya, Üləma, Pir, Vəli, müqəddəs şəxsiyyətlərin hamısının 

adına dünyanın bir neçə yerlərində qəbir, yurd, məkan yerləri 
vardır. Elə müqəddəs şəxsiyyətlər olmuşdur ki, bu gün də dün-
yanın, bəzən onlarla yerində «qəbirləri», məqamları ziyarət edi-
lir. Oğuz xan, Dədə Qorqud, Koroğlu, «Əshabi-Kəhf», Çingiz 
xan, Sarı Saltuq və sair tarixi şəxsiyyətlər kimi Miskin Abdalın 
taleyi də belə olmuş, harada olmuşsa, bir müddət yaşamışsa, 
hamı oranı müqəddəs ziyarətgaha çevirmiş, yerli əhali özlərini 
də həmin müqəddəsin «varisləri» saymışlar. Nə qədər ki, həmin 
yerlərin əhalisi kəndlərinə Miskin Abdalın adını vermiş, həmin 
ərazilərdə onun adına neçə-neçə yerləri bu gün də ziyarətgah 
kimi qoruyub saxlamışlar, mənəvi cəhətdən Miskin Abdalı öz-
lərinin «ulu babaları» kimi qəbul etmələri normal, ədalətli və 
haqlı qəbul edilməlidir.

Miskin Abdalın ilk dəfə Təbrizli Sənubərlə evlənməsi, evli-
likdən bir neçə ay sonra Sənubərin vəfat etməsi, Miskin Abdalın 
bundan sonra yalnız 50 yaşında İrəvan mahalından tacir qızı Hə-
limə ilə evlənməsi, bu evlilikdən Şadman, Əli, Həsən və Məl-
yekə adlı 4 övladının olması, Həlimədən başqa heç kimlə evlən-
məməsi və başqa övladlarının olmamasına dair təkzibedilməz 
məlumatlar dastanlarda, habelə el-obanın, onların törəmələrinin 
yaddaşlarında, şifahi xalq ədəbiyyatında bu günə qədər qorunub 
saxlanılmışdır. Həmçinin, Miskin Abdalın öz şeirlərində yalnız 
4 övladının olması, Dağıstandakı bədbəxt hadisədə iki oğlunu 
itirməsi, sonra bir oğlu və bir qızının qalması, birmənalı olaraq 
göstərmişdir. Miskin Abdalın Göyçənin Zərgərli kəndində do-
ğulması, Əli və Həsən adlı oğullarının ölümündən sonra, Şad-
man adlı yeganə oğul və Məleykə adlı qız törəmələrinin qalması 
təkzibedilməz tarixi faktlardır. Miskin Abdal oğlu Şadman 10 
qulduru öldürdüyünə görə, hər bir halda «günah» etdiyini nəzərə 
alaraq, vəsiyyətinə əsasən, şəxsi əşya və tarixi  sənədlərinin oğlu 



MİSKİN ABDAL VƏ SƏFƏVİLƏR

47

Şadmanda deyil, qızı Məleykədə qalmasını vəsiyyət etmiş, bu 
səbəbdən hazırda da «Miskin Abdal Ocağı» onun qız nəslində – 
qızı Məleykənin törəmələrində, Goranboy rayonunun Qaradağlı 
kəndində saxlanılır. Çox maraqlı faktdır ki, Miskin Abdalın əşya 
və sənədlərinin – «Ocağı»nın qız nəslindən olan törəmələrində 
saxlanılmasına dair vəsiyyətinə həmişə riayət olunmuş, «Mis-
kin Ocağı» da adəti üzrə, hər səhər yalnız qız, qadın tərəfindən 
(Göyçədə – Sarıyaqubda olarkən əvvəl Əsmətel nənə, onun və-
fatından sonra qız nəvəsi) tərəfindən açılmışdır. Miskin Abdalın 
Zərgərli kənd qəbristanlığında dəfn olunmasına dair təkzibedil-
məz faktları, Miskin Abdalın əzəli vətəni Göyçə və Zərgərli (Sa-
rıyaqub) əhalisinin hamısı birmənalı təsdiq edir.

Miskin  Abdalın  tarixin yaddaşında qalan, haqqında yaradıl-
mış dastanlarda və xalqın hafizəsində daşlaşıb qalan, dillərdən 
düşməyən çoxsaylı kəramətləri, mistik-metafizik, fövqəladə qa-
biliyyətləri– möcüzələri olmuşdur ki, onlardan bir neçəsini təq-
dim edirik: 

– Göyçədə, yaşadığı Zərgərli kəndində əhali içməli sudan 
əziyyət çəkdiyinə görə, Miskin Abdal hamının yanında bir neçə 
rükət namaz qılaraq, Allaha dərin zikrdə bulunaraq dua etmiş, 
«Allahın qüdrəti və qüvvəti qarşısında hər şey acizdir» – demiş, 
Allah onun duasını qəbul etmişdir: göy üzü tutulmuş, möhkəm 
ildırım çaxmış, ildırım Miskin Abdalın yaşadığı evin arxasında-
kı böyük qayaya düşüb qayanı ikiyə parçalamış, möcüzə olaraq 
həmin qayanın yarılan hissəsindən bir bulaq qaynamışdır. Hə-
min bulaq yeganə oğlunun adı ilə «Şadmanlı bulağı» adlanmış-
dır. Bu hadisə «Bibliya»da (Əhdi-Ətiq) «Saylar» kitabının 20-ci 
bölməsində xalqın sussuz qalaraq Musa Peyğəmbərə və qardaşı 
Haruna sudan əziyyət çəkmələrini bildirmələri, Musa və Haru-
nun Allaha səcdəyə qapanaraq bu xahişi Allaha  çatdırmaları,  

 Allahın izni ilə  (Musaya bildirdiyi kimi) Musanın əsasını qaya-
ya iki dəfə vurması nəticəsində qayadan bol su fışqırması, xalqın 
susuzluğunu aradan qaldırması əhvalatını xatırladır. «Şadmanlı 
bulağı»nın yanında boy atan ağacın dibində müqəddəs günlərdə 
gecələr yaşıl rəngə çalan şam yanması hadisəsi də bu möcüzələr 
sırasındandır. XX əsrin başlanğıcında bir naxələf şəxs deyilən-
ləri eşitməyərək, bu ağacı kəsib odun etmişdir. Bir il keçməmiş, 
həmin ailədən ancaq bir xarabalıq nişanə qalmışdır;

– Miskin Abdalın Qərbi Azərbaycanın Axta (Razdan) rayo-
nunun Miskin (Miskin Abdalın şərəfinə belə adlanmış, sonradan 
«Qayğı ocağı», yaxud Qayıb ocağı, Qeyb ocağı adlanmış – bu 
adın, Miskin Abdalın Qeyb Ərəni – «Ricalül Qeyb» olması ilə 
əlaqədar verilməsi ehtimal edilir) və daha sonralar M.F.Axun-
dovun adı ilə «Axundov» adlanan kənddə göstərdiyi möcüzə də 
unudulmamışdır. Rəvayətə görə, Miskin Abdal həmin kənddə 
olarkən yerli əhali onun müqəddəsliyinə inanmayıb, sınamaq 
məqsədilə gur ocaq qalamışlar. Miskin Abdala qucağında qum-
ral bir quzu ocağın içinə girməsini demişlər. Bu istəyi Miskin 
Abdal yerinə yetirmişdir: ocaq yanıb qurtarmış, lakin nə özü, nə 
də quzu heç bir zərər görməmiş, bundan sonra əhali ona inam 
gətirmiş və kəndi onun adına «Miskin» adlandırmışlar. Sonra-
dan SSRİ dövründə həmin kənd «Qayğı ocağı» və «Axundov» 
ilə əvəzlənmişdir. Bu əhvalat «Quran»da «əl-Ənbiya» surəsinin 
68-70-ci, «Səffat» surəsinin 97-98-ci və «əl-Ənkəbut» surəsinin 
24-cü ayəsində göstərilən İbrahim Peyğəmbərin Nəmrud tərəfin-
dən yandırılması üçün odun içərisinə atılması, lakin Allahın onu 
qoruması və zərər çəkmədən xilas olması əhvalatını xatırladır;

– Gədəbəy rayonunda 11 kəndi əhatə edən Miskinli obasın-
da da Miskin Abdal bir müddət yaşamış, orada  onun ocaq çat-
dığı, namaz qıldığı yerlər müqəddəs sayılmışdır. Orada Miskin 

 Abdalın adına bir neçə «Ocaq» yeri hazırda da insanlar tərəfin-
dən ziyarət edilir, həmin obanın əhalisi də Miskin Abdalı mənə-
vi cəhətdən «ulu baba»ları sayırlar;

– Dağıstanın Axtı rayonunun «Miskinci» kəndi də Miskin 
Abdalın bir müddət yaşadığı yerlərdən olmuş, həmin kənddə  
onun adına çoxsaylı (19 ədəd) ziyarət yerləri olmaqla, bu gün də 
həmin kəndin əhalisi Miskin Abdalı özlərinin mənəvi cəhətdən 
ulu babası kimi yad edirlər;

– Qərbi Azərbaycanın indiki Qarakilsə (Quqark) rayonunun 
Mollaqışlaq, Haydarlı və Hollavar kəndlərinin ərazisində Mis-
kin Abdalla bağlı 8 ziyarət – Ocaq yeri vardır. Həmin kəndlərin 
əhalisi arasında bu gün də yaşayan rəvayətlərə görə, bir dəfə 
Miskin Abdal Maymaq dağının başına çıxmış, oradakı cahil, 
gənc şəxslər Miskin Abdaldan bir möcüzə göstərməsini xahiş 
etmişlər. Miskin Abdal Allaha dua edib, çəliyini yerə möhkəm 
vurmuş, həmin yerdə həmin vaxtadək heç bir su mənbəyi, bulaq 
olmamasına və bulaq çıxması üçün ehtimal belə olmadığı, yəni 
çox uca yer olmasına baxmayaraq, çəlik dəyən yerdən su, bu-
laq qaynamağa başlamış, içindəki xırda daşlar da rəngarəng ol-
muşdur. Həmin gündən bu bulaq «Miskin bulağı» adlanmışdır. 
Sonrakı əsrlərdə ora köçürülən ermənilər bulağı murdarladıqları 
üçün bulaq qurumuşdur; 

– Qarakilsə (Quqark) rayonunun Mollaqışlaq kəndinin ərazi-
sində Cəbrayıl, Şorax və Xamoy dağlarının arasında Şorax dərə-
sində XVI əsrdən yadigar qalan «Miskin Abdal ocağı» 1988-ci 
ilin məlum hadisələrinə qədər dini ziyarətgah kimi insanların 
ümid, pənah yeri olmuşdur. Həmin kəndlərin əhalisi, hamısı 
Miskin Abdalı özlərinin mənəvi cəhətdən «ulu baba»sı hesab 
edirlər;

– Miskin Abdal Təbrizdə sarayda olduğu vaxtlarda, bir naxələf 
şəxs Şah İsmayıla Miskin Abdaldan yalan məlumat çatdırmış, 
Şah otağında dərin xəyallara getmiş, saray gözətçilərinə heç kimi 
içəri buraxmamaq göstərişini vermiş, özlüyündə Miskin Abdal-
dan çatdırılan sözə inanmışdır. Miskin Abdal bu xəbərin böhtan 
olduğunu çatdırmaq üçün Şahın otağına keçmək üçün yaxınlaş-
mış,   Allahın lütfü olaraq verilmiş, müqəddəs Abdallara ––«Rica-
lül-Qeyb»lərə məxsus gözə görünə bilməmək («Tayyi məkan» və 
«Tayyi zaman») kəramətinə görə, Şah İsmayıl Xətainin sarayında 
Şahın otağına keçərkən saray mühafizəçiləri onu görməmiş, yəni 
onların gözünə görünməmiş, ona görə də mühafizəçiləri Şahı xə-
bərdar edə bilməmiş, içəri daxil olduqda Şah bu işə heyran qal-
mışdır. Şah mühafizəçilərini çağırtdırıb soruşmuş, onlar Miskin 
Abdalın içəri keçməsini görməmələrini demişlər. Miskin Abdal 
elə orada Şah İsmayıla məşhur “Ayaq üstədir şeirini demişdir:

“Könül pərvazlandı şahı görməyə,
Seyraqub yatmayıb, ayaq üstədir”,

Yaxud:
“Əlim üzməm ərənlərin dərindən,
Ağam Şahi-Mərdan ayaq üstədir”

Və ya:
“İnşallah, yetişər bəraət mənə,
Haqq özü yatmayıb, ayaq üstədir”.

O, Şahı ayıq olmağa, böhtanlara inanmamağa səsləmiş, özü-
nün bəraət qazanacağını bədahətən söyləmişdir. Bu hadisə «Mis-
kin Abdal və Şah İsmayıl Xətai» dastanında, habelə, Miskin Ab-
dal və Şah İsmayıl Xətainin şeirlərində öz əksini tapmışdır. 

Belə ki, Şah İsmayıl Xətai Miskin Abdalın otağına gəlişi ilə 
əlaqədar “Xoş gəldin” şeirində deyir:

“Qeybdən dəlil göründün,
Dədəm, xoş gəldin, xoş gəldin!” 

İki can idik, birləşdik,
Məhəbbət qapısın açdıq,
Sükür, didara irişdik,
Dədəm, xoş gəldin, xoş gəldin.”

“Dədəm” və ya bəzi mənbələrdə “Mehman” kimi işlənilən 
müraciət Miskin Abdala xitabən, “Pirim” mənasındadır.

 – Şadmanın, atası Miskin Abdalın vəsiyyətinə uyğun olaraq, 
atasının əşya və sənədlərini – «Ocağ»ı saxlamaq üçün bacısı Mə-
leykəyə verərkən atasının burum əsasının evdə qalması, qalan 
əşya və sənədləri isə verməsi, həmin gecə «Ocaq»dakı əşya və 
sənədlərin Məleykənin evindən, taxçada qoyduğu yerdən qeyb 
olması, yəni Şadmanın evinə qayıtması, Şadmanın «Ocağ»ı 
qaytarsa da, yenə də bir neçə gün həmin halın təkrarlanması, 
sonradan, atası Miskin Abdalın Şadmanın yuxusuna girməsi, 
Şadmana, evində atasından yadigar saxladığı,«harma»ya taxdı-
ğı burum əsasını da həmin «Ocağ»ın içərisinə qoyub, bacısına 
qaytarmasını bildirməsi və bundan sonra bir daha «Ocağ»ın geri 
qayıtmaması Göyçədə ən çox yayılmış rəvayətlərdən biri idi.

Əməkdar rəssam, Miskin Abdalın portretini yaratmış Cabbar 
Quliyev Miskin Abdalla bağlı bir möcüzəni belə danışır: «Xoş-
bəxtəm ki, Miskin Abdal kimi bir dahi şəxsiyyətin ilk əzəmətli port-
retini yaratmaq mənə nəsib oldu. Bu portreti yaratmazdan əvvəl çox 
düşünüb-daşındım. Nəhayət, 15 gündən sonra yuxumda Miskin Ab-
dalı gördüm və ayılıb, gördüyüm kimi eskizini verib portreti yarat-
mağa başladım. «Miskin Abdal» mənim şah əsərimdir». 

Vaxtilə Miskin Abdalın olduğu, bir müddət yaşadığı, mö-
cüzələr göstərdiyi yerlər indiyədək onun adı ilə tanınmışdır. 

Tədqiqatçı Yaqub Babayev 18 aprel 1991-ci il tarixdə «Kom-
munist» qəzetində «Miskin Abdalın söz gülüstanı» məqaləsin-
də bildirmişdir ki, «Miskin Abdalın bir müddət indiki Gədəbəy 
rayonunun ərazisində yaşadığını söyləmək olar. Miskin Abdalın 
adı ilə Gədəbəyin 11 kəndini əhatə edən, mərkəzi isə əvvəlki 
adı Qarabulaq və ya Böyük Qarabulaq, (red. 25.10.2011-ci il 
tarixdən rəsmi adı «Miskinli») olan böyük bir oba – «Miskinli 
obası» adlanır. Həmin kənd «Miskinli çuxuru» adlanan coğrafi 
ərazinin ən böyük yaşayış sahəsidir. Bu kənd son tunc dövrü-
nü əhatə edən Xocalı-Gədəbəy mədəniyyəti ərazisinə daxildir. 
Kəndin cənub-qərb hissəsini əhatə edən yüksəklikdə «Koroğlu 
qalası» adlandırılan müdafiə tikilisi vardır. Həmin kənddən olan 
məşhur şair-aşıq Miskinli Vəli, Fəzail Miskinli məhz Miskinli 
obasından olduqları üçün həmin təxəllüsü götürmüşlər. Gədə-
bəy rayonu ilə həmsərhəd olan Şəmkir rayonunda da, Şəmkir 
çayının sahilində Plankənd inzibati-ərazi vahidliyində Miskinli 
kəndi vardır.

Bundan başqa, Dağıstanın ləzgilər yaşayan ərazisində ye-
ganə Şiə məzhəbində olan, Dağıstanın Axtı (Doqquzpara) ra-
yonunda ən böyük yaşayış məntəqəsi olan «Miskinci» («Mis-
kinli») kəndi də Miskin Abdalın adını daşıyır. Miskin Abdal bir 
müddət həmin kənddə yaşamış, çoxsaylı möcüzələr göstərmiş, 
kənd əhalisi Miskin Abdal sayəsində Sufizmin Səfəviyyə təriqə-
tinə (mənbələrdə, həmçinin, Şiəlik) keçmişlər. 

Miskin Abdal Səfəvilər dövründə təkcə diplomatik fəa-
liyyəti ilə kifayətlənməyib, Azərbaycan ədəbiyyatşünas-
lığına, eposşünaslığına çox dəyərli töhfələr verməklə, onu 
zənginləşdirmişdir. O, sağlığında Azərbaycan folklorşünas-
lığı üçün çox qiymətli incilər sayılan «Yetim Hüseyn» və 
Şeyx Heydər övladlarının, o cümlədən, Şah İsmayıl Xətainin 

mərhum qardaşı İbrahimin şərəfinə «Aslan şah və İbrahim» 
dastanlarını yaratmışdır. Tədqiqatçıların qənaətinə görə, bu 
dastan Şeyx Heydər övladlarının taleyinə həsr olunmuşdur. 
Dastanda Şah İsmayıl – Aslan şah, Miskin Abdal isə Şah İs-
mayılın qardaşı İbrahim kimi, Ağqoyunlu ögey dayı isə Rey 
padşahı – Ata Zülal şah kimi verilmişdir. Rəvayətlərə görə, 
Şah İsmayıl Xətai Miskin Abdala o qədər böyük məhəbbət 
və hörmət bəsləmişdir ki, onu qardaşı İbrahimə əvəz saymış, 
çox vaxt ona «qardaşım İbrahim», «şahim İbrahim» – deyə 
xitab etmişdir... 

Tanınmış ədəbiyyatşünas alim, filologiya elmləri dokto-
ru, professor, Azərbaycan Milli Elmlər Akademiyası Folklor 
İnstitutunun direktoru Hüseyn İsmayılov Miskin Abdalın hə-
yatının, fəaliyyətinin, sənətkarlığının yetərincə öyrənilmədiyini 
və onun fəaliyyətini aşağıdakı kontekstlərdə öyrənilməsini va-
cib bilir:

a) Miskin Abdalın şəxsiyyəti (siyasi fəaliyyəti və sosial sta-
tusu);

b) Miskin Abdalın sufi statusu;
v) Miskin Abdalın sənətçilik fəaliyyəti. 
H.İsmayılovun və bu sahədə tədqiqat aparmış əksər təd

qiqatçıların yekdil qənaətinə görə, Azərbaycan aşıq (əslində 
Haqq aşiqliyi) şəcərəsi Miskin Abdaldan başlanır. Məlum 
olduğu kimi, aşıqlığa qədər bu sənət ozan sənəti, saz isə qo-
puz adlanmışdır. İslamda musiqi bəyənilməyən əməl sayıl-
dığından, məhz, Miskin Abdal tərəfindən İslam dininə trans-
formasiya etmiş Təsəvvüf (Abdal) doktrinasına (əski Şama-
nizm ənənələri) uyğun olaraq, saz musiqi alətindən Təsəvvüf 
alətinə, ozanlıq isə Haqq «aşiq»liyinə (sonradan «aşıq»lığa) 
çevrilmişdir. Diz üstündə olan qopuz saza çevrilərək, ürək 

üstünə qaldırılmış və yeni məzmun kəsb etmişdir. Bununla 
da, aşıq sənətinin əsasında həm ozan sənəti, həm də sufilik 
təriqəti dayanmışdır.  

Sufi ideyasının ifadəsi üçün müvafiq poeziya – «ekstatik 
məqam yaratmaq üçün təsəvvüf musiqisinin əsasları»nın ol-
duğunu qeyd edən H.İsmayılov, onların bir komponentdə, sufi 
praktikasında birləşməsini XVI əsrə aid edərək, «bu keyfiyyət 
dəyişməsinin» əsasını Miskin Abdalın qoyduğunu bildirir və 
əlavə edir: «Təsəvvüf musiqisinin saza keçidi ilə saz havaları 
üstündə yaradılan sufi poeziyasının da inkişafında həm forma, 
həm məzmun dəyişməsi baş verir. Türkün mənəvi-əxlaqi, di-
ni-ruhani, elmi-ürfani, ədəbi-ictimai, sosial-mədəni dəyərlərinin 
mürəkkəb sintetik vəhdətinin ən optimal reallaşma faktı Miskin 
Abdal şəxsiyyəti olmuşdur. Beş əsrdən artıqdır ki, onun mənəvi 
dünyasından gələn tükənməz enerji, bir qaynaq olaraq özündən 
sonrakı dövrlərin ədəbi mühitini həyat işığı, ilahi eşq fəlsəfəsi 
və coşqun könül tərənnümləri ilə qidalandırıb. Sufi aşiq olaraq 
sazın funksional imkanlarından da maksimum istifadə etmək-
lə Məhəbbətin Eşqə, Təmizliyin Saflığa, Ehtizazın Ekstaza, 
İdrakın Vəhyə çatmasının, Kamilliyin Həqiqətə çevrilməsini 
öz müdrik şəxsiyyətində və zəngin yaradıcılığında mükəmməl 
şəkildə təqdim edə bilmişdir. Təsəvvüf ideologiyasının mürid 
yayıcıları – Sufi dərvişlərinin şeir və musiqi ilə ekstatik məqam 
yaratmaq praktikası savaş sənətinə tətbiq edilməklə Səfəvilər or-
dusunu sakral enerji ilə zənginləşdirmiş, onu yenilməz qüvvəyə 
çevirmiş, qələbə, zəfər ilə təmin etmişdir. Əslində, Azərbaycan 
və digər xalqlarda olan «Muğam» (Məqam, Makam və sair) 
musiqisinin də Təsəvvüfdə Allaha qovuşmaq yolunda «Ekstatik 
Məqam» yaratması funksiyası baxımından «Muğam», türklər-
də isə «Makam», yəni «Məqam» adlanması  barədə fikirlər də 

 mövcuddur:  muğam musiqisinin də bu baxımdan son dərəcə 
geniş improvizə imkanları sufizm ilə bağlıdır. Sazın özünəməx-
sus sufiyanə quruluşu da bu alətin sırf təsəvvüf aləti olduğu-
nun təsdiqidir. Sazın 7 pərdəsi sufilikdə mərhələləri, (göyün 7 
qatını), simləri insanları, göylərə yüksələn səsi, sazın simləri-
ni nizam saxlayan birləşdiyi aşıqlar (aşiqlər) isə Haqq aşiqlə-
rini (Abdalları) rəmzləşdirir. Sazın quruluşca insan bədəni ilə 
eyniləşdirilməsində təsəvvüfün aşkar izləri müşahidə olunur: 
«baş» dedikdə, qolun baş hissəsi, yəni, simləri çəkən «aşıq»ların 
– qulaqların yerləşdiyi hissə, «orta» – qolun ortası, «ayaq» isə 
qolun çanağa bərkidildiyi yer kimi nəzərdə tutulur. Bu, eyni za-
manda şaman mədəniyyəti ilə də səsləşir. Şaman ayinlərinin ic-
rasında (qamlamada) dünyanın 3 qatına: Göy, Yerüstü və Yeraltı 
mərhələlərinə səyahət mühüm yer tutur. Həmçinin, qamlayan 
Şamanın «şaman şəcərəsini», keçmişi və gələcəyi sadalaması, 
aşıqların ustadnamələrdə özündən çox-çox əvvəl yaşamış ustad 
sənətkarları yad etməsi ilə paralellər təşkil edir. Sazın qopuzdan 
fərqli olaraq sinə – ürək üstündə çalınması isə xüsusi əhəmiyyət 
kəsb edir.”

Şah İsmayıl Xətainin nəsil şəcərəsi, həyat və fəaliyyətinə 
dair XVI əsrdə fars dilində yazılmış, ədəbiyyatda şərti olaraq 
«Şah İsmayıl Səfəvinin tarixi» – «Anonim tarix» adı ilə tanı-
nan əlyazmalar London və Kembric kitabxanalarında saxlanı-
lır. Həmin dövrə aid ən qiymətli əsər kimi istinad edilən kitab 
vardır: V.Minorski, X.Beveric, V.Hints və başqalarına görə, 
«nəzərdən keçirilən əsərin müəllifinin şəxsiyyəti barədə müxtə-
lif fikirlər söylənilmişdir». Tədqiqatçılardan Qulam Sərvərin 
fikrincə, həmin əlyazmanı müəllifin özü nəzərdən keçirmiş və 
öz əli ilə orada düzəlişlər etmişdir: çünki, bu və bir sıra digər 
haşiyə yazılarında yazan adamın özünü bildirən – «Miskin Qul»  

və ya  «Miskin Qulam» («Bəndeyi Kəmtərin») ifadəsi işlədilir 
və «Qulam», «Qul» – hər ikisi eyni mənalıdır. Miskin Abdalın 
digər təxəllüslərlə yanaşı, «Miskin Qul» və «Miskin Qulam» 
təxəllüslərinin də olmasını nəzərə alsaq,  həmin əsərin müəllifi-
nin Miskin Abdal olması əsaslı ehtimaldır. 

H.İsmayılova görə, Miskin Abdalın yaradıcılığının, bütöv-
lükdə, sufizm epoxası konteksində araşdırılması, ilk öncə onun-
la şərtlənir ki, hər bir dövrün insanı mütləq öz fəaliyyətində 
hakim dünyagörüşün diktəsi altında olur. Ədəbi yaradıcılıq da 
birbaşa dünyagörüşlə bağlı məsələdir. Həmin dövrün (XV-X-
VI əsrlər) hakim dünyagörüşü ortodoksal İslamın və Sufizmin 
əsas müddəaları, təməl prinsipləri ilə şərtlənir. İslamın əsas 
müddəası – «Allahdan başqa ilah yoxdur» («La iləha illəllah») 
bütün müsəlman arealında dominant tezis kimi qəbul olunur: 
«Təsəvvüf – süfilik hər bir yüksək xüsusiyyətə yiyələnmək, hər 
bir naqislikdən uzaqlıqdır (Əbu Muhəmməd Cəriri). Təsəvvüf 
– sürəkli şəkildə Allaha ehtiyac,  bu ehtiyacı ödəmək hissi və 
yoludur. Təsəvvüf yolunda birinci mərhələ elm, ikinci mərhələ 
əmək, üçüncü mərhələ ilahi vergidir. Elm muradı aşkar edir, 
əmək tələbi müəyyənləşdirir, ilahi vergi isə ümid qayəsinə çat-
dırır. «Dünya ilahi vücudu əks etdirən güzgüdür, zahiri cəhətdir. 
Həqiqətə çatmaq üçün zahiri cəhətdən üz döndərib, şəxsən möv-
cudluqdan xilas olmaq lazımdır». 

Burada silsilə məqamına diqqət yetirməyə dəyər. Sufilərə 
xas olan vəcdə gəlmək meyllərinin məntiqi inkişafı belədir: 
Təsəvvüf elmi 4 qapıdan, 7 mərhələdən, 40 məqamdan keçərək, 
məqsədə gedən yoldur. Təsəvvüfün qapıları: 1) şəriət, 2) təriqət, 
3) mərifət, 4) həqiqətdir. Təsəvvüfün mərhələləri isə: 1) tələb, 2) 
eşq, 3) mərifət, 4) istiğna, 5) tövhid, 6) heyrət, 7) fənadır. 

Hər qapının özünün 10 məqamı olmaqla, cəmi 40 məqam 
mövcuddur:

Şəriətin (Bel qapısı– Möminlik mərtəbəsi)   məqamları: 1) 
iman etmək, 2) elm öyrənmək, 3) ibadət etmək, 4) haramdan 
qaçmaq, 5) ailəyə faydalı olmaq, 6) ətrafa zərər verməmək, 7) 
Peyğəmbərin əmrlərinə tabe olmaq, 8) şəfqətli olmaq, 9) təmiz 
olmaq, 10) yaramaz işlərdən çəkinmək; 

Təriqətin (Yol qapısı – Zahidlik mərtəbəsi) məqamları: 1) 
tövbə etmək, 2) mürşidin öyüdlərinə tabe olmaq, 3) təmiz ge-
yinmək, 4) yaxşılıq yolunda vuruşmaq, 5) xidmət etməyi sev-
mək, 6) haqsızlıqdan qorxmaq, 7) ümidsizliyə düşməmək, 8) 
ibrət almaq, 9) neməti paylamaq, bölüşmək, 10) özünü fağır 
(miskin) görmək; 

Mərifətin (El qapısı – Ariflik mərtəbəsi) məqamları: 1) ədəb-
li olmaq, 2) kin və qəzəbdən uzaq olmaq, 3) pəhrizkarlıq, 4) səbr 
və qənaət, 5) həya, 6) comərdlik,  7)  elm, 8) xoşxasiyyət olmaq, 
9) özünü tanımaq, 10) ariflik; 

Həqiqətin (Göy Aman – Yer Ana – Mühiblik mərtəbəsi) 
məqamları: 1) təvazökar olmaq, 2) heç kimin eybini görməmək, 
3) edə biləcəyin heç bir yaxşılığı əsirgəməmək, 4) Allahın yarat-
dıqlarını sevmək, 5) bütün insanları eyni qəbul etmək, 6) birliyə 
yönəlmək və yönəltmək, 7) həqiqəti gizləməmək, 8) batini – 
mahiyyəti, mənanı bilmək, 9) ilahi sirləri öyrənmək, 10) Allaha 
(İlahi varlığa) qovuşmaq– «fənafillah» olmaq. 

«Şəriət» – ərəb dilində «yol, məzhəb, metod, adət, insanı bir 
çaya, bulağa, su içiləcək yerə çatıdaracaq yol» deməkdir. Şəriət 
– İslami anlamda «ilahi əmr və qadağalar toplumu», «Quran» 
ayələri, Məhəmməd Peyğəmbərin sözləri – hədisləri və əməlləri 
(sünnət, hədis) və İslam alimlərinin ideya birliyi əsasına bağlı 
ilahi qanundur. Şəriət mərhələsində din tərəfindən qəbul edilmiş 
qanun və vəzifələr yerinə yetirilir, insan bu mərhələdə özünü 
nizamsızlıqdan qurtarır. 



Niftalı  Göyçəli

58

Təriqət – eyni dinin içində bir sıra yozum, şərh və tətbiq 
fərqliliklərinə əsaslanan, bəzi məqamlarda bir-birindən ayrılan, 
Allaha qovuşma və onu tanıma yollarından biri kimi qəbul edi-
lir. Təriqət sufizmin mənəvi cəhətdən artma, daxili özüylə döyüş 
mərhələsidir. Təsəvvüfdə təriqət İslamiyyətin təməl prinsiplə-
rinə əsaslanan «qəlbin fiqhi» – qəlbdəkini yaxşı anlayıb bilmə» 
deyə, tərif edilən təsəvvüf təliminin tətbiq edildiyi sabit institu-
sional qurumlar olaraq da başa düşülür. Təriqət «yol» deməkdir. 
Yolun uzunluğu təsəvvüf yolçusunun öz qüdrətindən asılıdır. 
Təriqət hallar və məqamlar silsiləsində bütövləşir. Məqam – ka-
millik mərtəbəsidir. Hal – hər bir məqamı, mərtəbəni tamam-
layan, yolçunu yeni məqamlara hazırlayan və nəhayət, Haqqa 
qovuşduran İlahi vergidir. Hal qəfil gəlir, ani olur. Məqam sa-
bitdir, tam psixoloji vəziyyətdir. Təriqət – təmizlənmələr, təblər, 
vəhylər silsiləsidir. 

 Mərifət –  təsəvvüfün üçüncü mərhələsi kimi, sufidən mə-
rifəti tam təzahürə çevirmək üçün mühitə – həyatlaşmağa uy-
ğunlaşmağa meylli olan mühitə qarşı durmağı tələb edir, o, bu 
mühitdən imtina etməlidir. Mərifət məqamları daxili təkan və 
bu mübarizədə qüdrət-iradə tərbiyə edir. Bu məqamlarda Sufi 
daxilindəki «mən»i ilə döyüşüb, onu heçə endirərək, Tanrı mis-
kininə, Tanrı quluna, İlahi eşq “xəstəsinə” çevrilir. Bu mərhələ 
ilahi güc və bilik verir.

Həqiqət mərhələsində təsəvvüf yolçusu Ucalar ucası –  Al-
lah qarşısında zərrəyə döndüyünü və bu ucalığın bir zərrəsi 
olduğunu dərk edir, sirrlər onun qarşısında pünhanlığını itirir, 
kamilliyə-pirliyə yetişən, sufi «Allahın ətəyinə üz qoyur», nur-
lanır, işıq saçır, vəhylər, ehtizazlar, vəcdlər içində Bəxtiyarlığa 
və Sonsuzluğa qovuşur. O, İlahi Eşqinə minacatlar deyir, ilham 
bədahətən, fasiləsiz çağlayır. Bu həqiqət qovuşma mərhələsinin 

möcüzələridir. (Hacı Bəktaşi Vəli «Məqalət» Ankara,   1990;  Z.  
C.  Məmmədov «Azərbaycanda XI-XIII əsrlərdə fəlsəfi fikir», 
Bakı 1978). 

Sufilik Allaha münasibəti «Allahdan başqa ilah yoxdur» 
ehkamını «Allahdan başqa heç nə yoxdur» müddəasında ifadə 
edərək, hər şeyin Ondan yarandığını və hər şeyin Ona dönəcə-
yini («İnna lillahi və inna ileyhi raciun»), məhz, «Qurani-Kə-
rim»in özündən çıxış etməklə din üzərində, onun əsasında fəl-
səfə yaradır. Tanrıya qovuşmaq (Vəhdəti-vücud), Onda ərimək 
(fənafillah) mürəkkəb vəhdətin – tamın üzvi hissəsinə çevril-
mək üçün ürfani davranışların xüsusi funksional modelləri, 
təlimləri və qaydaları vardır. Sufi konteksində «Miskinlik» və 
«Abdallıq» xüsusi –  ali ruhani davranış kateqoriyaları kimi 
çıxış edir. H.İsmayılova görə, «Miskin» sözünün leksik-seman-
tik keyfiyyətləri araşdırıldıqda müəyyən olunur ki, onun leksik 
mənasından fərqli olaraq, «öz ilahi eşqi naminə nəfsini boğaraq, 
Allah qarşısında öz «mən»ini yox edərək, heçə endirərək, ilahi 
mənəvi ucalıq zirvələrinə, pir məqamına qovuşmaq, «fənafil-
lah» olaraq Allaha qovuşmaq, Onda ərimək» – «miskinliyin» 
simvolik açarıdır. Miskinin məğlub olan bədəni qalib gələn ruhu 
onu həqiqətin 19-cu pilləsində Allaha qovuşdurur. Miskin Ab-
dal da özündən kənarda öz böyük dünyasını tapıb, öz cismani 
mahiyyətini gördü. Ümmilər, Əxilər, Əfradlar, Əmradlar, kamil-
ləşən Fakirlər, Nəbilər, Saliqlər, məqamlarda aliləşən Qələndər-
lər, Dədələr, İrşadlar, Müftilər, Çələbilər, Övliyalar, Müridlər, 
Mürşidlər Miskin Abdaldan aşağıda qaldı. Miskin Abdal «za-
viyələrdə zahidliyin düşməni», «mötədil İslam inkvizasiyaçı-
larının qənimi», «şəriətin gətirdiyi xofdan uzaq», «səthi qanun 
köləliyindən uzaq», «məqamların tam psixoloji və vəhylənmə 
anlarının köləsi» olmaqla, «sufiliyin ən ağrılı, ən əzablı, məsul 

və mötəbər  mərhələsi olduğundan, sufi «Miskinliyi» ilə «Ab-
dallıq» mərtəbəsini qovuşdurub bu adla yaşamağı özünə şərəf 
saydı; Sufiliyin 40-cı mərtəbəsinin zirvəsi sayılan Abdallığa ye-
tişdi, Haqqa qovuşdu. Miskinlik və Abdallıq – şeyxlik, pirlik 
mərtəbəsi, Həqiqətdə Tanrının substansiyasına, özünə qovuşdu-
ğu, bəndənin özünü zərrə saydığı, yox olduğu məqamlardır. 

Bu kateqoriyaların bir şəxsiyyətin ad səviyyəsində simvol-
laşdırması, iki kateqorial istilahın bir şəxsiyyətə rəmzləşdirilmə-
si (iki kateqorial terminin bir şəxsiyyətə aid olması) o deməkdir 
ki, həmin kateqoriyaların («Miskinliyin» və «Abdallığın») həm 
sosial konteksdə, həm də mətn konteksində xüsusi differensial 
–  funksional semantikası vardır. Funksional semantika iyerarxi-
ya təşkil etmir. Yəni «Miskinliyin» və «Abdallığın» işarələdiyi 
anlayış, məna bir-birini əvəz edə biləcək vahidlərin münasibəti 
(paradiqmatik münasibət) səviyyəsində deyildir. Əksinə, onlar 
arasında ardıcıllıq (sintaqmatik münasibət), səbəb-nəticə (deter-
minativ) əlaqəsi vardır. «Fənafillah» səviyyəsinə yüksələn, ali 
məqama yetişən Miskin Abdal Tanrı həqiqətini anlamaq yolun-
da Onun qarşısında öz «mən»ini yox səviyyəsinə endirərək, heç 
edərək, «miskinləşmiş», «qullaşmış», «zəlilləşmiş», Haqq car-
çısına çevrilərək, sufiliyin ən yüksək mərtəbəsi sayılan «Abdal» 
adını almışdı. Görkəmli alim, professor Hüseyn İsmayılov ya-
zır: «Dühanı və möhtəşəmliyi şərh və tədqiq etdikcə söz və izah 
kiçilir. Biz Tanrı Miskini qarşısında miskinləşirik. İlahi! Bir in-
sanda neçə Ali keyfiyyət cəmləşərmiş?! Aşiqlik, Poeziya, Mu-
siqi, Övliyalıq... Belə bir əvəzolunmaz, bənzərsiz şəxsiyyət imiş 
Miskin Abdal». Tanınmış tədqiqatçı, professor Mürsəl Həkimov 
deyirdi: «Dövlətçilik baxımından Şah İsmayıl Xətai, dini-ürfani 
baxımdan Miskin Abdal «Şahi-Mürşid» idilər».

Göyçədə sufizmin qoşa sistemli «Bəktaşilik» və «Ələvilik» 
təriqətləri Miskin Abdalın babaları tərəfindən idarə edilmişdir. 
H.İsmayılov Göyçədə Bəktaşilər tərəfindən əql və mühakimə 
məclislərində dünyanın əbədiliyi, səbəbiyyət problemləri barə-
də kəskin mübahisələrin açıldığı, dini-fəlsəfi və etik mövzularda 
«söz cəngi» yığnağının keçirilməsi haqqında fikirləri nəzərdən 
keçirərək bildirir: «Miskin Abdal təfəkküründə aqibəti fasiləsiz 
olaraq İdeala – Haqqa yaxınlaşdırır. Ruh dünyaya sığmır». Göy-
çə sufi təriqətlərinin «öz xüsusi ideya prinsipləri, təbliğ və təh-
lil üsulları»nı keyfiyyət çaları ilə spesifikliyini diqqətə çatdıran 
H.İsmayılov Göyçədəki Bəktaşilikdə çox güclü «Səfəvilik» ol-
duğunu, musiqi və şeir praktikasında isə «Mövləvilik» ruhunun 
hakim olduğunu, Miskin Abdalın ayrıca təriqət yaratmadığını, 
onun ideyasında «şiəlik-təriqət ayrılığı» olmadığını, Abdallıq 
konsepsiyasından doğan Bəktaşiyyədən gələn «Əhli-Həqq»lə, 
Yəsəvilikdən gələn Səfəviyyə təriqətlərinin Göyçədə bir İlahi 
təntənə yaratmış olduğunu qeyd edir. Göyçədə Miskin Abda-
la qədər sufi ədəbiyyatında Ozan İbrahimin sufiyanə deyimləri 
bunu sübut etməkdədir:

                «Dərsini pirdən almasa,
                İbrahim ozana yetməz.»

         
F.Baxşəliyevə görə, Şah İsmayılın babası Şeyx Səfiyəddin İs-

haq Ərdəbilinin elmi və əqidəsi Şəriəti adlamış, Təriqət və «elmi 
xəfi»yə, yəni gizli elmə söykənən bir orden idi (Səfəviyyə tə-
riqəti). Onun övladları da bu yolu davam etdirdilər. Yəni, Təriqət 
mərhələsində qaldılar, Həqiqət mərhələsinə yetişmədilər. Tarixi 
nöqteyi – nəzərdən də ürfan elminin Həqiqət mərhələsi o dövr-
də, belə demək mümkünsə, «kəşf» olunmamışdı. Adı və məkanı 

 Əhli-Həqqlər tərəfindən gizli saxlanılan bir zat – bir şəxs tərəfin-
dən Həqiqət iddiası yalnız XV əsrə yaxın dövrdə zühur etmişdir. 
Miskin Abdal şeirlərində də həmin, adı açıqlanmayan zatı – «mür-
şid» deyə yad edir. Gələcəkdə bu barədə müəyyən elmi araşdırma-
lar aparmaq üçün əlimizdə tutarlı dəlillər və faktlar mövcuddur. 
Beləliklə, Xətai və Miskin Abdaldan başlayan saz, ürfan bağlılığı 
XX əsrin əvvəllərinə qədər davam edir. Sazdakı çoxcəhətli im-
provizə imkanları, gur tembr, coşqulu intonasiya məhz Azərbay-
can–Türk təsəvvüfünə, hal və zikr keyfiyyətlərinə artıqlaması ilə 
cavab verirdi. Şah İsmayıl Xətai deyirdi:

         “Girdim Adəm cisminə, bir kimsə bilməz sirrimi,
          Mən bu Beytullah içində ta əzəldən var idim».

Hal-hazırda da «Abdal» konsepsiyasını yaşadan dərvişlər 
arasında Şah İsmayılın «nihan dərvişlər»ə yazdığı gizli «Diva-
nı»ı mövcuddur. Şah Xətainin siyasi hakimiyyəti özündən sonra 
oğlu Təhmasibə keçsə də, batini şahlığı isə «Əhli-həqq»lərə ve-
rildi: Şah I Təhmasib Abdalları «qanuni» dini ehkamlara qarşı 
çıxan bidətçilər sayaraq, amansız surətdə təqib etmişdir. Bu gün 
Əhli-Həqq cəmxanalarında həmin «Divan» ritual olaraq kəlam 
havaları kimi oxunur, Anadoluda, İranda Ələvi, Bəktaşi, Qı-
zılbaş adı ilə 20 milyona yaxın Xətaiçi (Abdalçı) mövcuddur. 
Miskin Abdal bütün cəhətləri ilə Həqiqət mərhələsinə yüksəl-
mişdi. Şah İsmayılın 1515-ci ildə Miskin Abdalın adına verdiyi, 
bu günədək orijinalda saxlanılan həmin fərman da məhz bunun 
Təsəvvüf – Sufi dövləti – Səfəvilər dövlətinin şahı tərəfindən 
rəsmi təsdiqi idi. Şəriət, Təriqət, Mərifət mərhələlərini keçən 
Şah İsmayıl da «Qırxlar piri»nə – Cəminə mürid, talib kimi 
getdiyini deyirdi. «Talib» –ərəb dilində «tələb edən, istəyən» 

deməkdir, təsəvvüf məktəbində ilk mərhələyə, yeni qədəm qo-
yan şəxsə talib deyilir. Miskin Abdal da şeirlərində «Qırxlar pi-
ri»ndən «ümmanca dərs» aldığını bidirir və şeirlərinin birində 
deyir:

«Qırxlar piri özü verib dərsimi ümman mənim,
Çətin girə ürəyimə ləini-şeytan mənim.»;

Şah İsmayıl Xətai də şeirlərinin birində deyir:

«Qırxlar meydanına vardım,
Gəl bəri, ey can, dedilər.
Salam verdim izzət ilə,
Gir, iştə, meydan, dedilər.»

F.Baxşəliyevə görə, Miskin Abdal və Şah Xətai formulunun 
birbaşa nüfuzu və kəraməti nəticəsində Əhli-Həqq dünyası-
nın özünüifadə vasitələrindən biri saz oldu. Təsadüfi deyildir 
ki, Kirmanşah, Gərrəvan və sair Əhli-Həqq cəmlərində tənbur, 
Təbriz, Aku, İlxıçı və sair ərazilərdə isə saz çalınır. Milli ruhun 
saxlanılması, məhz Şah Xətai, Miskin Abdal kimi ürfan böyük-
lərinin milliyyətçi duyğularının çağdaş təzahürüdür. 

Məlumdur ki, Miskin Abdalın dövlətçilik, diplomatik, fəl-
səfi, sufi təriqətçiliyi, ədəbi yaradıcılıq, hərbi-sərkərdəlik və 
sair çoxşaxəli fəaliyyəti içərisində, sufi musiqisi yaradıcılığı, 
bəstəkarlığı xüsusi yer tutur. Adi, bəsit mənada «aşıq mahnı-
ları, havacatları» adlansa da, batini, daxili anlamda təsəvvüfdə 
sufi yolçuluğunun yüksək hal və məqamlarını simvolizə edən 
– rəmzləşdirən, ruhun həmin məqam və hallara qovuşmasından, 

ruhi yüksəliş pillələrinin təzahürünü canlandıran, yüksək ürfa-
ni hiss məqamlarından doğan coşqu nəğmələri kimi – musiqi 
bəstələri Miskin Abdal yaradıcılığının ayrıca bir istiqamətidir. 
Onun Şah İsmayıl Xətainin şərəfinə yaratdığı «Baş (Şah) diva-
ni» (Çıldır divanisi), Osmanlı sultanına həsr etdiyi «Ayaq di-
vani» (Osmanlı divanisi), habelə digər – «İsmayılı», «Sultani», 
«İbrahimi», «Heydəri», «Şah qalxdı», «Şah İsmayıl gəraylısı», 
«Şah sarayı», «Şahsevəni», «Miskini», «Abdalı», «Sənubəri», 
«Hüseyni», «Dərbəndi», «Göyçə gözəlləməsi», «Göyçə çuxu-
ru», «Göyçə döndərməsi», «Göyçə şikəstəsi», «Göyçə gülü», 
«Atlandırma», «Paşa köçdü», «Misri», «Oxşarı», «Yedəkləmə», 
«Dərvişi» və sair sufi bəstələri Haqq aşiqliyinin məqamlarını 
ehtiva edir. Sufi musiqisi, sonrakı adı ilə «aşıq havaları» onun 
Azərbaycan və bütövlükdə Türk musiqisinə, aşıq yaradıcılığına 
verdiyi misilsiz bəstəkarlıq töhfələri olmaqla aşıq yaradıcılığını, 
musiqisini zirvələrə qaldırmışdır. Miskin Abdal həm də təsəv-
vüfdə Allaha qovuşmaqda vasitə olan sazın dördüncü pərdəsini 
Şah İsmayılın şərəfinə «Şah pərdə» adlandırmışdır. 

F.Baxşəliyevə görə, Miskin Abdalın şeirindəki «Yadigar» 
Əhli Beytdə, Təsəvvüfdə – 6-cı mələyin adı olmaqla İmam Hü-
seynə işarədir. Miskin Abdal şeirində Şah İsmayılın İmam Hü-
seynlə eyni ruhun daşıyıcısı olduğunu göstərir. Miskin Abdalın 
az sayda bizə çatan şeirlərini də məhz, təsəvvüf baxımından təh-
lil etmək lazımdır. Oradakı hər söz öz təxəllüsləri kimi sırf sufi, 
təsəvvüf, ürfani mahiyyət, məna daşıyır və adi şərhlə çözülə bil-
məz. Təsəvvüfdə İmam Hüseynin bir künyəsi də «Hüseyn-Ya-
digar»dır. Təsadüfi deyil ki, Şah Xətai bir şeirində «Anamdır 
Fatimə, atamdır Əli» ifadəsini işlədərək, məhz İmam Hüseynin 
ruh varisi olduğunu bildirir. Yaxud digər şeirində deyir:



MİSKİN ABDAL VƏ SƏFƏVİLƏR

65

«Mən Hüseyni məzhəbəm, şahın qulu,
Yəni kim, mənidir Allahın qulu.
Ey Xətayi, padşah olmaz kimi,
Olmayınca uş bu dərgahın qulu».

Göyçə-Təbriz mühiti də sırf Miskin Abdaldan və Şah İsma-
yıldan gələn Azərbaycanlılaşmış bir təsəvvüf modeli əsasında 
intişar tapmışdır. Tarixdə ilk dəfə təsəvvüf-ürfan cərəyanı siya-
si hakimiyyətə gələrək nəhəng bir dövlət qurmuş, həmin dövlət 
tarixdəki şöhrətinə görə Azərbaycanın ən qüdrətli dövləti olmuş 
Midiyanın şərəfinə «Səfəvi–Midiya dövləti» də adlanmışdır. Şah 
İsmayıl Miskin Abdalı «mürşidim» deyə çağırmışdır. Mürşid – 
təsəvvüfdə «ustad, müəllim, irşad edən, rüşd verən, xilas edən» 
deməkdir. Şah İsmayılın babası Şeyx Səfiəddin İshaq Ərdəbilinin 
əsasını qoyduğu Səfəviyyə təriqətinin XV əsrdə lideri Şah İsma-
yıl Xətai olsa da, təriqətin mürşidi o deyildi. Şah İsmayıl özünün 
hökmdar olduğu ölkədə hər həftə təkkəyə gedərək, mürşidin əli-
ni öpür, bir küncdə oturaraq, gah «Günahkar», gah «nevniyaz», 
gah da «xadim» qismində bulunurdu. Miskin Abdal və Şah Xə-
tai birliyi «sufilikdən gələn yenilməzlik», Vətən sevgisi, sədaqət 
keyfiyyətlərindən Qələbə Vəcdi yaratdı, hücumlarda, döyüşlərdə 
şeirin, sazın verdiyi möcüzə – döyüş ilhamından Böyük Azərbay-
canı bərpa etmək üçün istifadə olundu. Şah İsmayıl Xətainin də 
şeirlərində özünü Abdal adlandırması («Mənəm Abdal Xətai Hey-
dər oğlu»), Abdallığı təsəvvüfdə zirvə sayaraq, Həqiqət mərhələ-
sinin fatehi kimi təsvir etməsi məlum həqiqətdir:

«Xətayiyəm bir halam,
Əlif üstündə dalam,
Sufiyəm təriqətdə,
Həqiqətdə Abdalam».

Miskin Abdal aşiq–aşıq sufi ədəbiyyatının ənənəvi binasını 
qoyan, təriqət ideologiyası ilə «ədəbiyyata, aşıq sənətinə büllur-
luq, müqəddəslik» gətirəndir. Şah İsmayıl Xətainin ədəbi yara-
dıcılığında – şeirlərində də «Ricalül-qeyb» – «Qeyb ərənləri» 
(Qırx Abdal) – «Qeyb» aləmi ilə bağlı işarələr vardır. O, özünü 
bu Təsəvvüf Məktəbinin müridi adlandırır:

“Mürşidsiz, rəhbərsiz yollar açılmaz,
 Mürşid ətəyində əlin varmıdır?”

“Könül vermə nadana, 
Haqqı inkar edənə,
Müridəm, haqq demişəm,
Məhəbbət xanədana.”

İslam dünyagörüşü, fəlsəfəsi, təriqət və əxlaqı ilə bağlı su-
fi-hürufi ideallar Miskin Abdalın həyat amalı olmuş və şeirləri-
nin ruhuna hopmuşdur. Miskin Abdal ən ali məqamlara ucalma-
ğa çalışan, təsəvvüfün Şəriət, Təriqət, Mərifət, Həqiqət mərtə-
bələrindən keçib, Haqqa qovuşmağa çalışan və buna nail olan, 
ən abstrakt, mistik təsəvvüf postulatlarını, el müdrikliyi ilə qey-
ri-adi bir sənətkarlıqla birləşdirə bilən, Göyçənin müqəddəs öv-
ladı olub. O, kamal sahibi olandan özünü pürkamal sahibi kimi 
dərk etmiş, Təriqət, məslək yolunda Allah qarşısında Miskin hə-
yat keçirib, ancaq Mərifətə tapınan, özünü Tanrının qulu hesab 
edərək, mənən onun «övladı»– Abdallıq səviyyəsinə yüksəlmiş-
dir. Haqqa, Həqiqətə qovuşmuş Miskin Abdal şeirində hər şey 
– insan, təbiət, dağlar, gözəllər... hamısı həm də mənəvi, məcazi 
məna daşıyır, spesifik sufi simvolikası ilə aşılanır. Orta əsrlə-
rin ədəbi ənənəsindən gələn didaktik xeyir və şər, öyüd-nəsihət, 

mənəvi-əxlaqi-etik dəyərlər, insan kamilliyinin və gözəlliyinin 
vəsfi, təriqət, yol-ərkan bütövlüyü, qürbətdə nostalgiya, yurd, 
el-oba həsrəti, dünyanın vəfasızlığından və qocalıqdan şikayət 
motivləri Miskin Abdalın şeirlərində onun üslubunu, onun məna 
və məzmun özəlliyini biçimləmiş olur. Onun «Gedər», «Pir idi», 
«Nökərdim», «Məni», «Dönərmi?», «Qocalıq», «Ağlaram», 
«Ya Əli», «A yaz ayları», «Nədi?», «Qocalıram», «Olmusan» və 
sair şeirləri XV-XVI əsrlərdə aşıq şeirinin incilərindən olmaqla, 
çox zəngin məzmun və fəlsəfi mündəricəyə malik olmuşdur. 
Miskin Abdalın gəraylı, qoşma, divani və təcnisləri, bayatıları 
XV-XVI əsrlər türkdilli şeirimizin nadir nümunələrindən sayıla 
bilər. Bu şeirlərdə zamanla səsləşən güclü təfəkkür mündəricəsi 
ilə yanaşı, bədii-estetik duyum, sözün daxili məntiqi, emosional 
təsir gücü və siqləti vardır. Rəngarəng Şəriət və Təriqət notları 
şeirin məntiqi məzmununu cilaladığı kimi, o dövr dilimizin zən-
gin çalarları da şeirin rəvanlığına xüsusi təravət gətirmişdir. XV 
əsrin sonu və XVI əsrin əvvəllərində xalq şeirində təcnisin çox 
nadir nümunəsinə rast gəldiyimiz halda, Miskin Abdal onun çox 
kamil nümunələrini yaratmışdır.

Göyçə aşıq mühitinin təşəkkülü mərhələsinin ustadı Miskin 
Abdal Mahiyyəti Təzahüründən qat-qat ucada dayanan, özün-
dən böyük dünyası özünə sığan, amma bu dünyaya sığmayan 
Övliyalar Övliyası olmuşdur. Şeirlərinin təhlilindən müəyyən 
olunur ki, o, geniş dünyagörüşlü, pak, sadə, nəcib təbiətli, xe-
yirxah, «müqəddəs amal və əməllərə» tapınan, zəngin daxili 
mənəvi dünyası olan insan olmuşdur. Yaşadığı dünyanı təzad-
larla dolu görən, ziddiyyətlər, fəlakətlər məngənəsində çatlayan 
dünyasında gördüyü əksliklər, yaşadığı saray həyatındakı çəkiş-
mələr, ölkə daxilində baş verən etnik dini məzhəb qarşıdurma-
ları, xüsusilə Çaldıran döyüşündə bir kökdən olan iki millətin 

bir-birinin qanını tökməsi, «Türk və Əcəmin bir-birinə yağı kə-
silməsi» hallarının saf qəlbli təriqət şairini daxilən parçaladığı, 
əzdiyi aşkardır. O, «Məni» rədifli divanisində yazır: 

«Türk Əcəmə, Əcəm Türkə zülm eyləsə günahdır, 
Hər ikisi bir kökdəndir, yaradan da Allahdır” 

Şeirlərinin məzmununda sufi şairin fikir və düşüncələri, na-
rahatlıqları, aldığı dərs sufi ömrünün məqamlarını, mərtəbələri-
ni əks etdirir, Allahın nurunun «öz üzündə təcəllasından» duy-
duğu böyük məmnunluq hissini ifadə edir. Onun şeirlərindəki 
vətən məhəbbəti, qürbət hissi, doğma yurduna, onun füsunkar 
təbiətinə bağlılıq, el-oba yanğısı, Göyçənin yaylaqları, obaları, 
oylaqları, harada olmasından asılı olmayaraq, Göyçəsinə əbədi 
bağlılığı da əsas mövzulardan biridir:

«Abdal pak bəndədir, yoxdur günahı,
Doğma Göyçəsində çəkməsin ahı.»

Onun «Dağlar» qoşması özündən sonra bütün «Dağlar» 
mövzusunda yazılmış şeirlərin zirvəsində dayanmaqla, həmin 
sənətkarların yaradıcılığına birbaşa təsir göstərmişdir:

 «Məğribdən məşriqə səf çəkib, durub,
Qüdrətdən çəkilib baş-başa dağlar”.

Böyük sənətkarın başının çəkdiyi müsibətlər, yaşadığı fa-
ciələr, dağlarda borana tuş olan iki əziz övladı – Əli və Həsənin 
vaxtsız itkisinin doğurduğu əzablarla yanaşı, böyük hörmət və 
məhəbbət bəslədiyi, ehtiram göstərdiyi, himayəsinə  sığındığı 

Şah İsmayılın Çaldıran məğlubiyyətindən sonra «guşənişin ol-
ması», gənc yaşlarında dünyasını dəyişməsi Miskin Abdalın hə-
yatını yenidən sarsıtmışdır:

«Yoxdur daha Şahənşahım,
Ərşə bülənd oldu ahım,
Adım, sanım, qibləgahım,
Haqq çağıran səsim qaldı».

Miskin Abdal Haqqa qovuşaraq, özünün Pir, Şeyx, təsəvvü-
fün ən uca Abdallıq zirvəsini fəth etmiş fateh olmasına baxma-
yaraq, o, bu yolda «ümmanca dərs aldığı «Qırxlar piri»ni, orada  
ustadı olmuş gizli Zatı daim Mürşidi kimi xatırlamış və şeirlə-
rində yüksək vəsf etmişdir:

«Mən bu bağa girərəmmi,
Gül dəstəsin hörərəmmi,
Bir də ya Rəbb görərəmmi,
Öz mürşidi – sultanımı!?».

Miskin Abdal şeirində «təmiz əkilib, pak doğulduğunu», əv-
vəlindən Haqqdan dərs aldığını, «Quran»ı əzbər bildiyini, dilin-
də doxsan min kəlamın əzbər olduğunu bildirir:

Dərsimi Haqq verib, ağdan almışam,
Dilimdə əzbərdir doxsan min kəlam».

Miskin Abdal şeirlərinin birində, «Ocaqzadə» olduğunu, 
ləqəbinin çox olduğunu, atasının adının Məhəmməd, babasının 
adının isə Cəfər olduğunu göstərir. Məlumdur ki, Miskin Abdal 

şeirlərində bir çox təxəllüslərdən istifadə etmişdir ki, bunlardan, 
«Miskin», «Abdal», «Qulam» (Miskin Abdal, Miskin Qulam və 
ya sadəcə Miskin, Abdal)  onun təsəvvüfdə tutduğu ən yüksək 
dərəcəsi, mövqeyi ilə əlaqədardır.  Digər təxəllüsləri, yəni «Qə-
rib» və «Cüda» (Qərib Hüseyn, Qərib Miskin, Cüda Miskin) 
təxəllüsləri isə onun həyatının böyük hissəsinin doğma Vətəni 
– Göyçədən uzaqlarda keçməsi səbəbindən, doğma yurdundan, 
elindən, obasından, doğmalarından uzaqda qalması nəticəsin-
də Vətən niskili, həsrəti ilə yaşaması ilə bağlı olmuşdur. Onun 
«Ocaqzadə» terminini işlətdiyi misralara nəzər salaq:

“Mimnən Məhəmmədəm, cimnən Cəfərəm,
Ləqəbi çox olan Miskin Abdalam».

«Ocaqzadə» termini təsəvvüf terminidir. Hərfi məna-
da «ocaq» içində odun, kömür yandırılan, dumanı üst baca-
dan çıxan xüsusi od yandırma yerinə deyilir. Məcazi olaraq, 
«Ocaq»– «quruluş, boy, soy, kök, dirlik, düzənlik» mənalarını 
verir.  Ocaqzadə, bu baxımdan, «Ocaq oğlu» deməkdir. Sufi 
cərəyanı olan «Ələvilər»də «Dədə» deyilən mürşidin Seyyid 
nəslindən gəlməsi, yəni Məhəmməd Peyğəmbərin, onun nəvəsi 
Hüseynin nəslindən olması şərt sayılmışdır. Onlara görə, Bək-
taşi ənənəsinə girmiş, Sarı Saltuq, Pir Sultan Abdal və sair də 
Seyyiddirlər. Onların soyundan gələn Dədələr də o Ocaqdandır. 
Buna görə də Ələvilərdə «Dədə»lərə «Ocaqzadə» deyilmişdir. 

Məlumdur ki, Abdal – Sufi təkkələrində, təriqət mürşidlərinə 
«Ata» deyilmişdir. Miskin Abdal hələ sağlığında xalqı, eli tərə-
findən «Ata» adlandırıldığını da bildirir:

“Haqqa doğru sən qoyubsan nərdivan,
Ona görə deyir sənə, el: Ata».

Miskin Abdal şeirlərində təsəvvüf yolçusu kimi daim Alla-
hı zikrdə bulunduğunu, bu səbəbdən şeytana, İblisə və xainlərə 
qəlbində yer olmadığını, qəlbinin ayna olduğunu, daim Allahı 
zikr – vird etdiyini  bildirir. Şeirində işlədilən «vird» sözü ərəb 
dilində «gecə ibadətə ayrılan zaman kəsimi» deməkdir. Vird, 
xüsusi dualarla davamlı olaraq Allahı zikr etməyə deyilir:

“Xoşbəyanlıq virdim oldu, böhtana yol vermədim.
Şirin süxən əndəlibən, ədyana yol vermədim, 
Nifrin edib, lənət dedim xainə, iblislərə,
Qəlbimi ayna saxladım, şeytana yol vermədim”.

Miskin Abdalın şeirlərində son dərəcə yüksək ilahi hikmətə 
bağlı çoxsaylı ideyalar yer almaqdadır ki, onlar fəlsəfi fikrin, dü-
şüncənin, eyni zamanda şeriyyətin ən yüksək zirvəsi sayıla bilər. 

Filologiya elmləri doktoru, professor Yaşar Qarayev həmin 
misralarla bağlı demişdir: «Miskin Abdal qüdrətli sənətkardır. 
Onu kiminləsə müqayisə etmək olmaz. Miskin Abdalın aşağıda-
kı misraları əlçatmaz ucalıqdan xəbər vermirmi!?:

«Şahım, nə yatıbsan, dünya xarabdır,
Haqq özü yatmayıb, ayaq üstədir».

Burada Miskin Abdal Şaha bir məmləkətin başçısı, rəhbəri 
olduğunu, «dünyanın xarab olduğunu», bu vəziyyətdə yatmağın 
yolverilməz olduğunu, bu qədər sonsuz kəhkəşanın, kainatın Ya-
radanı və rəhbərinin – Allahın bir an da yatmaması, mürgü bil-
məməsi, daim «ayaq üstə» olmaqla, kainatın nizamını saxlaya 
bildiyini bəyan edir. Yer üzündə məmləkət Şahını da  ölkəsində 

nizam-intizamın saxlanması üçün oyaq qalmağa səsləyir. Hə-
min hikmət, «Quran»ın «Əl-Bəqərə» surəsinin 255-ci ayəsində 
göstərilən «Ayətül-kürsi» adlanan ayədə «Allah nə mürgü, nə də 
yuxu bilər» hökmündəndir.

Yaxud, başqa bir şeirində şair «bütün ümidini Allaha bağla-
dığını, Haqqın yatmayıb, ayaq üstə olduğunu, İnşallah, özünün 
bəraət alacağını» göstərmişdir. Burada Miskin Abdal ürəyinin 
Şahı görməyi arzuladığını, «sək rəqibin» – düşmənin «ayaq 
üstə» olduğunu bidirərək, «Ağam, Şahi-mərdan» dedikdə İmam 
Əlini nəzərdə tutmuşdur:

«Əlim üzməm ərənlərin dərindən,
Ağam Şahi-Mərdan ayaq üstədir.»

Onun insanlıq, əxlaq, mənəvi keyfiyyətlər mövzusunda şe-
irləri çox yüksək ürfani ucalığından, fəzilət və hikmət sahibi ol-
masından soraq verir:

«Bir bəşəri incitmədim, özümü şah saymadım,
Dostun sirrin söyləyib, dildən-dilə yaymadım.»

«Quran»ın «əl-Bəqərə» surəsinin 165-ci ayəsində: «Mömin-
lərin Allahı sevməsi isə hamısından qüvvətlidir»; «Ali-İmran» 
surəsinin 31-ci ayəsində «Ey Məhəmməd, de ki, Allahı sevirsi-
nizsə, mənə tabe olun, Allah da sizi sevsin və sizin günahlarınızı 
bağışlasın.»; «əl-Maidə» surəsinin 54-cü ayəsində «Allah, sev-
diyi və onların Onu sevdiyi...»; «Taha» surəsinin 39-cu ayəsin-
də «Ey Musa! Gözümüzün qabağında böyüyəsən deyə, Öz tərə-
fimdən sənə bir sevgi yaratdım (səni sevimli seçdim)» ayələ-
ri; «Hud» surəsinin 90-cı, «Buruc» surəsinin 14-cü  ayələrində 

Allahdan «Vədud» (qullarını çox sevən) olaraq bəhs edilməsi 
və o sözün Allahın adlarından biri olması; «Allahın daha çox 
yaxşı işlər görənləri sevməsi, pis işlər görənləri sevməməsi, Al-
lahın yaxşılığı istəyib, pisliyi istəməməsi» şəklində «Quran»da 
45 dəfə xatırlanması – ümumilikdə, insanın Allahı sevərək, ruhi 
təkmilləşmə mərhələlərini keçərək, Ona qovuşması Təsəvvüfün 
təməl prinsipini təşkil edir.  Digər ilahi kitab olan «İncil»də İsa 
Peyğəmbər deyir: «Allahın ən birinci və ən böyük əmri budur 
– Allahın olan Rəbbi bütün ürəyinlə, bütün canınla və bütün dü-
şüncənlə sev». Miskin Abdal digər təsəvvüf şairləri İmadəddin 
Nəsimi, Yunis İmrə, Şah İsmayıl Xətai kimi təsəvvüf yolçusu 
olaraq özünü «aşiq», Allahı isə «Məşuq» bilərək, onu şeirlərin-
də bu baxımdan «Yarı» adlandırır və yeganə sığınmalı olan qib-
ləgah olduğunu bildirir:

 «Qadir Mövlam nəzər salıb hər yana, 
Fərq qoymayıb, bəyə, xana, sultana.
Abdal da sığınıb qadir Sübhana,
Sən də meylin belə Yara verəsən.»;

«Miskin Xətai» – Şah İsmayıl Xətai də şeirlərində özünü Al-
lahın «aşiq»i kimi səciyyələndirmişdir:

«Xətai, can fəda şol Yarə qıl ki,
Cahani cümlə cismü can onundur».

Miskin Abdal Allahdan onu «dürüstə» – düzlüyə, doğruluğa, 
həqiqətə yetirməsini arzulayır, eyni zamanda, «nadürüst» olar-
sa, layiq olmadığı halda «dürüstə» yetirməməsini, yalnız «haqqı 
çatdığı halda» Allahdan dualarının yerinə yetirməsini rica edir 

ki, bu da onun Haqq adamı olduğunu, yüksək ədalətlilik, ilahi 
hikmət və fəzilətlərə yiyələndiyini təsdiq edir:

“Görsən, nadürüstəm, vermə dürüstə,
Dürüstəmsə, yetir dürüstə məni».

Miskin Abdalın ədəbi yaradıcılığında təsəvvüfdə «Şahi-Mər-
dan», «Şahi-Nəcəf», «Şahi-Vilayət», «Sultanül-Övliya», «Hey-
dəri-Kərrar», «Qurani-Natiq» (Danışan Quran), «Murtaza», 
«Əsədulla» (Allahın aslanı), «Şiri-Yəzdan», «Seyfulla» saydıq-
ları İmam Əliyə, həmçinin İmam Rzaya həsr olunmuş şeirləri də 
vardır. Onun «Ya Əli» adlı şeirinə nəzər salaq:

“Badi sər-sər, lohu qələm oldu, dünya olmamış,
Bir Cəbrayıl qalxdı göyə tək dəryadan, ya Əli”

Miskin Abdalın İmam Rzaya həsr etdiyi mərsiyə də çox ma-
raqlıdır: 

«Babasının kövsər saqi,
Qərib Hüseyini baqi,
Niyə başa gəlməz taqi,
Qərib olan məzlum Rza,
Şəhid  olan imam Rza.»

Miskin Abdal şeirlərində İslamda ən müqəddəs məkanların 
da adını çəkərək, özünün Nuh Peyğəmbərin qəbri üzərində tür-
bəsi və yanında böyük Cizrə Camisi olan «Günbəz-əl Cizrə» və 
tarixi Fələstin torpaqlarında – Qüds şəhərinin şərqində «Qədim 
Şəhər» hissəsində yerləşən «Məscidi-Əqsa»da, «Dür Usta» – 
«Pak Ustad» kimi tanındığını göstərmişdir ki, bu da onun öz 

dövründə İslam arealında nə qədər böyük nüfuza malik din xa-
dimi, ilahiyyatçı, mürşid olduğunun daha bir dəlilidir:

          
«Günbəz əl-Cizrədə, Məscid-Əqsada,
Onlar da tanıyır dür usta məni.».

Məlum olduğu kimi, «Günbəz əl Cizrə» Türkiyənin Şırnak 
vilayətində Suriya və İraqla sərhəddə olan Cizrə şəhərində yer-
ləşir. «Quran»ın «Hud» surəsinin 44-cü ayəsində Nuh Peyğəm-
bərin gəmisinin məhz Cizrədə yerləşən Cudi dağına dəyib, da-
yanması göstərilir ki, ora Nuhun (əsl adının Abdulqafar olduğu 
bildirilir, Nuh – «Ata» deməkdir) ilk məskəni və vəfat etdiyi yer 
sayılmaqla orada, Cizrənin Dağqapı məhəlləsində «Nuh Türbə-
si», yəni «Nuh Günbəzi» (qəbri) də vardır. Miskin Abdal şeirin-
də «Günbəz əl Cizrə» dedikdə, Cizrədə Nuh peyğəmbərin qəbri 
üzərində tikilmiş günbəzi və yanındakı «Cizrə Böyük Camisi»-
ni nəzərdə tutmuşdur ki, o cami, 639-cu ildə kilsədən məscidə 
çevrilmişdir. Həmin yerdə digər çoxsaylı müqəddəs məkanlar, 
məscidlər də mövcuddur. Maraqlıdır ki, Cizrədə «Abdal Cami-
si» də vardır. Belə ki, 1437-ci ildə Cizrə bəyi Əmir Abdal ibn 
Abdulla ibn Seyfəddin Boti tərəfindən «Mir Abdal Camisi» də 
qurulmuşdur. 

«Məscidi-Əqsa» isə həm müsəlmanlar, həm də yəhudilər 
üçün müqəddəs sayılır. Yəhudilərə görə, orada Süleyman 
Peyğəmbərin ibadətgahı yerləşmişdir. Müsəlmanlar üçün isə ora 
daha müqəddəs yerdir və «Quran»da «İsra» surəsinin 1-ci ayə-
sində deyilir: «Qulunu (Məhəmmədi) bir gecədə «Məscidi-Ha-
ram»dan (Məkkədən), bir neçə ayələrimizi (möcüzələrimizi) 
ona göstərmək üçün, ətrafını mübarək etdiyimiz «Məscidi-Əq-
sa»ya (Qüdsə) aparan Allahın şanı necə ucadır». Həmin məscid 

Məhəmməd Peyğəmbərin meracının gerçəkləşdiyi məkan sayıl-
maqla müsəlmanlar üçün Məkkə və Mədinədəki məscidlərlə bir 
sırada dayanır. Bu barədə Hz.Məhəmmədin hədisləri də vardır. 

Miskin Abdal bir şeirində «Quran»da adı çəkilən müqəddəs 
yer sayılan «Əshabi-Kəhf»in də adını çəkir:

«Əshabi-Kəhfdəki ya İmamzadə,
Sən yetiş dadıma, yetiş dadıma».

Onun «Yaşıldır, yaşıl» adlı şeiri də dini məzmunda yazılmış 
şeir kimi, bir çox mətləblərdən xəbər verir:

«Səhərin şöləsin buldum, bələndim,
Yer üzünə gələn, yaşıldır, yaşıl.”

Miskin Abdal şeirlərində doğma vətəni – Göyçədə olan yer-
yurd adlarını da böyük sevgi ilə tərənnüm etmişdir:

 «Şişpilləkən», «Vers» dağları qoşadır,
«Çətin dərə» çox xoş bir tamaşadır»;

Şair «Ağrı dağı» adlı şeirində Ağrı dağının qədimliyi, Nuhun 
gəmisini başında saxlamasını göstərir:

«Qüdrətdən yaradıb Yaradan səni,
Məğrur dayanıbsan sən, Ağrı dağı.»

Miskin Abdal ilə bağlı yaradılmış dastanlar olan «Miskin 
Abdal və Şah İsmayıl» və «Miskin Abdal və Sənubər» das-
tanlarında, onun çoxsaylı şeirlərinə istinad olunmuş və şeir 

 xəzinəsindən istifadə edilmişdir ki, həmin şeirlərində də Miskin 
Abdalın Göyçə və ətraf əyalətlərlə bağlı çox gözəl şeirləri yer 
almaqdadır. «Miskin Abdal və Şah İsmayıl» və «Miskin Abdal 
və Sənubər» dastanları, həmçinin Miskin Abdal tərəfindən ya-
radılmış digər dastanlar olan «Aslan şah və İbrahim» dastanın-
da (həmin dastanın «ekiz qardaşı» sayılan «Şah İsmayıl» das-
tanında) və «Yetim Hüseyn» dastanındakı şeirlər də bilavasitə 
Miskin Abdalın qəlb xəzinəsinin inciləri olduğundan, yəni onun 
tərəfindən yaradıldığından, gələcəkdə həmin şeirlərin də ayrıca 
tədqiq edilməsi zəruridir. 

Görkəmli alim, filologiya elmləri namizədi, dosent Mahmud 
Allahmanlı haqlı olaraq qeyd edir ki, filologiya elmləri doktoru, 
professor Hüseyn İsmayılov Ozan Heydər, Ozan İbrahim, Ozan 
Cəlil haqqında yazdığı məqalələrlə «folklorşünaslıqda dolaşan 
bir faktı– «Qurbaninin aşıq sənətinin babası olması» tezisini 
«sarsıtdı»: «O, aydın şəkildə göstərdi ki, aşıq sənətinə Qurbani 
qədər şərik olan və hətta ondan da əvvəl yaşamış sənətkarlar 
vardır. Beləliklə, aşıq sənətinin Qurbaniyə qədərki inkişaf yolu-
nun müəyyənləşdirilməsi zərurəti ortaya çıxdı. Miskin Abdalla 
bağlı dolaşan rəvayətlərin yaddaşlardan yazıya gətirilməsi baş-
lanıldı. Füzuli, Şah İsmayıl, Qurbani xəttinə daha nurlu bir ad – 
Miskin Abdal adı da qoşuldu. H.İsmayılov bu adların axtarışına 
başladı. Axtardıqca axtardı...». Tanrıya aşiq olan Miskin Abdala 
bir tədqiqatçı kimi də aşiq olan H.İsmayılovun uşaqlığından el-
də-obada eşitdiklərini, ağbirçəklərin, ağsaqqalların yaddaşında 
qalanları kağızlara köçürdüyünü, onun haqqında yaranan əf-
sanə və rəvayətlərin, ortaya qoyulan faktların nəticəsində ruhu 
cəzb edən Miskin Abdalın şeirlərinin Əhməd Yəsəvini (ö.1166 
(1177)), Mövlanə Cəmaləddin Rumini (ö.1273), Yunis Əmrə-
ni (1240-1320) xatırlatdığını qeyd edən M.Allahmanlı «Sözün 

həqiqi mənasında Miskin Abdalın da «ruhu, düşüncəsi, amalı 
etibari ilə» həmin sənətkarlarla bir sırada dayandığını bildirir: 
«Bizim üçün məchul olan və lazımınca tanınmayan bu sənətka-
rın yaradıcılığının üstündəki örtüyü H.İsmayılov götürdü. Aşıq 
Alı Hüseyn Arifin «kəşfi» idi. Miskin Abdal isə H.İsmayılo-
vun «kəşfi» oldu. H.İsmayılov bu tədqiqatı ilə sanki qəhrəman-
lıq göstərib, böyük bir şəxsiyyəti böyük bir ədəbiyyata təqdim 
edib və bununla onun haqq-sayını özünə qaytarıb. Artıq Mis-
kin Abdal – Şah İsmayıl – Qurbani xəttini araşdırmaq, o dövr 
haqqında daha mükəmməl qənaətlər əldə etmək üçün imkanlar 
genişlənib».

H.İsmayılov Miskin Abdal ilə bağlı geniş araşdırmalar apar-
mış, bu böyük sənətkarın aşıq sənətinin inkişafında tarixi rolu-
nu üzə çıxarmış, əsərlərini toplamış, çap etdirmişdir. Sənətkarıq 
keyfiyyətlərini, poetikasını, şeirlərinin sənətkarlıq xüsusiyyət-
lərini, Miskin Abdal şəxsiyyəti ilə bağlı bu günə qədər elmə 
məlum olmayan məsələləri də üzə çıxarmışdır. Miskin Abdal 
təxəllüsü ilə bağlı məsələlərə də tədqiqatçı alim H.İsmayılov 
aydınlıq gətirməyə çalışmışdır. H.İsmayılov bir tədqiqatçı kimi 
Miskin Abdalı böyük dünyagörüşə malik, kamil insan, Allahın 
bəxş etdiyi fitri istedad, yüksək ali rütbə sahibi, saz, söz Aşiqi, 
Alimi, Haqq Aşiqi kimi özümüzə qaytarır. Nə qədər miskinləri-
miz, abdallarımız hökmdarların iti qılınclarını kəsərli söz, hik-
mətləri ilə gücsüzləşdiriblər. Belə böyük ağıl, dərrakə, hikmət 
sahiblərinin həyatının, özündən sonra qoyub getdiyi mirasının 
tapılması, xalqa qaytarılması üçün nə qədər tədqiqatçılarımız 
sağlamlığını, həyatını, sakit, dinc ömrünü qurban vermişdir. 
Çünki, Miskin Abdallardan dərs almış, böyük amal sahiblərinin 
qədrini bilmişlər. H.İsmayılov bu tədqiqatlarında böyük Türkün 
övladı, böyük Türk kamalının vurğunu kimi diqqəti çəkərək 

göstərmişdir ki, Şəriətin şərtlərindən (iman, elm, namaz, zəkat, 
həcc, cahad, sünnət, şəfqət və s.) Təriqətin təmizlənmələr, təb-
lər, vəhylər aləminə aparan ən müşkül və çətin yolunda Mis-
kin Abdal «şeir və musiqini» real praktik vasitə kimi götürmüş, 
nəfsi paklaşan insanın yeni bir məqama – sidq və səmimiyyət 
zirvəsinə qoyacağı qədəmin məhz Saz və Sözün ilhamı, vəcdi, 
katarsisi ilə mümkün olacağını görmüşdür: «Türkün  qopuz  ha-
vaları  çölləmə  idi,  qəlibsiz idi, Oğuz söyləmələrinin uyarına, 
ahənginə çalınırdı. Saz isə ritmik idi, vəzn, ahəng, təqt-rəvanlıq 
tələb edirdi. Miskin Abdal «türk-at-saz-söz-ritm-avaz»ın birli-
yinin möhtəşəm gücünü görmüşdür».

Ayrı-ayrı tədqiqat yazılarına görə, Miskin Abdalın soykökü, 
şəxsiyyəti, yaşadığı bölgə ilə bağlı alimlərin bir-birinə zidd, mü-
bahisəli fikirləri olmuşdur. Onun soykökü etibarilə, Göytürklər-
dən Abaqa Xanın soyundan gələn Rumlu türkmən tayfasının 
başçısı olduğu da irəli sürülmüşdür. H.İsmayılov Miskin Abdal 
şəxsiyyətinin bir Azərbaycanlı vətəndaş, alim kimi təəssübünü 
çəkir: «Şəriətdən başlayıb, Həqiqətə doğru uzanan müqəddəs 
bir yolun «Miskin»i, «Abdal»ı, «Dədə»si, «Pir»i kimi mənalı 
və əzablı ömür yolu keçən, sağ ikən rübabı və ruhu, Haqqa qo-
vuşandan sonra isə məzarı və ocağı ziyarətgaha çevrilən Mis-
kin Abdalın ədəbi portreti də, elmi tərcümeyi-halı da küfrdən və 
böhtandan, haramdan və əyridən təmizlənməli, elmdə halallıq 
və həqiqət səviyyəsində bərpa və təsbit olunmalıdır». H.İsmayı-
lov, habelə, Miskin Abdalın müqəddəs məzarını müxtəlif yerlər-
də axtaranlara «xatırladır» ki, «Göyçəlilər uzun illər boyu təkcə 
onun ocağını deyil, həm də uyuduğu məzarı özlərinə müqəddəs 
ziyarətgah hesab eləmiş, əsrimizin əvvəllərində baş verən ha-
disələrə qədər qoruyub, saxlamışdılar. Sovet hakimiyyəti illərin-
də bərpasına imkan verilməmiş, beləliklə, unudulmağa  məhkum 



Niftalı  Göyçəli

80

olmuş çox müqəddəs əbədiyyət evlərindən biri də Miskin Abda-
lın məzarı olmuşdur.».

H.İsmayılov XVI əsrin böyük övliyası və şairi Miskin Abda-
lı, sözün həqiqi mənasında, Azərbaycan xalqına qaytardı. Mis-
kin Abdalın tükənməz irsinin bir hissəsi H.İsmayılov tərəfindən 
toplanılıb, 2001-ci ildə Elmlər Akademiyası Ədəbiyyat İnstitu-
tunun Elmi Şürasının qərarı ilə «Miskin Abdal» kitabı çap edil-
mişdir. Kitaba onun 11 gəraylısı, 23 qoşması, 2 təcnisi, deyim-
ləri, 6 divanisi, bir neçə yarımçıq şeiri və şairlə bağlı üç dastan: 
«Miskin Abdal və Sənubər», «Aslan şah və İbrahim», «Miskin 
Abdal və Şah İsmayıl» dastanları daxil edilmişdir. Qeyd etdiyi-
miz kimi, «Miskin Abdal və Şah İsmayıl» dastanı Şah İsmayıl 
ilə Miskin Abdalın münasibətlərinin ən ali səviyyədə olduğu-
nun göstəricisidir ki, həmin dövrdə bununla bağlı sufi aşiqləri 
tərəfindən ayrıca dastan yaradılmışdır. Bu dastan eposşünaslı-
ğımızda qəbul edilən məlum nəzəri təsniflərə tabe olmamaqla, 
ənənəvi məhəbbət və qəhrəmanlıq dastanlarından fərqlənir: Şah 
İsmayıl (Miskin Xətai, Abdal Xətai) və Miskin Abdalın münasi-
bətləri ilə bağlı real tarixi fakt və hadisələr əsasında yaradılmış-
dır. «Miskin Abdal və Sənubər» dastanı isə şairin Təbrizli Mah-
mudun qızı Sənubər ilə nakam sevgisinə həsr olunmuş, şəxsi 
həyatından bəhs edən məhəbbət dastanıdır.

Şeirlərində Miskin Abdal ilk və nakam məhəbbəti barədə 
bunları deyir:

«Nakam Sənubərim birdən necoldu,
Bəxtin üzü döndü, niyə kəc oldu?
Bu eşq bay olmadı, axır heç oldu,
Canda can saxladım, yar deyə-deyə».

Hazırda Miskin Abdalın Azərbaycan şeir janrının bir çox 
növlərində, o cümlədən, qoşma, təcnis, gəraylı, divani, məd-
hiyyə, mərsiyyə, bayatı və deyişmə formasında çoxsaylı şeirlə-
ri toplanılıb, nəşr olunmuşdur. Həmin şeirlər içərisində Miskin 
Abdalın öz müasiri və silahdaşı, dövrünün böyük dövlət xadimi 
və şairi Şah İsmayıl Xətai ilə deyişmə şəklində şeiri də, xüsusilə 
diqqət çəkir. Həmin deyişmədə Miskin Abdal deyir:

«Üç şey var ki, bu dünyada yaralı,
Biri aydır, biri gündür, biri nə?».

Şah İsmayıl Xətai (Miskin Xətai, Abdal Xətai) isə deyir:

«Dörd şey vardır, ildən-ilə dövr edər,
Bir Aydır, bir Gündür, bir qışdır, bir yaz».

Həmin şeirlər, həmçinin, Miskin Abdalın söz xəzinəsinin, 
dərya qədər dərin və geniş yaradıcılıq irsinin bizə gəlib çatan di-
gər tapıntıları, yəni ədəbi dünyasının bir hissəsi də,  «Səfəvilərin 
böyük övliyası– Miskin Abdal» (Miskin Abdal nəslinin layiqli 
davamçısı, onun oğul şəcərəsinin nümayəndəsi Tofiq Hüseyn-
zadənin müəllifi olduğu) kitabında (Bakı, 2005) nəşr olunmuş-
dur. Həmin kitabda Miskin Abdal tərəfindən yaradılmış «Yetim 
Hüseyn» dastanı da işıq üzü görmüşdür.

Miskin Abdalın şəxsiyyəti XX əsrin 70-ci illərindən başla-
yaraq tədqiqatçıların diqqət mərkəzində olmuşdur. Prof. Qara 
Namazov: “XVI-XVII əsrlərdə yaşamış Qurbani, Vanlı Göy-
çək, Qul Mahmud, Koroğlu, Aşıq Cünun, Qaracaoğlan, Ab-
dulla kimi ustad aşıqlar arasında Miskin Abdalın aşıq şeiri şə-
killərini zənginləşdirdiyini, «bu şəkillərdə nadir söz inciləri» 

 düzdüyünü, «yeni-yeni havalar» bəstələmiş olduğunu» bildirir. 
Miskin Abdalın böyük ustadlar kimi aşıq yaradıcılığına məxsus 
bütün məziyyətlərə malik olduğunu, yaratdıqlarını el arasında 
yaymaq üçün istedadlı gənclərə bu sənətin sirrlərini öyrətdiyini, 
ozanların hamisi, ustadı kimi hafizələrdə yaşadığını, qədim və 
orta aşıq sənətini təmsil etdiyini bildirir.” 

Tədqiqatçı alim, filologiya elmləri namizədi, dosent Mah-
mud Allahmanlı (hazırda filologiya elmlər doktoru, professer) 
XV əsrdə Göyçədə Ozanlar kəndinin olması (1919-cu ildə And-
ranik tərəfindən darmadağın edilib), bu adda sənətkarların fəa-
liyyət göstərməsini, ozandan aşığa keçidin tamamilə başa çat-
madığını qeyd edir.  M.Allahmanlı «Ağ Aşıq – Aşıq Alı–Aşıq 
Ələsgər» üçlüyünə aşıq mühitinin kökündə duran «Ozan Heydər 
– Ozan İbrahim – Miskin Abdal» xəttini də daxil edir. Aşıq yara-
dıcılığında paralellərin aparılmasını, məsələyə ümumi məqsəd 
baxımından yanaşılmasını «uğurlu yol» bilən tədqiqatçı Mah-
mud Allahmanlı ayrı-ayrı sənətkarlar səviyyəsində problemin 
qoyuluşununun dolaşıqlığa aparıb çıxara bildiyi qənaətindədir. 
Ona görə, «Ozan Heydər – Ozan İbrahim – Miskin Abdal» üç-
lüyünün «müxtəlif dövrlərdəki müqayisələrinin aparılması aşıq 
yaradıcılığının tarixi inkişafını əks etdirir, yəni bu artıq Göyçə 
mühiti səviyyəsindən kənara çıxır. 

Miskin Abdalın ədəbi yaradıcılığı, heç şübhəsiz, tam olaraq 
bizə gəlib çatmamış, onun yaradıcılığının yalnız bir hissəsi xalqın, 
aşıqların yaddaşlarında yaşaya-yaşaya gəlib, bu günkü nəsillərə 
çatmış, keçmiş SSRİ dövründə ayrı-ayrı nəşrlərdə (kitab, qəzet və 
jurnallarda) onun məhdud sayda şeirləri dərc olunmuşdur. 

Hazırda da Türk mənbələrində ədəbiyyata və tarixə məlum, 
şəxsiyyətləri dəqiqləşdirilmiş konkret Abdallardan başqa, şəx-
siyyətləri dəqiqləşdirilməmiş Abdal ləqəbli şairlər barəsində 

məlumatlar da vardır ki, onlardan bəzilərini sadalaya bilərik: 
1) «Türk Azəri Saz Şairi Abdal»ın barəsində – vətəni, kəndi ya 
Gəncə civarındadır və ya saz şairlərinin çoxu kimi diyar-diyar 
gəzərək Gəncəyə getmişdir»; 2) «Şeyx Abdal adlı hürufi şai-
rinin olması, onun təxminən XVII əsrdə yaşadığı, Türkiyədə 
Millət kitabxanasında Ali Əmirinin yazılarının arasında 551 
nömrəli məcmuədə 4 şeirinin olması»; 3) «Vyana kitabxana-
sının XVII-XVIII əsrlərə aid türkcə yazıları arasında Quloğlu, 
Katibi, Aşıq Ömər və Gövhəri kimi saz şairlərinin yanında «Ab-
dal» təxəllüslü bir şairin də şeirlərinin olması» və sair. Həmin 
məlumatlar diqqətlə araşdırılaraq, bu məlumatların əsl sahibləri, 
habelə orada nəzərdə tutulan Abdalın Miskin Abdal və ya baş-
qa hansısa həmin təxəllüslə yazıb-yaratmış sənət karlardan biri 
olub-olmaması müəyyənləş diril məlidir.  

 SSRİ dövründə dini abidələr, «Seyyid», «Pir» və «Ocaq»lar 
birmənalı olaraq təqib edilsə də, «Miskin Abdal ocağı» Miskin 
Abdalın təkcə İlahi vergi sahibi, «pir-ocaq» kimi deyil, həm də 
tarixi şəxsiyyət, dövlət xadimi, şair, mütəfəkkir, filosof olması 
və Azərbaycan tarixinin ən şanlı səhifəsi olan Səfəvilər dövlə-
tinin tarixində görkəmli dövlət xadimi olması səbəbindən daim 
tədqiq olunmuşdur. Orta əsrlər Azərbaycanın nəzm – şeir, ha-
belə aşıq sənətinin, aşıq musiqilərinin genezisinin tədqiq edil-
məsi baxımından Miskin Abdal çox maraqlı tadqiqat obyekti 
olduğundan dövlət dəstəyi sayəsində Azərbaycanın tanınmış 
mütəfəkkirləri, şair və yazıçıları, tarixçiləri, ədəbiyyatşünas-
lar, folklorşünaslar, aşıqlar və ictimaiyyət tərəfindən mütama-
di olaraq ziyarət edilmiş və onun həyatı, fəaliyyəti, yaradıcılığı 
haqqında qiymətli məlumatlar toplanılmışdır. 

Hələ 1973-cü ildə yazıçı Mirzə İbrahimov Miskin Abdal 
haqqında demişdir: «Miskin Abdal böyük şəxsiyyətdir, dühadır. 

O, təkcə qədim Göyçə mahalının yox, həm də Azərbaycan adlı 
bir dünyanın fəxridir. Lakin zəmanə onu müvəqqəti olaraq unut-
durub. Ancaq vaxt gələcək Miskin Abdal öz adı, öz böyüklüyü 
ilə tanıacaq. İnanın, o vaxt gələcək».  

1524-cü ildə Şah İsmayılın ölümü Miskin Abdalı bərk 
sarsıdır. O, sarayla biryolluq vidalaşaraq, doğma Göyçə-
sinə, Zərgərli (Sarıyaqub) kəndinə qayıdır. Burada məktəb 
açıb, maarifçilik işləri ilə məşğul olur, xalqının övladlarının 
elm, təhsil alması qayğısına qalır. Onun Sarıyaqubda açdığı 
ilk məktəb Göyçənin elm, irfan və sənət dünyasında qazandığı 
bütün sonrakı uğurlarda çox mühüm və həlledici rol oynamışdır.

Çox maraqlı faktdır ki, Miskin Abdalın əşya və sənəd lərinin 
– «Ocağın» saxlanılmasının onun qız nəslin dən olan qız uşaqla-
rına həvalə edilməsinə dair vəsiy yətinə, onun qızı Məleykənin 
nəslinin nümayəndələri tərəfindən riayət olunmuşdur. 1988-ci 
ilin məlum hadisələrinə qədər də Sarıyaqub kəndində Miskin 
Abdalın əşya və sənədlərinin – «Ocağı»nın saxlanıldığı evdə, 
yəni Nəsib Hüseynovun ailəsində, dədə-babadan gələn adətə 
uyğun olaraq, hər səhər tezdən «Ocaq» kişi tərəfindən deyil, qa-
dın tərəfindən – məhz Əsmətel nənə, onun vəfatından sonra isə 
qız nəvəsi tərəfindən açılırdı. 

Miskin Abdalın vəfatından sonra yeganə oğlu Şadman ata-
sının vəsiyyətinə uyğun olaraq, atasından qalan dəyərli əşya və 
sənədləri qorunub-saxlanılması üçün bacısı Məleykəyə (həm də 
onun həyat yoldaşı olan əmisi oğluna) verir. Bundan sonra Mis-
kin Abdalın oğul nəsli “Şadmanlı”, qızı Məleykənin nəsli isə 
Miskin Abdala məxsus əşya və sənədlərin saxlanıldığı, xalqın 
ziyarətinə çevrilmiş «Miskin Ocağı» kimi «Ocaqlı» tayfası ad-
lanmışdır. İndinin özündə də həmin nəslin nümayəndələri «Şad-
manlı» və «Ocaqlı» tayfaları kimi tanınır.

Miskin Abdal «Dünya səndə nəyim qaldı» adlı çox məşhur 
şeirində bu barədə deyir:

“Ərşə-gürşə bəlli əslim,
Yaradana ollam təslim,
Adla-sanla olan nəslim,
Bir oğlum, bir qızım qaldı.

1988-ci ilin məlum hadisələrindən sonra tarixi Azərbaycan 
torpaqlarında yaradılmış «Ermənistan» adlanan qondarma döv-
lətin apardığı soyqırım siyasəti nəticəsində Azərbaycanlılar ta-
rixi yurdlarından növbəti dəfə kütləvi surətdə qovuldu. Bütün 
kənd əhalisi kimi, Miskin Abdalın oğul və qız nəslindən olanlar 
da Azərbaycana pənah gətirdilər. Miskin Abdalın əşya və sənəd-
lərinin saxlanıldığı, qızı Məleykənin nəslindən olan həmin ailə 
də Goranboy rayonunun Qaradağlı kəndində məskunlaşdı. Mis-
kin Abdala məxsus çox dəyərli tarixi əşya və sənədlər, həmçi-
nin 1515-ci ildə Səfəvilər şahı I Şah İsmayıl Xətai tərəfindən 
Miskin Abdala verilmiş «Ey mömin insanlar, Miskin Abdal 
mötəbər şəxsdir, ona sidq ürəklə inanın, nə mətləbiniz varsa 
ondan diləyin!» – məzmunlu fərman da orada saxlanılır, qəlbi 
Allaha imanla dolu insanlar tərəfindən tarixi-dini abidə kimi zi-
yarət edilir.

Miskin Abdalın «Ocağ»ındakı əşyalar və sənədlər bunlardır: 
1515-ci ildə Şah İsmayıl Xətai tərəfindən Miskin Abdalın adına 
verilmiş fərman, üzərində ay və səkkizguşəli ulduz təsviri olan 
möhür daşı, «Haçadil» atının bədnəzər duası, əl əsası, canamazı, 
qələmdanı və qələmləri, çuxası, sənədləri saxlamaq üçün tax-
ta mücrü, müxtəlif tarixi və adi sənədlər, sənədlərin Səfəviyyə 
təsdiqləməsi, xörək yediyi taxta qab, ağacdan düzəldilmiş  kiçik 

 təhnə, İrəvan xanlığı qazisinin şəhadətnaməsi, «Qurani-Kə-
rim»dən müxtəlif xətt üslubları ilə yazılmış dualar, müxtəlif 
zamanlarda Məkkədən, Mədinədən və Məşhəddən qiymətli və 
əziz xatirə kimi gətirilən müxtəlif dini hədiyyələr, digər müxtə-
lif əşyalar.

(Tofiq Hüseynzadənin «Miskin Abdal – Qeyb Ərəni, Təsəv-
vüf Piri» elmi-tədqiqat əsərindən)

MİSKİN ABDAL VƏ YENİ BƏDİİ TƏFƏKKÜR 
FORMALARI HAQQINDA

Dövlətçilik tariximizdə xüsusi yeri olan və Səfəvi dövlə-
tinin qurulmasında mübariz ideoloqlardan biri Miskin Abdal 
(Hüseyn) olmuşdur. Bundan əlavə,  bu məfkurəni sona yetirən 
filosof şair, dahi mütəffəkir Miskin Abdal (Hüseyn) aşıq poezi-
yasında müstəsna rolu olan bədii təfəkkür məktəbi yaratmışdır. 
Həmin məktəb aşıq poeziyasında ustad sənətkarlar yetişdirmiş-
dir. Bu məktəbin ucalığında birinci Dirili Aşıq Qurbani, sonra 
isə Aşıq Alı  və s. sənətkarları görürük. 

Miskin Abdal şeirdə orijinal bədii təsvir və ifadə vasitələ-
ri yaratmış, ondan sonra gələn aşıqlar, şairlər həmin bədii mə-
cazlardan geniş istifadə etmişlər. Miskin Abdalın bu kitabda 
verilən, poeziyaya gətirdiyi yeni şeir formalarının bir neçəsinin 
adlarını qeyd edirik:

Aşıq yaradılıcılığında ilk qoşma təcnis: “El ata”; müxəm-
məs növü: ”Bilmərəm”; gəraylılar: ”Düşərsən” və. s. Qoşma 
növü: “Dağlar” və s.; Hz.Əlinin şəninə ilk dəfə deyilən aşıq şeir 
nümunəsi: “Ya Əli” kimi rədiflər sonralar sənətkarlar tərəfindən 
davam etdirilmişdir.

Ərəb əlifbası (Quran əlifbası olduğu üçün) əsasında ilk dəfə 
işlədilən sufi-fəlsəfi “Əlif-Lam”şeirini  sonralar yaradıcı aşıq-
lar təkrar etsələr də, bu mövzunun fəlsəfəsini   Miskin Abdal 
kimi  tam, bitkin verə bilməmişlər.

“Olmaz” rədifini Miskin Abdaldan sonra yaradıcı aşıqlar öz 
şeirləri sırasında nəzirə  kimi çox işlətmişlər. 

Bu kitabda Miskin Abdalın (Hüseynin) əvvəlki nəşrlərdə 
olmayan iki şeiri: “Bilir zəvvar” və “Dağlar” şeirləri də yer 
almışdır. Bundan əlavə, “Bilir Zəvvar” şeirinin elmi-fəlsəfi 
izahı verilmişdir, eyni zamanda iki təcnisin də cinas məna-
ları şeirlərin misralarının nömrələnməsi ilə göstərilmişdir.

GƏRAYLILAR
 

BİLİR ZƏVVAR  
(son əldə olunan şeir)

Canım indi altıdadı1,
Yeddiyə də vədəsi var2.
Yeddidən başladım yolu3,
Altıda tutmuşam qərar4.

Pənci-əla zatı beşəm5,
Qeybi- məkana yetmişəm6.
Haqdan səda eşitmişəm7,
Cismim beşdə qalıb naçar8.

Miskin Abdal etməz təkvir9, 
İzin yoxsa, açammaz sir10.
Hər əmələ mizan-tədbir11

Olacaqdı, bilir zəvvar12.

1.Məkanımız altı müstəvinin-sol-sağ, üst-alt, ön-arxa –kubun içində 
olması, öləndən sonra ...

2. ruhumuzun yeddinci müstəviyə keçməsi....
3.Qurani Kərimin I surəsinin yeddidən başlayıb axıra-davamı...
4.114-cü surəsinin altı ayə olmasına işarə edilir...
5.Məhəmməd, Əli, Fatimə, Həsən, Hüseyn –beşliyə aid nəsldənəm.
6.ruhlar aləmində olmuşam...
7.Allahdan bilgilər eşitmişəm...
8.beş duyğu–görmək, eşitmək, dad bilmək, iy bilmək, hiss etmək
9.təkvir-əksinə getməz...
10. Allahdan icazə olmasa, sirr  aça bilməz...
11.hər əməlin o dünyada cəzası...
12.Əzrail (Zəvvar) can alandan sonra İnkir-Minkirin insanı əməlinə 

görə cənnət-cəhənnəmə  aparması.

DAĞLAR

Süsən-sünbül, bənövşəli,
Allı-güllü bizim dağlar.
Toy-düyündə, şenniklərdə,
Elatda var izim, dağlar.

İgidlərin çapar gəzər,
Yar yolunda dərdə dözər.
Sevənləri həsrət üzər,
Cəfadı bu, dözüm, dağlar.

Hüseynin də bir yarı var,
Buta verən yolun açar,
Gərçi uzaq məkan, diyar,
El-obalar gəzim, dağlar.

                    
(Bu “Dağlar” gəraylısı Miskin Abdalın Hüseyn adı ilə gənc-

liyində yazdığı şeiridir. Şeir bu nəşrdə Miskin Abdal yaradıcılı-
ğına əlavə olunub).

DÜNYA, SƏNDƏ NƏYİM QALDI

Eşit, deyim, dünya səndə,
Ayım, ilim, yazım qaldı.
Qövr  eləyir  söz  sinəmdə,
Dil-dil ötən sazım qaldı.

Yar sevmişdim, yarım getdi,
Var yığmışdım, varım getdi,
Eşqim, etibarım getdi,
Ahım, ünüm, sızım qaldı.

Qayaları sökdürərdim,
Zərdən saray tikdirərdim,
Yağıları çökdürərdim,
Məndən təpər, dözüm qaldı.

Ərşə-gürşə bəlli əslim,
Yaradana ollam təslim,
Adla-sanla olan nəslim,                                             
Bir oğlum, bir qızım qaldı.

Hər nə varsa hədər imiş,
Hər şey gəldi-gedər imiş,                                                 
Ölüm yaman betər imiş,                                                 
Yol-ərkanım, izim qaldı.

Şadman könlüm tari-mardır,                                        
Şanda balım zəhri-mardır,                                      
Günüm-gecəm ahu-zardır,                                                      
Şirin-şirin sözüm qaldı.

Yaşayan kim, ölən kimdir, 
Ağlayan kim, gülən kimdir,                                       
Gedən gedir, gələn kimdir,                                          
Nə mizrabım, nə sim qaldı.

Yoxdur daha Şahənşahım,                                                  
Ərşə bülənd oldu ahım,                                                
Adım, sanım, qibləgahım,                                                  
Haqq çağıran səsim qaldı.

Telli saza mizrab vurdum,                                       
Məclislərdə dastan qurdum,                                                
Neçə-neçə aşıq yordum,                                                
Sözüm düzüm-düzüm qaldı.

Bir şəcərəm, bir kəşkülüm,                                               
Gur ocağım, odum, külüm,                                       
Yığın-yığın varım, mülküm,                                                 
Al-qumaşım, bezim qaldı.

Dünya puçdu, puçdu dünya,                                         
Dünya heçdi, heçdi dünya,                                          
Abdal, yaman keçdi dünya,                                    
Yaşamaqda gözüm qaldı.

QOCALIRAM

Ay dolanır, il ötüşür,                                                  
Yavaş-yavaş  qocalıram.                                       
Cavanlığım yada düşür,                                                   
Əriyir yaş, qocalıram.

Nə qədər həmdəmim vardı,
İndi mənlə qalan yardı.                                                 
Şəvə kimi telim vardı,
Çallaşır baş, qocalıram.

Heyf, ömrüm getdi bada,                                                 
Əlim çatmır dosta, yada,                                            
Sözüm ’’keçmir” arvada da,                                   
Bişməyir aş, qocalıram.

Zimistandır hər gələn yaz,                                              
Dünya uzun, ömür nə az,
Dilimdə söz, əlimdə saz,                                           
Gözümdə yaş qocalıram.

Miskin Abdal – bəlli adım,                                 
Pərvazlanmır qol-qanadım,                                       
Qayaları oynadardım,                                        
Tərpənmir daş, qocalıram.

NƏDİ?

Tərs düşüb fələyin işi,
Lil basan arxdımı, nədi?
Fani dünyanın gərdişi,                                           
Dolanan çarxdımı, nədi? 
                                                                            
Qalanıb küfrün kürəsi,                                            
Yanırsan gözüm görəsi,                                            
Tutulub yolun yörəsi,
Bir bilən yoxdumu, nədi?

Miskin Abdal, işin xata,
Ünün gedib ərşə çata,
On iki ay müdam yata,                                              
Görünən baxtdımı, nədi?

DÖNƏR

Vətən deyib ağlayanın,
Göz yaşları selə dönər.
Axıb gedər gecə-gündüz,
Bir məkanda gölə dönər.

Yolu yorğun dağ aşanın,
Axırı yox şöhrət-şanın,
Qürbət eldə yaşayanın,
Bir həftəsi ilə dönər.

Bir yandadır hay-haraylar,
Bir yandadır sonsuz vaylar,
Çil-çıraqlı çox saraylar,
Yanıb-yanıb külə dönər.

Mayasıdır Haqqdan halal,
Hər kəlməsi sirli sual,
Qərib olan Miskin Abdal,
Bəlkə, bir gün elə dönər.

BAŞIN

Namərd ilə yoldaş olma,
Uzun ağrı çəkər başın,
Halallıqla ərsəyə çat,
Daş  qalalar  sökər  başın.

Xain çıxma Yaradana,
Qibləgahdır ata-ana.
Arxalanma bəyə, xana,
Qoy sağ olsun nökər başın.

Haqdan istə bəxtı-iqbal,
Yaradanı yadına sal,
Söz gövhərdir, Miskin Abdal,                                        
Saxla, dürdür, tökər başın.

DÜŞƏRSƏN

İnsan oğlu, kələk qurma,                                     
Kələyə, fəndə düşərsən.                                           
Nahaq yerə üzə durma,                                                
Zülmündən anda düşərsən.

Hər adamla olma tanış,
Yaz  gününü  eyləyər  qış.
Fikir eylə, sonra danış,
Qəfil kəməndə düşərsən.

Miskin Abdal, xəbərdar ol,                                      
Yoldaşına düz ilqar ol,                                              
Yaman günə şükürdar ol,                                           
Dönüb, hasanda düşərsən.

FƏLƏK

Yıxdın könül şəhrini,
Dad fələk, aman fələk!
İçdim hicran zəhrini,
Zülm etdin yaman, fələk!

Qara geyibdir sazım,
Nə oxuyum, nə yazım?..                                                       
Nakam qaldı murazım,                                         
Vermədin aman, fələk!

Zülm olmaz beyləsindən,
Qoru şər hiyləsindən,
Abdalın naləsindən                         
Bir diksin, oyan fələk!

ALLAH, ÖLÜMÜN HAQDIR

Bu dünya, o dünya var,
Allah, ölümün haqdır!
Bir dirilik suyu var,
Allah, ölümün haqdır!

Axırın puçdu, dünya,
Var ikən heçdi dünya.
Hey gəldi, keçdi dünya,
Allah, ölümün haqdır!

Abdal, yastıq daş olar,
Üst torpağın yaş olar,
Mələklər yoldaş olar,
Allah, ölümün haqqdır!

                         



Niftalı  Göyçəli

100

GEDİN DEYİN LƏLƏ BƏYƏ

Gedin, deyin Lələ bəyə,
Bu naleyi-əfqanımı.
Qanlı fələk zülm elədi,
Ayırdı candan canımı.

Mən bu bağa girərəmmi?                                                  
Gül dəstəsin hörərəmmi?                                                 
Ya Rəbb, bir də görərəmmi,                                                 
Öz mürşidi-sultanımı?

Miskin Abdal, bu nə kələk?                                         
Dövran qoymaz bizi gülək,                                             
Yerə vurdu məni fələk,                                       
Ucaltdıqca düşmanımı.

YARIM

Dodaqları gül qönçəsi,                                         
Yanaqları lala yarım.                                               
Kölgən gələndə gün qaçar,                                            
Sən bəlasan, bəla, yarım.

Tanrı səni var edibdi,                                                  
Aşiqini xar edibdi,
Fələkləri kar edibdi,                                              
Çəkdiyim ah-nala, yarım.

Miskinin söhbət-sözüsən,                                             
Cümlə gözəllər gözüsən,                                               
’’Ağrı dağı”n nərgizisən,                                          
Bürünmüsən şala, yarım.

BU  DA  MƏNİ

Ay dilbilməz, neyləmişəm,                                   
Yandırırsan oda məni.
Cəlladsansa, al xəncəri,                                                 
Gecə-gündüz buda məni. 

Bu eşq mənə qış gətirdi,                                            
Başıma min iş gətirdi,
Bir tacirə tuş gətirdi,
Ucuz satdı yada məni.

Qoxlamadım qızılgülü,
Aldı məni qürbət eli,                                                 
Həlimənin fitnə-feli,
Saldı eldən cüda məni.

Hüseynəm Abdal olmuşam,                                          
Dərd əlindən saralmışam.                                         
Allah, nə günə qalmışam,                                     
Bəyənməyir bu da məni.

XOŞ GƏLDİN

Vədə verdiyin ilqara,
Oğul, İsmayıl, xoş gəldin!                                        
Göyçə adlı bu diyara,
Oğul, İsmayıl, xoş gəldin!

Bura gələn bir də gələr,                                              
Qəm çəkənin üzü gülər,                                        
Pişvazına çıxıb ellər,
Oğul, İsmayıl, xoş gəldin!

Sazın-sözün sirri burda,                                             
İgid olan qalmaz darda,                                               
Sənə sadiq olan yurda,                                             
Oğul, İsmayıl, xoş gəldin!

Bu günümüz taydır ilə,                                                                 
Toy-bayramdır bizim elə,                                            
Lalə, nərgiz gəlib dilə,                                                   
Oğul, İsmayıl, xoş gəldin!

Bəxt yazılıb hər alına,                                                    
Bax Abdalın əhvalına,                                                     
Gözəlliklər mahalına,                                                     
Oğul, İsmayıl, xoş gəldin!

AĞRI DAĞI

Dayanıbdır mətin, qoşa,                                                
Şah vüqarlı Ağrı dağı.
Bir qüdrətdir başdan-başa,                                             
Bar-baharlı Ağrı dağı.

Başda Nuhun gəmisi var,                                        
Ayağında zəmisi var.                                             
Tarixində qan izi var,                                             
Boran-qarlı Ağrı dağı.

Mövlam verib sirri pünhan,                                     
Səcdəsinə gəlir cahan,
Abdal kimi sürür dövran,
Etibarlı Ağrı dağı.

İSMAYILA

Bu tac, bu taxt qılsın vəfa,
Şeyx oğlu Şah İsmayıla,
Xızır Nəbi, ol Mustafa 
Olsun pənah İsmayıla.

Haqdan yerə gəlir bir səs:
Bəxtin üzü dönməsin tərs.
Qır qazana düşər nakəs,
Etsə günah İsmayıla.

Abdal telə mizrab vurar,
Gün gələr ki, dastan qurar,
Yerdə Əli kömək durar,
Göydə Allah İsmayıla.

TAPINMIŞAM

Anadan pür kamal olub,
Şəriətə tapınmışam.
Din yolunda Abdal olub,
Təriqətə tapınmışam.

Miskin günüm gəlməz saya,
Qismətimdir ismət, həya,
Qulluq edib tək Xudaya,                                           
Mərifətə tapınmışam.

Miskin Abdal Tanrı qulu,                                           
Qəlbindədir Haqqın yolu,                                       
Ululardan daha ulu,
Həqiqətə tapınmışam.

VAR
(mədhiyyə)

Şükür Haqqın dərgahına                                       
Mətləbimi soranım var.
Sirli qüdrət Heydər kimi                                    
Köməyimdə duranım var.

Əbu-David pəhləvanı,
Yerə vurdu, çıxdı canı.
Gəşt eyləyən asimanı,
Div qolunu buranım var.

Mətləbini Haqqdan alan,                                      
Abdal olmaz darda qalan.                                   
Müsəlmana qanun olan,
Bir müqəddəs Quranım var.

İMAM RZA
(mərsiyyə)

Ahularla zalım olan,
Qara bulud kimi dolan,                                         
Xorasanda şəhid olan,                                                     
Qərib olan məzlum Rza,                                                
Şəhid olan imam Rza.
Zəhər ilə gül tək solan,                                                 
Bacı deyib, darda qalan,                                             
Vay, ciyərləri doğranan, 
Qərib olan məzlum Rza,
Şəhid olan imam Rza.         

Ölsə görən kim ağlayar?                                             
Bacı, gözün kim bağlayar?                                                
De, yasını kim saxlayar?                                                 
Qərib olan məzlum Rza,
Şəhid olan imam Rza.

Məlum ona verdi zəhər,                                           
Kimsəsi yox, qərib şəhər.                                                 
Bacısına verin xəbər.                                                  
Qərib olan məzlum Rza,
Şəhid olan imam Rza.

Badi-sələt, bacı gəlmədi,                                                 
Başın dizi üstə olmadı.
Öldü didarı görmədi.

Qərib olan məzlum Rza,
Şəhid olan imam Rza.

Babasının kövsər-saqi,
Qərib Hüseyni1 baqi, 
Niyə başa gəlməz taqı?
Qərib olan məzlum Rza,
Şəhid olan imam Rza.

Qərib Miskin sənə qurban,
Niyə belə gəldi dövran?
Çoxdur mənim qəmim, naləm.
Qərib olan məzlum Rza,
Şəhid olan imam Rza.

                          (1-Hüseyn– Miskin Abdaldır)

QOŞMALAR

YA ƏLİ

Ələstü-Rəbbi cəm xitab olanda,
Xub qailəm o adına, ya Əli.
Sənin pənahına iman gətirdim,                                                       
Bərqəraram o sevdana, ya Əli.

O, ”zey”, ”fey” adına, o nuri-səfa,                                            
Yetişsin şəninə hər quli-kəfa,                                                 
Varlığın mənası dini-Musdafa,                                               
Sərxeyli-Karvanın Cüda, ya Əli.

Fəthi şəhri - Zərrin, qatili-Salsal,                                   
Mürşidi - Cəbrayıl, şahi-beyzaval,                                                              
Qəşəmşəm, Qəzənfər, Şiri-Zülcəlal,                                 
Müsəmmasan bir Minada, ya Əli.

Əzrayıl çəngəlin cana çalanda,                                       
Ruhlar pərvaz olub, cəsəd qalanda,                                                  
Üz xakə döşənib, zəlil olanda,
Özün yetiş o fəryada, ya Əli.

Məhşər günü özün tutarsan camı,                                      
Tutmuş ətəyindən nikü-bad, hamı,
Seçmə muxsullardan Miskin Qulamı,                                         
Kərəm et kövsərdən badə, ya Əli.

UNUTMA

Aşıq, kəşt eləyib ağır elləri,
El içində namus, arı unutma.
Yaxşı dolan, təmiz saxla adını,
Dost yanında etibarı unutma.

Halal mala haram qatmaq nə lazım?                                 
Hədər yerə kaman atmaq nə lazım?        
Yar-yoldaşa yalan satmaq nə lazım?                                       
Əhdi-peyman, düz ilqarı unutma.

Miskin Abdal, bir qonaqsan dünyada,                                                
Könlün bir dəryadır, ürəyin ada,                                               
İstəsən ki, yetişəsən murada,
Yaş torpağı, dar məzarı unutma.

DAĞLAR

Məğribdən məşriqə səf çəkib, durub,                                                   
Qüdrətdən çəkilib baş-başa dağlar.                                        
İtaət boynuna həmayıl vurub,                                                       
Misli-pəsənd, xotkar, xan, paşa,dağlar.

Baxıb hökmü yek, dal dürey dükafa,                                          
Gah kükrəyib, gah gəlirsən insafa,
Dey peykarə çəkib, bəyazil əffafə,                                   
Pərvərdin geydirir qumaşa, dağlar.

Ağ çeşmən sərindən car eylər seli,                                        
Yaşıl tirmə qurşar adaca beli,
Zabitə kölgəsi, Dağıstan yeli,
Sədrin səfasıdır həmişə, dağlar.

Nəs illərdən satın aldın nəs günü,                                                  
Çağırdın dumanı, tökdün çiskini,                                                  
Gözü yaşlı qoydun Cüda Miskini,                                             
Eylə gülə-gülə tamaşa, dağlar.

A   DAĞLAR

Xudahafiz deyək, gəl halallaşaq, 
Daha ayrılıqdı, köçdü, a dağlar. 
Soldu gül-nərgizin döndü xəzələ,                                                   
Pozuldu işrətin, keçdi, a dağlar.

Zənbur sızıldaşır şan üstə bala,                                             
Aldadıb, çoxların qoyubsan dala,                                           
Bənd olma dünyada dövlətə, mala,                                         
Axır aqibətin puçdu, a dağlar.

Keçdi növbaharın, yazın qış oldu, 
Çərx hərləndi, ömür qəmə tuş oldu,                                               
Miskin Abdal, xəyalların puç oldu,     
Dolanıb güzarım düşdü, a dağlar.

DAĞLARIN

Adəmdən cavandır, Nuhdan qocadır,
Bir sirdir, bilinməz yaşı dağların.
Tufana əyilməz, yada basılmaz,
Həmişə qar olar başı dağların.

Əhvalı necədir – bir səyyaddan sor,
Quşa cələ olur, ahulara tor,
”Can” desən – ”can” deyər, ” çor” söyləsən – ”çor”,                     
Səs alar, səs verər guşu dağların.

Qüdrətdən yetibdi uca barata,
Sinəsi açıqdı elə, elata,
Mən Cüda Miskinəm, başımda xata,
Kəsib yollarımı qışı dağların.

A YAZ AYLARI

Zimistan qəhridir, maldan ötəri,
Həsrət çəkir gələ, a yaz ayları,
Yay, payız dolandı, dağlar ağardı,
Yenə də yetişdi, ayaz ayları.

Səndə olar dağ, dərələr, göy çəmən,
Baş verər qərənfil, nərgiz, yasəmən,
Gəzərəm həvəslə, alsam əsa mən,
Könül cuşa gələr, a yaz ayları.

Miskin Abdal, ömür keçdi heyinən,                   
Bu mətləbi ”Qocadağ”a deyinən,                                    
Öləndə məzarım gül-çiçəyinən,                                           
Üstümü bəzərlər, a yaz ayları.

YAR DEYƏ-DEYƏ

Aləmi-röyada bir bağça saldım,                            
Gülündən qoxladım yar deyə-deyə.                                 
Çəkdim hasarını alovdan, oddan,                         
Dolanıb, yoxladım yar deyə-deyə.

Nakam Sənubərim birdən necoldu?!                              
Bəxtin üzü döndü, niyə kəc oldu?
Bu eşq bay olmadı, axır heç oldu,                     
Canda can saxladım yar deyə-deyə.

Bir də görünmədi bulaq başında,                             
Öldü qar-boranlı ilin qışında.                                 
Axtardım mən onu çeşmim yaşında,                                                      
Sellər tək çağladım yar deyə-deyə.

Sazım qara geydi, çala bilmədim,                      
Dərdim canda yandı, gülə bilmədim,                                             
Ölmək istəsəm də, ölə bilmədim,                                    
Könüllər dağladım yar deyə-deyə.

Sənubərin dərdi əydi qəddimi,                            
Çağırdım köməyə,  çatsın, cəddimi,
Ağladım, sızladım, aşdım həddimi,                                                     
Qaralar bağladım yar deyə-deyə.

Abdalam, itirdim din-imanımı.                                              
Dərbədər eylədim var gümanımı,                                        
Göylərə yetirdim ah-amanımı,
Hər yanda ağladım yar deyə-deyə.

GEDƏR

Guşə-guşə yanıb, nara yaxıldım, 
Cismim od-atəşə qalanıb gedər,                                  
İmtahan eyləyər könlüm şəhrini,                                      
Eşqi-Haqqdan qeyri talanıb gedər.

Dərviş olan getməz fitnə-feliynən, 
Yandırar şamını o, öz əliynən,
Yalan peymanıynan, haça diliynən, 
Könül yar yolunda allanıb gedər.

Qeylü-qaldı səhər-axşam əhvalım,
Tor görür gözlərim, qarışır halım, 
Qanlı  çeşmi  yazıq Miskin Abdalın, 
Coşğun çaya nisbət sellənib gedər.

MƏNİ

Gecə yuxum yoxdur, gündüz qərarım, 
Rüzgarım qoyubdur adada məni.
Tərəqqi dağından uçubdur tarım,
Fələk niyə saldı bu dada məni?!

Doğru söz deməyə çox utanıram,
Çünki, zəmanəni bir az qanıram,
Elə alovlanıb, elə yanıram,
Söndürə bilməzlər suda da məni.

Mən Miskin Abdalam – dustaği-dərdəm, 
Görmədim baharı ömrümdə bir dəm.
Ədalət yolunda elə bir mərdəm,
Qorxmaram əjdaha uda da məni.

QALDI

İnsan oğlu, qeybət etdin yoldaşdan,
Kəsdin haqq-salamı, harası qaldı?
Söz yetişdi  sahibinə, utandın,
Axır, sənə üzün qarası qaldı.

Pislikdən nə çıxar, söylə, ay insan,
Çıxmaz yaddan, yüz il keçsə aradan.
Tutaq ki, bir insan çıxdı sıradan,
Kimə zər-zibası, xarası qaldı?

Miskin Abdal, bəsdir daha bu qədər,
Bülbül nəğmə deyər, bayquşlar ötər.
Xəncərdən, bıçaqdan, qılıncdan betər,
Sinəmdə pis sözün yarası qaldı.

PİR İDİ

Asta gedən bu gözəllər sultanı,                                                    
Yerişindən məlum olur huridi.
Deyin, bəsdir, mənim xəstə canımı,                                              
Siyah zülfün zəncirində sürüdü.

Şah hüsnünün sütunundan asıldım,                                                
Çıldır-çıldır dörd məqama yazıldım,                                                 
Hicran ləşkərinə endim, basıldım,                                                         
Yan-yörəmi  qurdlar-quşlar bürüdü.

Seyraquba yıxıldımı görən nər?
Aşıq sınsa sin axtarar, gor enər,
Belə dedi bu çağımı görənlər:
’’Miskin Abdal bir zamanlar pir idi”.

AĞLARAM

Dostu-mehribanım, yetiş dadıma,                                              
Səndən qeyri yox imdadım, ağlaram.                                          
Ah çəkib, dağlara salaram səda,                                            
Qohum gəlməz, gülər yadım, ağlaram.

Dəstində Zülfüqar, Düldülə süvar,                                      
Məhsəril-əcayib, bir adı Kərrar,                                           
Müşkülə düşmüşəm, könlüm intizar,                                          
Sən gəlməsən, ey ustadım, ağlaram.

Salma nəzərindən, salma ilahim,
Dar gündə köməyim, püştü-pənahım,
Ərşə bülənd olub fəryadı-ahım,
Abdaldı, Miskindi adım, ağlaram.

ƏLİF-LAM
              

Təmiz əkilmişəm, pak doğulmuşam,
Atadan-anadan lütfi-halalam.
Dərsimi Haqq verib, ağdan almışam,                          
Dilimdə əzbərdir doxsan min kəlam.

Qafdan qərar tapmış, kafdan kainat,
 İsmi feyli-hərfi olmuş əsli-zat,
Veydən bəna tutub, kaf-nundan nicat,
Yeydən bişərikdi, bişərikdi lam.

Əlifdən əladı, alidən ali,
Cimdən dücahandı böyük cəlalı,                           
Mimdən mehribandı məddi-məalı,
Nun – hər vaxt zəmini xəlq edib tamam.

Sin şükrü  sənalar, vov vahid ismə,
Hey həlim, rey rəhmi acı yel əsmə,
Zey zəlil bəndədən, sin nəzər kəsmə,                           
Sat sahib ixtiyar, mən həqir qulam.

Ocaqzadə bir təb əhli nökərəm,
Kuyində qələndər, sinə dəftərəm,
Mimnən Məhəmmədəm, cimnən Cəfərəm,
Ləqəbi çox olan Miskin Abdalam.

QOCALIQ

Hardan gəldi-getdi ömür, bilmədim, 
Baxdım ki, qapını döydü qocalıq.
Bir kərə ürəkdən deyib-gülmədim,                          
Qəddimi kaman tək əydi qocalıq.

Ümidim, pənahım qadir Allahım,
Dar gündə hoy edən var qibləgahım,                            
Pakam, Tanrım bilir yoxdu günahım,                   
Ağlayan, sızlayan neydi qocalıq.

Şaha baş əyməzdim, şeşpər atardım, 
Sultanlar yurdunda at oynadardım,                            
Namərdi bazarda qul tək satardım,                                        
Bilməm niyə gəldi, nəydi qocalıq?

Ötübdü hay-hayım, qalıb vay-vayım,                    
Sananır dillərdə hər günüm, ayım,                                  
Oxum əldən çıxıb, sökülüb yayım,                                                      
Deməz Miskin Abdal, yeydi qocalıq.

DÖNƏRMİ

Qadir Allah, əlim əldən uzaqdır, 
Yazıq könlüm görən indi dinərmi?                     
Vaxt yetişib, ömürdə qış-sazaqdır,                      
Şahin könlüm yuvasına enərmi?

Elim qalıb neçə dağlar dalında,                   
Qismətim var yazılıbsa alında, 
Gedəcəyəm, ayaq qalsa yalın da,                                                 
Pir igidin çırağı da sönərmi?

Miskin Abdal hanı zərdən libasın?                   
İnsan olan unudarmı obasın?                               
Yada salıb ulu-ulu babasın,
Axır günü Göyçəsinə dönərmi?

DOLANIR

’’Şişpilləkən” dağların şah dağıdır, 
Maralları neçə başı dolanar,                            
Quldur-qaçaq bu yerlərə yağıdır,                        
Fürsət güdər, dağı-daşı dolanar.

Ətəyində durna gözlü gölü var,                              
Zirvəsində dərilməmiş gülü var,                    
Yağılara basılmayan eli var,                           
Yazda yazı, qışda qışı dolanar.

Torpaqları zər yükünə yüklənib,                                      
Könül sazı”Şahsevən”ə köklənib, 
Karvanları uzaq səmtə diklənib,
Nagah-nagah burda naşı dolanır.

Basılmazdır hər igidi, ərəni,                   
Biri saxlar neçə bəndi, bərəni,
Baxıb, görsə dağda çiçək dərəni,                           
Ürəyində can ataşı dolanar.

Doğmaları bu torpağa yad olmaz,                             
Qəriblərin dəhanında dad olmaz,                              
Qürbət eldə Miskin Abdal şad olmaz, 
Gözlərində kədər yaşı dolanar.

QOCALDIM

Yaman yerdə yaxalayıb vaxt məni,
Hey desəm də qocalmaram, qocaldım,                                   
Yüzü keçib, silkələyir baxt məni,
Nə olsun ki, pirəm, nuram, qocaldım.

Seyyid mənəm, pay paylayan dərvişəm, 
Namərdlərin xatasını görmüşəm,                          
İsmətimdən bir məbədgah hörmüşəm, 
Sızıldayır qanlı yaram, qocaldım.

Miskin Abdal yolu Haqqın yoludur,                              
Ömrüm Tanrı dərgahının quludur,
Adım, sanım, halallığım uludur,                           
Etməmişəm bircə haram, qocaldım.

NÖKƏRƏM

Qadir Allah qismət etdi cəfanı,                                                    
Gecə-gündüz qəm kotanı çəkərəm,
Elə bildim, qopdu Nuhun tufanı,
Bəxt şumuna dərd-sərimi əkərəm.

Kəsilməzdi əllərimin səxası,
Zərdən idi köynəyimin yaxası,
Sınaqlıdır abidlərin çuxası,
Başım ilə daş qalalar sökərəm.

Qürbət eldə yanar ömür sürənlər,
Yasa batdı bu halımı görənlər,
Yada düşsə igid ərlər, ərənlər,
Göz yaşımı sel yerinə tökərəm.

Həsrət qaldım Göyçə kimi elimə,
Əl uzatdım, əl çatmadı əlimə,
Əslim, zatım manşır olub aləmə,
Evlər yıxmaz, müdam evlər tikərəm.

Miskin Abdal, çox ağlayıb, sıxtama,
Başa vurdum nə düşübsə baxtıma,                          
Ömür keçib, nə qalıb ki, vaxtıma,
Haqq yolunda mən bir qulam, nökərəm.

AĞLARAM

İki sultan əyləşdi nərgiz taxtında, 
Aralığa şəmşir endi, ağlaram.
Məkas fəqan etdi dərya üzündə, 
Yelkənin tərsinə döndü, ağlaram.

Nökər olan qulluq edər xanına, 
Məşuqlar susadı aşiq qanına, 
Cəbrayıl yetişdi Haqq məqamına, 
Alışdı  şahpəri, yandı, ağlaram.

Ya Rəbb, görən, kimlər yetər dadıma,
Həsrət qaldım ocağıma, oduma.
Miskinəm, ərənlər düşdü yadıma, 
Didəm yaşı selə döndü, ağlaram.

       AYAQ ÜSTƏDİR

Bu gün bir bağçanın seyrinə vardım,                                          
Bu bağın bağbanı ayaq üstədir.
Könül pərvazlandı  şahı görməyə,
Seyraqub yatmayıb, ayaq üstədir.

Salam verdim, əleyk aldım dərindən,
Səda gəldi dəryalardan dərindən, 
Əlim üzməm ərənlərin dərindən, 
Ağam Şahi-Mərdan ayaq üstədir.

Miskinəm, qılginən inayət mənə, 
Dəruləl məqamnan şəfayət mənə,
İnşallah, yetişər bəraət mənə, 
Haqq özü yatmayıb, ayaq üstədir.

OLMAZ

Sultanın fərmanı, paşa qəzəbi,                                          
Paşam, mürvət eylə, belə kar olmaz.                                    
Üzdü məni bu yolların əzabı,
Paşam, mürvət eylə, belə kar olmaz.

Canım qoydum mürşidimin yolunda,                        
Sərgərdan qalmışam Urum elində,                                          
İslam bada gedir cəllad əlində,
Paşam, mürvət eylə, belə kar olmaz.

Cüda Miskin çəkər qəmi-möhnəti,
On iki imamdı peyğəmbərin züryəti,                                
Sünnü, şiə –Məhəmmədin hümməti,                                   
Paşam, mürvət eylə, belə kar olmaz.

YETİŞ  DADIMA

Əshabu-Kəhfdəki  ya İmamzada,
Sən yetiş dadıma, yetiş dadıma.                                             
Yolunda qalmışam qövri-qəzada,
Sən yetiş dadıma, yetiş dadıma.  

Kəsir yollarımı boran, qar mənim,                                                
Qırır taqətimi  ahu-zar mənim,                                                 
Ümidim, inamım Haqqa var mənim,                                          
Sən yetiş dadıma, yetiş dadıma.

Dolubdur ürəyim kədərlə, qəmlə,                                    
Gəlmişəm baş-başa, dərdi-sitəmlə,                                            
Kəbkəb itim ilə, dolu heybəmlə,
Sən yetiş dadıma, yetiş dadıma.

Abdal pak bəndədir, yoxdur günahı,                                             
Doğma Göyçəsində çəkməsin ahı.                                              
Çağırır sidq ilə qadir Allahı: 
Sən yetiş dadıma, yetiş dadıma.

BİRİ NƏ?

Yol gedərkən üç gözələ tuş oldum,                                         
Ovçu könül mayıl oldu birinə.                                            
Hər gözəldə üç nişanə gərəkdi:
Biri camal, biri kamal, biri nə?

Ay ağalar yaralıyam, yaralı,
Yar dərdindən yaralıyam, yaralı,
Üç şey var ki, bu dünyada yaralı–                                                        
Biri Aydır, biri Gündür, biri nə?

Deyər təxəbbürlər, mənim nəyimdi,                                            
Qadir Mövlan yoxsullara kərimdi,                                             
Miskin Abdal üç şeyində  qayıldı,
Biri ilqar, biri iman, biri nə?

AĞRI DAĞI

Qüdrətdən yaradıb yaradan səni,                                         
Məğrur dayanıbsan sən, Ağrı dağı.                                         
Şöhrətin tutubdu cümlə cahanı,                                                    
Məftunam hüsnünə  mən, Ağrı dağı.

Başında qış olar, ətəyində yay,                                          
Təksən bu dünyada, yoxdur  sənə tay.                                               
Qartallı qoynundan kəsməz, hay-haray,
Çəkilməz başından çən, Ağrı dağı.

Başında dincəlir Nuhun gəmisi,                                                  
Tanrıya bəllidir sirrin kəlməsi.
Səni tərpədirmi eşqimin səsi,
Bir Miskin Abdala dön, Ağrı dağı.

DEDİ

Bu gecə vayğamda gördüm Əlini,
Səni pir sahibi görürəm, – dedi.
Gülüb, kürəyimə vurdu əlini,
Ömrünə bir çələng hörürəm, – dedi.

Allahın şiriyəm, bir bax didəmə,
Qoru din-məzhəbi, olmaz sədəmə, 
Dolan bu dünyanı, yoruldum demə, 
Dalında dağ kimi dururam, – dedi.

Sərində ağıl var, qüvvət qolunda;
Mələklər qoruyur sağı-solunda,
Seyyidsən, dərvişsən Haqqın yolunda,
Abdala Haqq payı verirəm, – dedi.

İSMAYIL

Sən getdin hünərlə, gəldin zəfərlə,
Qurtardın elləri yasdan, İsmayıl.
Yolların bəzənsin xalıyla, zərlə,
Adına yazılsın dastan, İsmayıl.

Sən ki getməmişdin nişana, toya,
Nərənə hay verdi hər dağ, hər qaya,
Səni qeyrətinlə bu qoca dünya,
Çəkirdi sınağa qəsdən, İsmayıl.

Demə ki, Abdalın meydanı dardır,
Qəlbinə Allahın sevgisi yardır,
Qolunda pələngin qüvvəti vardır,
Tülkü meydanında aslan İsmayıl.

YA BİR ALLAH, YA MƏHƏMMƏD, YA ƏLİ

Bir kəlam var Yaradandan pay alıb:
”Ya bir Allah, ya Məhəmməd, ya Əli”.
Bu üç kəlmə yerdən göyə yol salıb,
Ya bir Allah, ya Məhəmməd, ya Əli.

Yerin-göyün uzaqlığı yeddi qat,
Halallıqdan yaranıbdır bu həyat. 
Yaxşıların imdadına yetiş, çat,
Ya bir Allah, ya Məhəmməd, ya Əli.

Bu dünyanın dərdi çoxdur, dözülməz,                                                   
Bu dünyanın dərdi çoxdur, düzəlməz.                   
Nə yaxşı ki, haqq incələr üzülməz,                                     
Ya bir Allah, ya Məhəmməd, ya Əli.

Adəm oğlu acgöz deyil, toxdu-tox,
Bu dünyanın şeytanları çoxdu-çox,                       
Sizdən başqa köməyimiz yoxdu-yox,                    
Ya bir Allah, ya Məhəmməd, ya Əli.

Haqq üstündə bərqərardır asiman,                    
Haqq yolunun yolçusudur müsəlman.                                           
Miskin Abdal çağırıbdır hər zaman:                           
– Ya bir Allah, ya Məhəmməd, ya Əli.

ŞAH  DAĞLAR

Gedənləri, gələnləri əskilməz,        
Mehmanları eyləməyib nəh dağlar. 
Bəzirganı, sövdəgəri kəsilməz,
Bir kimsədən ummayıbdı beh dağlar.

Sinəsində yer eyləyər qonağa,                        
Məhəl qoymaz hər möhnətə, qınağa,                                                
Karvanları çəkər çətin sınağa,
Kəsər yolu  duman, çiskin gah, dağlar

Buz bulağı abu-kövsər dadlıdır,                                                 
Çal-çağırlı, doğmalıdır, yadlıdır.
Bir çeşməsi şahdan ’’Kəşkül” adlıdır.                              
Cənnət qoxur səhər-səhər şeh dağlar.

Şiş pilləkən, Vers dağları qoşadı,                                      
’’Çətin dərə” çox xoş bir tamaşadı.                                     
Qoca pir, de, görən niyə yaşadı,                                       
Sinəsində yuva qurar ah dağlar.

Miskin könlüm yana-yana hey coşar.                                       
Saz götürər, nəğmə deyər, söz qoşar.                                    
Bir gün olar Abdal Haqqa qovuşar,
Siz yaşayın, allı-güllü şah dağlar.

GETDİ

Adəm oğlu, xəbdən oyan, bir eşit,                                      
Neçə milyon canlar var idi, getdi.
Kim sürdü dünyada zövqü-səfanı,                                  
Kimlər ’’oxxay” deyib, yarıdı, getdi.

Gəl sənə söyləyim Əjdəri-Sandan, 
Babası Carcavar, o Nərimandan, 
Keykavus, İsgəndər, o Süleymandan,
Onlar da bir iqlimdar idi, getdi.

İqlimin şahıydı Həzrət Süleyman, 
Ədalətə pənah idi Nuşirəvan,
Şıx oğlu İsmayıl – o, cənnət məkan, 
Düşməz ələ o, bir yadigardı getdi.

Abdal, bu sözləri qanana söylə, 
Tapsan bir ədalət divana söylə. 
Səxalılar yetər imana söylə, 
Əmsaxa dünyadan xar idi, getdi.

YARA VERƏSƏN

Bahar olcaq dağlar olar gülüzar,
İnsafdırmı gülü xara verəsən?!
Bülbül kimi həmdin zaya getməsin,
Şah könlünü ahu-zara verəsən.

Hər kim əgər şərdə  şərri bilməsə,
Göydə əfsəl  qəzənfəri bilməsə,
Hər kim ki, Əlini Vəli bilməsə,
Onun başın zülfüqara verəsən.

Qaraquş  nanəcib heç gəlmir saya, 
Qızılquş laçındı payə və payə, 
Ruzimi verəsən o qarışqaya,
Nə ki, laçın ovun sara verəsən.

Qadir Mövlan nəzər salıb hər yana,
Fərq qoymayıb bəyə, xana, sultana. 
Abdal da sığınıb qadir Sübhana. 
Sən də meylin belə yara verəsən.

YAŞILDIR, YAŞIL

Səhərin şöləsin buldum, bələndim,
Yer üzünə gələn yaşıldır, yaşıl.                               
Məhəmməd Nəbiyə gəldi bir xələt,                                    
Xələtin kəndisi yaşıldır, yaşıl.

Həzrət Musa dedi, inanmadılar,                                 
Peyğəmbər söylədi inanmadılar,                                         
Haqqa, həqiqətə inanmadılar,
Haqqın dörd bir yanı yaşıldır, yaşıl.                                 

Abdalın gözündən tökdürürsən yaş,                                 
Əhl-dil yolunda qurbandı bu baş,                                  
Cəbrayıl dəryadan gətirdi bir daş,                                          
(Daşın içində bir qurd;)                                                              
Ağzında yarpağı yaşıldır, yaşıl.

TAP

Könül, peykar olma hər yar-yoldaşa,                                         
Cəhd elə, hər mərdin sən əlindən qap.                                        
Mərdi mənzur edib, tutma namərdi,                                      
Unut bivəfanı, sən vəfalı tap.

Ay ilə Gün gərdiş eylər, atışar,
Yey rəfiqlər bir-biriylə tapışar.
Ruzi haradasa gələr, yetişər.                                         
Həzəran ölkə gəz, hazır ölkə çap.

Abdal, gəl səcdə qıl, sığın Xudaya,                                               
Verdiyin əməklər getməsin zaya,                             
Güvənmə varına, gülmə gədaya,                                                       
Yenə sığın Haqqa, Haqq tərəfin tap.

GEN GƏZ

Həqiqət yolunda budur nəsyətim,                                          
Sözünü bilməyib deyəndən gen gəz.                                 
Bilməz zərin, zər-zibanın qiymətin,                              
Sonradan tapıban geyəndən gen gəz.

Bir əyri, bir oğru olmaya eldə,                                        
Söylənər dastandan, deyərlər dildə.                                       
Xain əmanəti saxlamaz əldə,
Başını töhmətdə qoyandan gen gəz.

Abdal deyir: bu sözləri ədəbdə,                                       
Gözüm qaldı gərdən bağı sədəfdə.                                         
Mən də gedəm, qalam Şahi-Nəcəfdə,                               
Xörəyin bilməyib yeyəndən gen gəz.

TƏCNİSLƏR

EL  ATA  
(qoşma təcnis)

Yaz olanda büsatıdır dağların,
Ətəyində yer eləyər elata1.
Qarı düşmən qovğa salsa üstünə,
Bata bilməz süvar olsa el ata2.

Bir Allahdır ərşi-gürşü yaradan3, 
Adı çoxdur, bir adı da Yaradan4.
Nə yaratsan Yaradana yarat, an5,
Qorx ki, sənə qara daşı el ata6.

Miskin Abdal, şeytan anma, nər div an7,
Müxənnəsə tutacaqdır nər divan8! 
Haqqa doğru sən qoyubsan nərdivan9,
Ona görə deyir sənə el: “Ata”10.

1. elata dağlar yer eləyir-insan hərəkətinin köçürülməsi-
metafora ...
2.  elin igidləri atlanıb, döyüşə girsə...
3.  usta, sənətkar
4.  Allah nəzərdə tutulur: Ad dəyişmə-metonimiya
5.  Nə yaratsan, Allah üçün yarat, onu an.
6   Allahı unutsan, haqsız iş görsən, el səni daşa basar
7.  nər-mərdi düşün-metonimiya.
8.  divan-cəza...
9.  nərdivan-doğru yol...
10. Ata- (metonimiya) ustad, elin öndəri...)

 MƏNİ
(qoşma təcnis)

Əhədən, səmədən, həyyi-layəmud,
Tut dəstimdən yetir dür üstə məni, 
Görsən nadürüstəm, vermə dürüstə,                                       
Dürüstəmsə, yetir dürüstə məni.

Şəmimizə yetişməyir haqq səda,
Bir gün olar bükdürəllər ağ səda, 
Günbəz əl-Xizrədə, Məscid-Əqsada,                             
Onlar da tanıyır dür usta məni.

Əbcəd hesabilə dərs aldım ağdan,
Baxmadım qarayə, dər saldım ağdan,                       
Heyvatək soyuldum, dərs aldım ağdan,                         
Yetirdim dərsimə dürüstəməni1.

Mən Miskinə Haqqdan gəldi ”sin” ayə, 
Xətm olundu İrəsulə Sinayə.
Gör necə  çuğlaşıb  sinə-sinayə,
Tifil tək görmədim dürüst əməni.

          

1. Dürdən üstün olan (təmən-üstün)

 BAYATILAR
(saz  havacatı  üstündə deyilir)

Ağ sular axar gedər,                                                        
Dağları yıxar gedər.                                                        
Dünya bir pəncərədir,
Hər gələn baxar gedər.

Əzizim, göycə dənəm,
Kim görüb Göyçədə nəm?                                                   
Hər kəsin öz eli var,                                                         
Mən ulu Göyçədənəm.

Teymurləng susar keçər,                                                                       
Qan tökməz, basar keçər,                                                              
Toy-bayramdır Göyçədə,                                                              
Ad qalar: ’’Basarkeçər”.

Mən aşıq, saza neylim?                                                             
Nəs gələn yaza neylim?                                              
Öldü, qaldım zuluma, 
Bu gəlin-qıza neylim.

Ağlaram, ağım ağlar, 
Sol yanım, sağım ağlar,                                             
Bülbüləm dar qəfəsdə,                                              
Bağbansız bağım ağlar.

Təmizləyin axırı,
Tez qaytarın naxırı,
Bəlkə, gəlib çatıbdı
Bu dünyanın axırı?

Ağ suları sonalım,
Otağı zər xanalım,
Kimə dedi sözünü,                                               
Barmaqları xınalım?

Teyim-teyim teylədim,
Bu qışı yaz eylədim.                                                        
Ayırdı yardan məni,
Bu fələyə neylədim?

Təbrizdən gələn gəlin,                                                           
Danışıb gülən gəlin,                                                          
Əhdinə xilaf çıxdın,                                                       
Vədəsiz ölən gəlin.

Ovçular çıxır ova,                
Gədikdə tapır yuva,                                       
Maralından ayırar,                                       
Ceyranı qova-qova.          

Saza qara bağlaram,
Sinələri dağlaram,                           
Gecə-gündüz ah çəkib,                              
Zulum-zulum ağlaram.



MİSKİN ABDAL VƏ SƏFƏVİLƏR

147

Bu dağlar – zulum dağlar,                            
Kəsilib yolum, dağlar,                             
Hanı o bir cüt balam:                                                  
Həsənim, Əlim, dağlar?!

Bu bələni dağ kəsər,                                                                
Ürəyim tel-tel əsər,
Ana ’’balam, vay!” – deyib,                                                            
Dörd yanı mələr, gəzər.

Bu dağlarda dağım var, 
Ölənim var, sağım var,                                                                   
Ağla gözlərim, ağla,
Dil deməyə ağım var.

DEYİŞMƏ
(aşiq və məşuqun dilindən)

Qız:
Ayrılıq yamandır, yaman,
Ağlaram, oğlan, ağlaram.
Yer-göy dumandır, duman,
Ağlaram, oğlan, ağlaram.

Oğlan:
Əlac dözümdür, dözüm,
Ağlama, yarım ağlama,
Haqq yolu bizimdir, bizim,
Ağlama, yarım ağlama.

Qız:
Qovuşmaq iraqdır, iraq,
Ürəyim varaqdır, varaq,                                                       
Gəlməyən soraqdır, soraq, 
Ağlaram, oğlan, ağlaram.

Oğlan:
Yollarım naçardır, naçar,
Bəxt quşum uçardır, uçar, 
Haqq özü açardır, açar, 
Ağlama, yarım, ağlama.

Qız:
Namərdlər dəstədir, dəstə,                                                                                                                                          
Seyraqub qəsddədir, qəsddə,                                                              
Ürəyim xəstədir, xəstə,                                                              
Ağlaram, oğlan, ağlaram.

Oğlan:
Qaşların qandadır, qanda,                                                       
Kirpiklər sandadır, sanda,                                                         
Hərə bir yandadır, yanda,                                                     
Ağlama, yarım, ağlama.

Qız:
Əzizim, tatar məni,
Qul edər, satar məni,
Yarım vəfalı olsa,
Axtarıb, tapar məni.

Oğlan:
Əzizim, tatar səni,
Kim qıyar satar səni.
Yarın ki, vəfalıdır,
Axtarar, tapar səni.

DİVANİLƏR

YA ƏLİ

Bey bismillah əzbərimdir, hey Xudadan, ya ƏLİ,
Ən ibtida gəldi səda ərş-əladan, ya Əli.
Badi sər-sər, lohu qələm oldu, dünya olmamış,
Bir Cəbrayıl qalxdı göyə tək dəryadan, ya Əli.

Səlli-aləm, mahi-aşkar, zülmətdən var pərdəsi, 
Sey-Sirrdən səda gəldi, Cəbrayıl çəkdi bəhsi, 
Həqiqəti düz bilmədi, tərsə döndü kəlməsi,
Alışıb yandı şahpəri, oldun fərman, ya Əli.

Yandı şahpər, endi suya, nələr gəldi yadına,                              
Xaki-kəlam verdi salam, yetişdi muradına,                                
Haqq-Təala özü dedi irəhmət ustadına,
Hər tərəfdən səda gəldi ’’Əhsən! Əhsən!”, ya Əli.

Hər kəlmədə tərif edir, Quranda ayət səni,
Cəmi aləm, övliyalar  yazır əsli zat səni,
Həbib özü tərif edir külli vilayət səni,
Zahirdə təvəllüdsən, Sirri-Sübhan, ya Əli.

Göyçəlidir Miskin Abdal, yoxdur heç bir günahım,                         
Hər kəlmədə, hər ayədə sən ol mənim pənahım,
Puli-sirat, Haqq divandır, ol Xudadan köməyim,
Vəli sənsən, vəkil sənsən, Şiri-Yəzdən, ya Əli.

QOYMARAM

Şeşpərlərə əgər nişan olsa yaxan, qoymaram,
Cəng olarsa bu meydanda, könül yıxan qoymaram. 
Yaxşılıqda payım vardır, qismətimdir halallıq,
Bica yerə sitəmlərə qəlbi yaxan qoymaram.

Pak olmasan ulu Tanrı verər ağır cəzanı,
Qır qazanda qaynadar  O düz yolundan azanı, 
Sitəmlərə düçar edər mərdə quyu qazanı,                                             
Mərdi-məzar deyiləni səmtə yaxın qoymaram.
             
Miskin Abdal göstərməyib heç zaman sərt üzünü, 
Dərviş olub, əridərəm ürəklərin buzunu,
Yol gedərəm diyar-diyar neçə illər uzunu,
Düz ərkanı  əyri gedə ya bəy, ya xan qoymaram.

MƏNİ

Çərxi-fələk yarıtmadı dövlətdən, vardan məni,
Min bir dərdi-əzab verib, ayırdı yardan məni. 
Səkrəqibin fitnə-feli çəkdi məni çarmıxa,
Yazıq Həzrət İsa kimi asdı divardan məni.

Türk əcəmə, əcəm türkə zülm eyləsə günahdı,
Hər ikisi bir kökdəndi, yaradan da Allahdı,
Öz elinə düşmən kəsin axır günü kütahdı,
Qadir mövlam, uzaq eylə bayquşdan, sardan məni.

’’Qırxlar piri” özü verib dərsimi ümman mənim,
Çətin girə  ürəyimə ləini-şeytan mənim.
Seyyid Miskin Abdal mənəm, söz mənim, meydan mənim,
Qoruyanım, özün qoru xain dostlardan məni.

YOL VERMƏDİM

Xoşbəyanlıq virdim oldu, böhtana yol vermədim,
Şirin süxən əndəlibəm, hədyana yol vermədim.
Nifrin edib, lənət dedim xainə, iblislərə.
Qəlbimi ayna saxladım, nadana yol vermədim.

Bir bəşəri incitmədim, özümü şah saymadım,
Dostun sirrin söyləyib, dildən-dilə yaymadım,
Ömür qısa, dünya əzəl, çox yaşadım, doymadım,
Dür mətaha meydan açdım, tək cana yol vermədim.

Aşıq olub, dərs alanlar söz desin sözüm kimi.
Miskin Abdal, məğrur istə hamını özün kimi,
Arifi, mətləb qananı bilirəm gözüm kimi,
Sinəm üstən mərd yeridi, şeytana yol vermədim.

NARIN  ÜZƏ  BİLMƏRƏM

(təcnis müxəmməs növündə)

Ey dost, sənin bağın cənnət, narın üzə bilmərəm,
Ha silkinsəm, dəryan dərin, narın üzə bilmərəm1.
Qırxlar piri özü düzüb ayağıma atəşi,
Alışıram Səməndər tək, narın üzə bilmərəm2. 

Dərviş gərək bu meydanda qurban olsun baş-başa3,
Mürşidimdən üzüm dönməz, dünya gəlsə baş-başa4,
Ayıq olan uzaq olsun, yetsin gərək baş-başa5,
Fələk nə vaxt sökər üzüm, narın üzə bilmərəm6.

Miskin Abdal, eşq əhlisən, ömrü vermə badə hey7,
Özün haqqsan, Haqq əlindən götür nuş et, badə hey8. 
Məhşər günü tab etməzsən, salxum-salxum bada hey9,
Nə tutmusan özün dərviş, narın üzə bilmərəm10.

1.üzmək
2.oddan qurtarmaq
3.əvəz-əvəzə
4.qarşı-qarşıya
5.axıra, sona
6.üzün qırtışı
7.hədər
8.içmək
9.təndir, kürə badı
10.dərdini anlaya bilmərəm

ZAY OLMUSAN

Yazıq könlüm, nə sızlarsan, bülbülə tay olmusan, 
Haçan yardan yarımısan, sevilib bay olmusan.
Sən dərvişsən Haqq yolunda, Haqqı istə, Haqqı sev,
Nə olsun ki, bel bükülüb, kamana tay olmusan.

Yar olsan da incimə, gəl, ulu Tanrı bağışlar, 
Dərgahında apaydındır bu cizgilər, naxışlar.
Qoy didəndən sel-sel olub axsın qara yağışlar,
Axır məhşər görərsən ki, köpüklü çay olmusan.

Çay olmağın paklığındır, durma, yuyun, paka çıx, 
Doğru-düzə  yol  açıqdır, nə qar-boran, nə palçıq, 
Miskin Abdal, dolansan  da  ayaqyalın, başacıq,
Zər qədrini zərgər bilər, zaylara say olmusan.

 «MİSKİN ABDAL VƏ SƏNUBƏR» DASTANI

(Bu dastan əvvəlki nəşrlərindən fərqli olaraq, Göyçə bölgə-
sinin dialektində deyil, orijinallığı sözbəsöz qorunmaqla Azər-
baycan ədəbi dilinin bütün parametrlərinə uyğun yenidən işlə-
nilməklə, yeni variantda təqdim edilir və dastanın girişindəki 
ustadnamə və sonundakı duvaqqapma dastana sonradan əlavə 
edildiyindən verilmir)       

Sizə haradan deyim, kimdən xəbər verim, Göyçə mahalının 
Zərgərli kəndindən olan Məhəmməd kişidən. Bu tayfanın ad-
lı-sanlı adamlarının sorağı hər yana yayılıbmış. Hər yerdə on-
ların varından, dövlətindən, cah-cəlalından, bir-birindən gözəl 
zərgərlik işlərindən ağız dolusu danışılardı. Qızılın bolluğundan 
hamı zərgərliklə məşğul olardı.

Məhəmməd kişi kəndin hörmətli adamlarından sayılırdı. Sü-
rüsü su bulandırar, ilxısına yer tapılmazdı. Qızılının, gümüşü-
nün, pulunun sayı-hesabı yox idi. Nə qədər var-dövlət, cah-cəlal 
sahibi idisə, bir o qədər də səxavətli idi. Atası pullu Cəfər, oğlu 
Məhəmmədi molla yanında oxutdurmuşdu, kənddə-kəsəkdə elə 
bir toy-nişan olmazdı ki, Məhəmməd Cəfər oğlu orada başda 
olmasın. Kasıbların, yetim-yesirlərin dayağı, mərdi-məzarların, 
nanəciblərin qənimi idi.

Çoxları bilmirdi ki, adı, şöhrəti hər tərəfə yayılan Məhəm-
məd Cəfər oğlunun böyük bir dərdi var. Onun övladı yox idi. Nə 
vaxt idi ki, əmisi qızı Növrəstə ilə evlənmiş, lakin züriyyətləri 
olmamışdı. Vaxt ötsə, zaman keçsə də Məhəmməd ilə Növrəstə 
Allahın ətəyindən əllərini çəkməmişdilər.

Bir gün sabah-sabah, o başdan qapı döyüldü. Məhəmməd 
qapını açdı. Qapıda üzündən, gözündən nur tökülən bir dərviş 
dayanmışdı. Salam-əleykdən sonra Məhəmməd dərvişə “xoş 
gəldin” deyib, onu evə dəvət elədi. Dərviş dedi:

– Oğul, bil və agah ol. Sabah-sabah sənə qismət gətirmişəm. 
Al, bu almanı, yarıya böl, arvadınla ye. Doqquz aydan sonra 
bir oğlunuz olacaq. Adını Hüseyn qoyarsınız. O biri adını özü 
qazanacaq.

Məhəmməd qocadan almanı alıb, dedi:
– Baba dərviş, dayan nəzirini gətirim.
Dərvişin bu gəlişindən çox sevinən Məhəmmədin evə gir-

məsi ilə çıxmağı bir oldu. Onun bir əlində qocanın verdiyi alma, 
o biri əlində xeyli qızıl pul var idi. Dərviş qapıda yox idi. Elə bil, 
dərviş bir tikə əppək olub, göyə çəkilmişdi. Məhəmməd nə qə-
dər axtardı, nə qədər soraqladısa, dərvişdən xəbər verən olmadı. 
Məhəmməd kor-peşman evə qayıtdı. Başına gələnləri arvadına 
danışdı. Sonra da dərvişin dediyi kimi, almanı ortadan ikiyə böl-
dü. Yarısını arvadına verdi, yarısını da özü yedi.

Vaxt gəlib, zaman yetişdi. Növrəstə doqquz ay, doqquz gün, 
doqquz saat, doqquz dəqiqədən sonra bari-hamiləni yerə qoydu. 
Məhəmmədin bir oğlu oldu.

Nəzirlər paylandı, qurbanlar kəsildi, toy-düyün başlandı. 
Hamı gözaydınlığına gəldi. Yedilər, içdilər, Allaha şükürlər oxu-
dular. Uşağın adını, dərviş dediyi kimi, Hüseyn qoydular. Hamı 
bir ağızdan: – Adı ilə böyüsün, adlı-sanlı bir oğul olsun, ata-ana-
sının, tayfasının, elinin-gününün adını ucaltsın!!! – dedi. 

El ağzı fal olar, deyiblər. Hüseyn gündə bir buğda boyu yekə-
lib, yeddi yaşına çatdı. Üzündən-gözündən ağıl-kamal yağırdı. 
Hüseyni atası molla yanına qoydu. O, tez bir zamanda bütün 
elmləri sinədəftər eləyib, açarını cibinə qoydu.

Bundan sonra atası oğluna qılınc vurmağı, qalxan tutmağı, at 
çapmağı, kəmənd atmağı, xülasə, cəngdə lazım olan fənd-feillə-
ri öyrətdirməyə başladı.

Vaxt ötdü, illər keşdi. Hüseyn gəlib həddi-buluğa çatdı. Bu 
yaşında o, çox şeyləri bilirdi. Mərifətinə, ağlına, kamalına, qa-
nacağına görə hamı onun başına and içirdi. O, boylu-buxunlu, 
cüssəli bir igid olmuşdu. Atası tez-tez onu özü ilə səfərlərə apa-
rır, onun daha çox görüb-götürməsinə çalışırdı.

Bir axşam Məhəmməd kişi yenə də yol tədarükü gördü. Ar-
vadı Növrəstə yola hazırlıq gördü. Bu dəfə onlar İsfahana səfər 
eləməli idilər. Yeyib-içəndən sonra tez yatdılar ki, sabah ala-qa-
ranlıqda oyansınlar, karvana gecikməsinlər. Atalar yaxşı deyib: 
“sən saydığını say, gör, fələk nə sayır”.

Sabah o başdan, hamı qalxdı. Amma Hüseyn hələ şirin yuxu-
da idi. Dedilər:

– Yəqin, yuxusuzdur. Bir azdan qalxar. 
Bir az da gözlədilər, qalxmadı. Silkələdilər, çağırdılar, 

qışqırdılar, qalxmadı ki, qalxmadı. Karvanbaşı ismarıc göndərdi 
ki, gecikirik, gəlsinlər.

Nə başınızı ağrıdım. Karvan öz yolu ilə gedəsi oldu. Məhəm-
mədin səfər də, ticarət də yadından çıxdı. Başları qarışdı Hüsey-
nə. Heç kim bir şey anlaya bilmirdi. Hamı mat-məəttəl qalmışdı. 
Hüseyn illər yorğunu kimi şirin-şirin yatırdı.

Bütün günü gözlədilər, gecə də gəlib keçdi. İkinci gün də 
axşama çatdı, ancaq Hüseyn qalxmadı kı, qalxmadı. Bu xəbəri 
eşidib-bilən qohum-əqraba bir ucdan axışıb gəlirdi. Axırda bun-
ların arasından dünyagörmüş bir qoca irəli yeriyib, dedi:

– Ay camaat, narahat olmayın! Ona yuxusunda Haqqdan buta 
verilir. O, haqq aşığı olacaq. Üç günün tamamında ayılacaq...

Qərəz, hamı üç günün tamamını gözləməyə başlasın, görək 

Hüseynin başına nələr gəldi. Hüseyn baş yastığa atan kimi alə-
mi-röyada gördü ki, onun otağında qəflətən bir nurani dərviş 
peyda oldu. Onu İsfahana aparmaq istəyən atası Məhəmməd ki-
şiyə üz tutub, dedi:

– Sən, hələlik, heç yerə getmə. Hüseyni mən özüm Təbrizə 
aparacağam. Təbrizdən qayıdana qədər gözlə.

Bunu deyib, qoca Hüseyni yanına alıb, onunla neçə-neçə 
dərələr keçdi, dağlar aşdı, ormanlar dolaşdı. Kəndlərdə, şəhər-
lərdə oldu. Onlar yollarda qara-borana düşdülər, quldur-qaçaq-
lardan sağ-salamat qurtarıb, çox çətinliklə gəlib, uca bir dağın 
başına çıxdılar. Olandan, qalandan yeyib, dağların dupduru su-
larından içib, dincəldilər. Buradan baxanda hər tərəf aydın gö-
rünürdü. Buradakı gözəllikləri seyr etdikcə, az qalırdı Hüseynin 
ürəyi qopub, düşsün.

Bir az dincələndən sonra baba dərviş dedi:
– Eşit, oğul. Diqqətlə qulaq as. Bizə lazım olan yerə gəlib, 

çıxmışıq. Bir azdan Təbrizi də görəcəksən. Sənin gələcək tale-
yin bu torpaqla bağlıdır.

O, qəflətən əlindəki badəni Hüseynə uzadıb, dedi:
–  İç, oğlum, iç bu badəni!
Hüseyn bir addım geri çəkilib, dili dolaşa-dolaşa dedi:
– Baba dərviş, mən müsəlmanam, şərab bizə haramdır!
Dərviş dedi:
– İç, oğlum! Bu, şərab deyil, eşq badəsidir. Sən çox-çox çə-

tinliklərdən keçəcəksən, çox əzablarla qarşılaşacaqsan. Eşqin 
yolunda sənə «miskin» də deyəcəklər, «abdal» da. Sən hər bir 
çətinlikdən keçib, ucalara qalxacaqsan. Mənim kimi bir kəramət 
sahibi, övliya olacaqsan. Bu gündən Miskin Abdal adı ilə ta-
nınıb, bu adla dolaşacaqsan bütün dünyanı. Bu, Haqqın əmri, 
Tanrının istəyidir.

Hüseyn nurani qocanın əlindəki badəni istər-istəməz alıb, 
başına çəkdi. Dünya gözündə nura boyandı. Halı dəyişdi. Ürəyi 
həsrətlə döyünməyə başladı. İndi, elə bil, başqa bir aləmdə idi.

Baba dərviş sağ əlini irəli uzadıb, şəhadət və orta barmağını 
haçalayıb, dedi:

– Bala, bax gör, barmaqlarımın arxasından nə görünür?
– Baba dərviş, gözəl bir şəhər. Şəhərdə gözəl bir saray, onun 

içində gözəl bir qız.
Bu sözləri deyib qurtaran kimi o, bihuş olub, yerə yıxıldı. 

Dərviş onun üzünə su töküb, ayıltdı. Əlini başına çəkib, dedi:
– Eşit, oğul. Həmin gördüyün şəhər Təbrizdir. O saray Söv-

dəgər Mahmudun evidir. Ona qəddarlığına görə «İlan Mahmud» 
da deyirlər. Orada gördüyün o gözəl İlan Mahmudun qızı Sə-
nubər xanımdır. Səni ona, onu da sənə buta verdim. Gözlərini 
yum, aç.

Hüseyn gözlərini baba dərvişin dediyi kimi yumdu. Açanda 
evlərini, bir də yuxuda olduğu bu üç günü onun ayılmasını həs-
rətlə gözləyən ata-anasını, qohum-qonşularını, dost-tanışlarını 
gördü.

Sabahlar üzünüzə xeyirliklə açılsın. Hüseynin ayılmağına 
hamı şad oldu. O saat qurbanlar kəsildi. Kasıblara, yetimlərə, 
dullara, kimsəsizlərə nəzir-niyaz paylandı. Xülasə, bir şadyana-
lıq oldu ki, gəl görəsən. Anası Növrəstənin şadlığından göz yaşı 
selə dönmüşdü. Ancaq Hüseyn dinib-danışmırdı. Qara bulud kimi 
tutulmuşdu. Əvvəlcə elə bildilər ki, nitqi tutulub. Nə qədər dilə 
tutdularsa, bircə kəlmə də ala bilmədilər. Anası fəryad qopardı. 
Atası Məhəmmədin gözləri yaşla doldu. Hamı donub qalmışdı.

Hüseyn handan-hana özünə gəldi. Əlini divara uzadıb, sazını 
istədi. Divarda üç saz var idi. Biri babasının, biri atasının, biri də 
özünün. Adamlar karıxdıqlarından o biri sazları vermək  istədilər. 



MİSKİN ABDAL VƏ SƏFƏVİLƏR

161

Hüseyn əli ilə ilə işarə edib, öz sazını istədi. O, sazını alan kimi 
köynəyindən çıxarıb, sinəsinə basdı. Aldı, görək, nə dedi:

Eşidin, həzarat, ərzi-halımı,
Salıb kəməndinə bir dilbər məni.
Divanə eyləyib, alıb canımı,
Oxlayıb sinəmdən bixəbər məni.

İsmi Sənubərdir, xəbərdar olun,
Qızıdır Təbrizli İlan Mahmudun.
Allaha şükr edin, bu dərdi udun,
Bəlkə, eyləməyə birtəhər məni.

Dərviş babam verdi eşqin camını.
İçib, atəşlərə saldım canımı,
Uçurdum könlümün xanimanını,
Gördünüz eşqi-hal bu səhər məni.

Gedirəm, bu yoldan dönən deyiləm,
Od tutub yananam, sönən deyiləm,
Bir comərd igidəm, zənən deyiləm,
Doğubdur anadan anam ər məni.    
                                                                                              
Hamıya könüldən yetirrəm salam,
Daha Hüseyn yox, Miskin Abdalam.
Sənubər eşqində Rüstəmi-Zalam,
Eyləyir vətəndən dərbədər məni.

Hamının yavaş-yavaş qırışığı açılmağa başladı. Onlar 
indi anladılar ki, Hüseynə, doğrudan da, Haqq vergisi verilib. 

 Hüseyn yuxuda gördüklərini sazla olduğu kimi, sözlə də başına 
toplaşanlara anlatdı. Sözünü bitirəndən sonra bildirdi ki, Sənu-
bərə qovuşmaq üçün tezliklə yola çıxmalıdır. Bunu eşidən anası 
Növrəstə xanım qulac hörüklərini sinəsinə sıxıb, ağlaya-ağlaya 
aldı, görək, nə dedi:

Başına döndüyüm gül üzlü oğul,
Getmə, oğul, getmə, aman günüdü.
Getməsən, olaram mən hamıya qul,
Getmə, oğul, getmə, aman günüdü.

Aldı Miskin Abdal:
Başına döndüyüm gül üzlü ana,
Butamın dalınca gedəsiyəm mən.
Ağlayıb, qəlbimi döndərmə qana,
Butamın dalınca gedəsiyəm mən.

Aldı Növrəstə:
Yazığam, anana yazığın gəlsin,
Qoyma ahı-ünü göyə yüksəlsin,
Dərdliyəm, dərdimi el-aləm bilsin,
Getmə, oğul, getmə, aman günüdü.

Aldı Miskin Abdal:
Dua et Tanrıya, ağlama daha,
Getməsəm, bataram böyük günaha.
Bağla ümidini qadir Allaha,
Butamın dalınca gedəsiyəm mən.      

Aldı Növrəstə:
Ağlayıb, dad çəkib, deyər Növrəstə,
Düzülüb sinəmə qəm dəstə-dəstə.
Sən getsən, illərlə olaram xəstə,
Getmə, oğul, getmə, aman günüdü.

Aldı Miskin Abdal:
Yanmış ürəyimin qalmayıb halı,
Zarıncı eyləmə Miskin Abdalı.
Eşitsin, qoy bütün Göyçə mahalı,
Butamın dalınca gedəsiyəm mən.

Söz tamama yetdi. Ana-bala bir-birinə sarmaşıq kimi sarılıb, 
ağladılar. Anası nə qədər yalvardı, nə qədər dil tökdüsə, oğlunu 
dediyindən döndərə bilmədi. Axırda əlacsız qalıb, qəmgin halda 
bir tərəfə çəkildi. Dedi: “Bəlkə, bir neçə gün keçər, anasının göz 
yaşlarına rəhm eləyib, bu yoldan qayıdar“.

Adamlar arasında xısın-xısın söz-söhbət gəzdi, pıçhapıç düş-
dü. Biri dedi: gəlin, murdarlayaq. Biri dedi: zorla başqa bir qızla 
evləndirsinlər. Biri belə dedi, biri elə dedi. Əlqərəz, ağlabatan 
bir fikrə gələ bilmədilər. Axırda, atası irəli yeriyib, dedi:

Onu murdarlamaq çox böyük günah olar. Hüseynə Haqq 
vergisi verilib. Bu, Tanrının qismətidir. O ki qaldı, başqa qız 
təklif olunmasına, onu eləyək. Razı qalar, lap yaxşı. Razı olmaz, 
Allah yaxşı yol versin. Özgə neyləyə bilərik?!

 Xülasə, Miskin Abdalı nə qədər dilə tııtdular, nə qədər bəy, 
xan, paşa qızının adını dedilər, bır nəticə hasil olmadı.

Adamların ondan əl çəkmədiyini görən Miskin Abdal sazını 
sinəsinə basıb, aldı, görək, nə dedi:

Tanrım yazıb yazımızı,
Mən butamdan ayrılmaram.
Fələk versin payımızı,
Mən butamdan ayrılmaram!

Göy gurlasa, şimşək çaxsa,
Başımıza odlar yağsa.
Mən də yoxam, o qız yoxsa,                                          
Mən butamdan ayrılmaram.

Miskin Abdal divanədi,
Dedikləri görün nədi?
Ayrı qızlar əfsanədi,
Mən butamdan ayrılmaram.

Hamı gördü ki, Hüseyni bu yoldan döndərmək mümkün 
deyil. Ona görə, əlacsız qalıb, razılıq verdilər. Dedilər ki, get, 
Tanrı köməyində olsun. Doğma ocağımıza sağ-salamat qayıda-
san. Sevdiyinə qovuşasan. Miskin Abdalın qəlbi cuşa gəldi. Sazı  
sinəsinə basıb, aldı, görək, nə dedi:

Ay ata, ay ana, halallıq verin,
Uzaq bir səfərdə, yol üstəyəm mən.
Sirri bəlli deyil sonsuz göylərin,
Tükənməz bir eşqdə, həvəsdəyəm mən.

Hayana baxıram, hər yan gülüstan,
Şamama tağ atıb, dəyməyib bostan.
Hələ yazılmamış bir böyük dastan,
Hələ oxunmamış şikəstəyəm mən.

Bu yolda tufan da, çən də olacaq,
Açılan güllər də, bir gün solacaq.
Bilin, Miskin Abdal yarı bulacaq,
Nə çolaq, nə şikəst, nə xəstəyəm mən.

Növrəstə xanım oğlunun tel-tel olan qəlbinin sızıltılarını eşi-
dib, biruzə verməsə də, için-için ağladı, əllərini qoşa hörüklə-
rinə apardı, onları sinəsinə sıxıb, aldı, görək, nə dedi:

Sənə halallığı özüm verirəm,
Get, oğul, üstündə Allah yar olsun.
Deməm sevinc əkib, kədər dərirəm,
Hər qışın əriyib, bir bahar olsun.

Gör nələr eylədi, gərdişi-dövran,
Nə zaman istəsən, ol yola rəvan.
Tanrıdan balama dilərəm aman,
Görüm, butasıyla bəxtiyar olsun.

Yazıq Növrəstənin məlul çağıdır,
Qəlbini yandıran hicran dağıdır.
Sənlə dünya mənə cənnət bağıdır,
Sənsiz hər nəyim var tarimar olsun.

Bayaqdan ana-balaya diqqətlə qulaq asan Məhəmməd kişi-
nin də sinəsi yaman dolmuşdu. Üzünü arvadına tutub, dedi:

– Ay arvad, sinəmə bir-neçə xanə söz gəlib. Qoy mən də de-
yim, bəlkə, sinəm boşala.

Arvadı dedi:
– Buyur, ay kişi:

Məhəmməd sədəfli sazını sinəsinə basıb, dedi:

Haqqın dərgahına tapşırram səni,
Sağ get, yara yetiş, salamat qayıt.
Elindən, obandan ayırdı səni,
Sağ get, yara yetiş, salamat qayıt.

Nə dövlətin olsun, nə malın olsun,
Gözəl bəxtin olsun, iqbalın olsun,
Çəkdiyim zəhmətlər halalın olsun, 
Sağ get, yara yetiş, salamat qayıt.

Dünyada heç bir şey deyil əbədi,
Üzündə, gözündə bu məlal nədi?
Gözü yaşlı qoyma qul Məhəmmədi,                             
Sağ get, yara yetiş, salamat qayıt.

Elə  ki, söz tamama yetişdi, hamı bir ağızdan “amin” dedi.
Ər-arvad Miskin Abdala yol tədarükü görməyə başladı. Hər 

şey hazır olandan sonra Uzun Qasımı da Miskin Abdalın yanına 
qatdılar. Dedilər: uzaq yoldur, Miskin Abdal da çox cavandır, 
yola-izə nabələddir. Demək olmaz, canlıdan qada əskik deyil. 
Bir şey-zad olsa, xəbər çatdırar. Bir də Uzun Qasım bərkə-boşa 
düşmüş adam idi. Həm də yazıb-oxumağı da bacarırdı. Elmlər-
dən hali idi. Yol xurcununa dəftər-qələm də qoydular ki, Miskin 
Abdal harada nə desə, başına nə gəlsə, yazarsan. Ayrılıq məqamı 
gələndə Miskin Abdal gördü ki, anası bahar buludu kimi dolub. 
Atasını dindirən olsa, zülüm-zülüm ağlayar. Qohum-qonşular 
da məlul-məlul ona baxırlar. Miskin Abdal buna dözməyib, aldı, 
görək, nə dedi:



MİSKİN ABDAL VƏ SƏFƏVİLƏR

167

Bir sevdaya düşmüşəm mən,
Allah, məni özün saxla!
Dərd içində bişmişəm mən,                                    
Allah, məni özün saxla!

Anam qalır gözü yaşlı,
Atam qalır başı daşlı.
Qohum-qonşu qəm ataşlı,
Allah, məni özün saxla!    

Miskin Abdal gedər, gələr,
Atam-anam qalmaz mələr.
Qəmli könlüm bir gün gülər,
Allah, məni özün saxla!

Söz tamama yetdi. Miskin Abdal ilə Uzun Qasım hamı ilə 
halallaşıb, yola düşməyin binasını qoydular. Onların arxasınca 
güzgü tutdular, su atdılar.

Bir az keçəndən sonra kəndin kənarındakı uca yerə gəlib 
çıxdılar. Doğma yurdundan-yuvasından, elindən-obasından ayrı 
düşən Hüseynin ürəyi qübar elədi, sıra dağlara, şırıl-şırıl axan 
bulaqlara, əli ilə saldığı bağ-bağçaya nəzər saldıqca, ötən gün-
lərini xatırladı... Dözmədi. Sazını köynəyindən çıxarıb, üzünü 
kəndə tərəf tutdu. Qəmli-qəmli oxumağa başladı:

Mən gedirəm, sən qalırsan,                                                    
Ulu dağlar, salamat qal!
Yadıma nələr salırsan,
Gur bulaqlar, salamat qal!

İnlə, yazıq qəlbim, inlə,
Ay çöl, çəmən, məni dinlə.
Günüm keçdi toy-düyünlə
Ötən çağlar, salamat qal!

Bağça saldım, gül dərmədim,
Bağ becərdim bar görmədim.
Miskin Abdal, budu dərdim,
Barlı bağlar salamat qal!

İlin o vaxtı idi kı, gül gülü, bülbül bülbülü çağırırdı. Hər tərəf 
ala, yaşıla bürünmüşdü. Dan yeri təzəcə açıldığından hər yandan 
qoyun-quzu mələşməsi, at kişnərtisi, çoban tütəyinin yanıqlı səsi 
eşidilirdi. Bir yandan eldən, obadan ayrılmaq, bir yandan da bu 
gözəl mənzərələr Miskin Abdalın ürəyini parça-parça elədi, qəl-
bini cuşa gətirdi. Sazını sinəsinə sıxıb, aldı, görək, nə dedi:

Bahar vaxtı yol başladım Təbrizə,                          
Çəmən qaldı, çiçək qaldı, gül qaldı.
Öz elimdə vurulmadım bir qıza;
Yanaq qaldı, dodaq qaldı, tel qaldı.

Səhər-səhər yarpaqlara şeh düşür,
Gül bülbüllə, bülbül güllə öpüşür.
Asimanda ulduzları sayrışır,
Tufan qaldı, şimşək qaldı, sel qaldı.

Dərib-dərib dəstələyib əlinə,                             
Bu güllərdən yar düzəydi telinə.                      
Miskin Abdal gedir yarın elinə,
Həftə qaldı, fəsil qaldı, il qaldı.

Bunu deyib, başladılar yerin damarını qıra-qıra yol getməyə. 
Gün çeşdə qalxanda gəlib, Alçalıya çatdılar. Hələ axşama xeyli 
var idi. Dost-tanışlar çox yalvar-yaxar elədilər ki, bu gecə qalıb, 
onların qonağı olsunlar. Miskin Abdal razı olmadı.

Alçalı camaatı ilə xudahafizləşib, yollarına davam elədilər. 
Qabaqda yol haçalanırdı. Yolun biri quru yol idi. Bu yol ilə get-
mək əlverişli deyildi. Çünki, neçə gün dağlardan-daşlardan ke-
çib, uzun bir yol keçməli idilər. Ona görə, gəmi ilə getmək istə-
yirdilər. Amma inanmırdılar ki, bu vaxta gəmi qalsın. Ona görə, 
çarığın bağını bərkidib, piyada getmək istəyəndə, Miskin Abdal 
gölün sahilində bir gəminin dayandığını görüb, Qasıma dedi:

– Qasım, tələs. Bəxtimizdən bərədə gəmi qalıb.
Onlar gəmiyə yaxınlaşdılar. Bu vaxt külək başladı. Gəminin 

böyüyü də, gəmidəkilər də sevindilər. Gəminin böyüyü üzünü 
Miskin Abdalgilə tutub, dedi:

– Səmt küləyi olmadığından dünən axşamdan burada qal-
mışıq. Elə bil, bu küləyi siz gətirdiniz. Tez olun, gəmiyə minin!

Gəminin böyüyü biləndə ki, bu Haqq aşığıdır, Miskin Ab-
dalın üzünə salavat çevirdi, onlara təzədən «xoş gəldin» elədi. 
Gəminin böyüyü qonaqlara olmazın hörmət elədi. Miskin Abdal 
da sazı köynəyindən çıxarıb, çalıb-oxumağa başladı.

Gəmidəkilərin başı aşığa elə qarışmışdı ki, vaxtın necə keç-
diyini, hara getdiklərini yaddan çıxarmışdılar. Bir də o vaxt ayıl-
dılar ki, gəmi sahilə xeyli qalmış bir adaya zərbə ilə dəydi. Hamı 
təlaş içində adaya atıldı. Tez lövbər saldılar. Tufanın yatmağı-
nı gözlədilər. Tufan da ki, kəsmək bilmirdi. Tufan düz üç gün 
gəmini yerindən tərpənməyə qoymadı. Buradakıların hamısı 
tezliklə suya qərq olub, məhv olacaqlarından qorxurdu. Vətən-
dən ayrı düşmək, bir yandan da yar həsrəti Miskin Abdalın bir 
dərdini min elədi. Dağ-daş başına fırlandı, için-için  alovlanıb 

yandı. Heç nəyə gücü çatmayıb, sazını əlinə aldı. Zilini-zil, bə-
mini-bəm eləyib, aldı, görək, nə dedi:

Gecə yuxum yoxdur, gündüz qərarım.
Fələk niyə qoydu adada məni?
Bilməm, neyləmişəm, nəydi günahım?
Niyə saldı aha, fəryada məni?

Mən bir hal əhliyəm, mətləb qanıram,
Nələr düşünürəm, nələr anıram.
Elə alışmışam, elə yanıram,
Söndürə bilməzlər suda da məni.

Mən Miskin Abdalam, Haqqı seçmişəm,
Ərənlər əlindən badə içmişəm,
Bir canandan ötrü candan keçmişəm,
Qorxutmaz bəla da, qada da məni.

Miskin Abdal sözünü qurtarar-qurtarmaz tufan dayandı. Ba-
yaqdan at kimi şahə qalxıb, əjdaha kimi nərə çəkən dalğalar sa-
hil boyu sürünüb, gölə tərəf çəkildilər. Dağılan qara buludların 
arasından Günəş göründü. Gəmidəkilər Miskin Abdalın ayaqla-
rına döşəndi. İndi hamı onun Haqq aşığı olduğunun canlı şahidi 
olmuşdu.

Gəmi yenə yoluna davam elədi. Tezliklə sahilə çatdılar. 
Hamı sağ-salamat mənzil başına yetdiyinə, bu bəladan xilas ol-
duğuna görə Allaha şükr eləyir, Miskin Abdalın ömrünə dualar 
oxuyurdular.

Axşama hələ xeyli var idi. Gəmidəkilər nə qədər minnət 
eləyib, yalvardılarsa, Miskin Abdal ilə Uzun Qasım qalmadı. 

Yollarına davam elədilər. Axşamüstü gedib bir şenniyə çıxdılar. 
Camaat bunları çox mehribanlıqla qarşıladı, Meydanəli adlı bir 
kişi onları evlərinə dəvət elədi. Çaydan, çörəkdən yeyib-içib, bir 
az rahatlandılar. Eşidib-bilən qohum-qonşular buraya toplaşdı. 
Mətləbi qanan Miskin Abdal sazını köynəyindən çıxarıb, ça-
lıb-oxudu. Axırda da kim olduğunu, haradan gəlib, haraya get-
diyini, yolda başına gələnləri bunlara danışdı. Məclisə toplaşan-
lar bildilər ki, bu Haqq aşığıdır. Vergi verilib, butasının dalınca 
gedir. Hamı onlara xeyir-dua verib, evlərinə dağılışdı.

Sabah açıldı. Sabahlar üzünüzə xeyirliklə açılsın. Qonaqlar 
yuxudan durana kimi süfrə açılmışdı. Miskin Abdal ilə Qasım 
yeyib-içəndən sonra ev sahibinə öz razılıqlarını bildirib, yola 
düşməyə icazə istədilər.

Meydanəli kişi yola da bir xeyli tədarük görüb, bunları bö-
yük hörmət, izzətlə yola saldı.

Miskin Abddalgil kəndə axşamüstü çatdıqlarından çox şeyi 
görə bilməmişdilər. Yol boyu hər tərəfin gül-çiçək içində ol-
duğunu görüb, ürəyində dedi ki, əbəs yerə buraya Dərəçiçək 
deməyiblər. Dərə də, dağ da, çəmən də, çöl də, bostan da, bağ 
da, yamac da gülə-çiçəyə bürünmüşdü. Miskin Abdalın könlü 
bu yerlərin misilsiz gözəlliyindən cuşa gəldi, sazını sinəsinə ba-
sıb, aldı, görək, nə dedi:

Əcəb səfası var sizin ellərin,
Dərəsi çiçəkdi, dağı çiçəkdi.
Ətri bihuş edir qönçə güllərin,
Bağçası çiçəkdi, bağı çiçəkdi.

Bura dərə deyil, cənnət məkandır,
Mat-mətəl qalmışam xeyli zamandır.

Pis gözdən qoruyun, Allah, amandır,
Sol yanı gül açıb, sağı çiçəkdi.

Yaxşı ki, güzarım düşdü bu yerdən,
Baxanın ağlını aparır sərdən.
Hər yan xəbər verir bardan-bəhərdən,
Körpə şamamanın tağı çiçəkdi.

Yayılıb yamaca qoyun-quzular,
Burda ömr edənin yaşı yüz olar.
Çiçəkdən seçilmir gül dərən qızlar,
Daş, çınqıl, qayalıq, zağı çiçəkdi .

Miskin Abdal özü Haqqdan pay dilər,
Dəhandan dürr olan dediyin bilər.
Sizin gözəlləri belə vəsf elər:
Lalə yanaqları ağı çiçəkdi.

Qonaqları yola salmağa yığışanlar dönə-dönə rica etdilər ki, 
qayıdanbaş yenə bu elin qonağı olmamış Göyçəyə getməsinlər. 
Miskin Abdal söz verdi ki, muradına çatıb qayıdanda mütləq 
onlara baş çəkəcək.

Miskin Abdal ilə Qasım yol başladılar Təbrizə tərəf. Az get-
dilər, çox dayandılar. Çox getdilər, az dayandılar. Neçə oba, 
orman keçdilər, dağ, dərə aşdılar. Qabaqlarına çıxan hər kənd-
də, hər şennikdə onları böyük hörmətlə, izzətlə qarşıladılar, 
xeyir-dualarla yola saldılar. Dərələyəz ellərindən keçəndə, bir 
də gördülər ki, qarşıdakı çəmənlikdə bir dəstə qız çiçək dərir. 
Al-yaşıl geyinən, bir-birindən gözəl qızlar Miskin Abdalgili gö-
rüb, diksinən kimi oldular. Qızların içində Cəvahir adlı dilli-di-
lavər bir qız var idi. O dedi:

– Qorxmayın, qızlar. Bunlar quldur-qaçaq, yol kəsən deyil-
lər. El aşığı, yol adamıdırlar. Özü də, lap cavandırlar.

O biri də zarafatyana qayıtdı ki:
– Özləri də subaydırlar.
Bu sözə qızların hamısı gülüşdü. Uzun Qasım bu gülüşdən 

pərt oldu. Miskin Abdal ona göz vurdu ki, sakit olsun. Burada 
başqa şey var.

Cəvahir bunların bərabərinə gəlib, salam verib, əleyk aldıq-
dan sonra dedi:

– Bizim ellərə xoş gəlibsiniz. Sizi bizə Allah yetirib. İndi 
bu güllü-çiçəkli çəməndə aşıqlar çalar, oxuyar, biz nərmənazik, 
nazlı-qəmzəli qızlar da qulaq asıb, feyziyab olarıq.

Uzun Qasım özünü saxlaya bilməyib, dedi:
– Xanım, mən aşıq deyiləm.
Cəvahir dedi:
– Yoxsa balabançısan?
Uzun Qasım dedi:
–Yox, xanım. Nə aşığam, nə də balabançı. O, başladı, 

olub-olanın hamısını qızlara danışdı. Qızlar bir ağızdan onlara 
Allahdan kömək dilədilər, alqış elədilər. Qonaqlara gül dəstələri 
bağışladılar.

Cəvahirin dili yenə dinc durmadı, dedi:
– Miskin Abdal, gedirsən, Allah işinə rəvac versin. Ancaq bir 

də səni görək, görməyək... Sənin kimi Haqq aşığına rast gələk, 
gəlməyək... Əgər, doğrudan da Haqq aşığısansa, biz qızlara da 
bir tərif de. Bir az da bizim üçün çal, oxu.

Miskin Abdal bir-birindən gözəl olan bu qızları gözaltı süz-
dü. Qəlbi riqqətə gəldi, dedi:

– Gözüm üstə, qızlar. Sizin tərifinizi Yaradan özü verib. 
Mən də Allahın sizə verdiyi o gözəlliyi vəsf eləyərəm. Uzaq yol 

 gəlmişik. Susamışıq. Mənə bir içim su verin, sonra başlayım, 
tərifinizi deməyə.

Qızlardan biri cəld qaçıb, yaxınlıqdakı durna gözlü bulaqdan 
dolçasını doldurub, aşığa verdi. Buz kimi suyu içəndən sonra, 
görək, Miskin Abdal qızlara nə dedi:

Bir-birnizdən gözəlsiniz,
Qarşımıza çıxan qızlar.
De, bizlə var nə qəsdiniz?
Könül qurub, yıxan qızlar.

Şərbət bildim suyunuzu,
Mən öyərəm boyunuzu,
Kaş, görəydim toyunuzu,
Maral kimi baxan qızlar.

Cavansınız, qönçəsiniz,
Yol üstündə xonçasınız.
Pərvazlanıb uçansınız,
Sultan qızlar, ay xan qızlar.

Olmayaydı kələkləri,
Olaydı xoş diləkləri,
Neçə-neçə ürəkləri,
Atəşlərə yaxan qızlar.

Mən Abdalı edib xəstə,
Bir qara göz, boyu bəstə,
Bənövşəni dəstə-dəstə,
Yaxasına taxan qızlar.

Qızlar bir ağızdan Miskin Abdala “Sağ ol!”, “Əhsən!” dedilər.
Cəvahir bilirdi ki, aşıq “boyu bəstə” deyəndə dərdindən di-

vanə olduğu Sənubərini nəzərdə tutur. Ancaq özünü o yerə qoy-
mayıb, dedi:

– Aşıq, bizim aramızda o “qara göz, boyu bəstə” kimdir? 
   Miskin Abdal dedi:
– Xanım, mən öz sevgilimi nəzərdə tuturam. Axı, o da sizin 

kimi növcavan qızdır.
Cəvahir dedi:
 – Yaxşı, onda sənin sözündən belə çıxır ki, dünyada sənin 

Sənubərindən başqa gözəl yoxdur. Nə olub? Allahın adına şü-
kür. Tərifimizi özün dedin. Necə oldu ki, bizlərdən birimiz sənin 
Sənubərinə tay olmadıq? 

Bu sözlərlə Cəvahir aşığı özü qəsdən bərkə-boşa çəkirdi. 
Miskin Abdal dedi:

– Xanım, indi ki, belədir, onda qulaq as:

Sizə çirkin deməmişəm,
Dərələyəz gözəlləri.
Haqdan yanan bir atəşəm,
Dərələyəz gözəlləri.

Bir ocaq var hər binədə,
Bir sevgi var hər sinədə.
Eybiniz yox bir dənə də,
Dərələyəz gözəlləri.

Sənubərdir mənim tacım,
Ona qalıb bir əlacım,
Siz hamınız mənim bacım,
Dərələyəz gözəlləri.

Yarpaq düşər, xəzəl olar,
Könül sevən gözəl olar.
Sevgi Haqdan nazil olar,
Dərələyəz gözəlləri.

Miskin Abdal, budur sözüm,
Sizdə işvə, məndə dözüm.
Yolunuza güllər düzüm,
Dərələyəz gözəlləri.

Qızlar yenidən şadlandılar. Aşığa təzə-tər gül, çiçək dəstələri 
bağışladılar. Cəvahir üzünü Miskin Abdala tutub, dedi:

– Qalmaq istəsən, buyur, qal. Biz də elik, obayıq. Qonaq Al-
lah qonağıdır. Neçə vaxtdır yollardasan, yorulub, əldən düşər-
sən. Bir neçə gün qonaq qal, çal-çağır. Sonra yenə Təbrizə, sev-
gilinin dalınca gedərsən.

Miskin Abdal:
– Sağ ol, xanım. Yolçu yolda gərək. Sənubər xanımın gözü 

yoldadır. Biz mütləq getməliyik.
Cəvahir dedi:
– Madam ki, belə oldu, onda qulaq as.
O, siyah zülfündən üç tel ayırıb, mərmər sinəsinin üstünə 

basıb, aldı, görək, nə dedi:

Cəvahir:
Sözüm budur, sənə, aşıq,
Səni yara yetişəsən.
Biz daha, bacı-qardaşıq,                                                        
Səni yara yetişəsən.

Miskin Abdal:
Rüsxət verin biz yolçuya,                                                    
Qalın Allah amanatı.
Yolumuz var neçə aya,
Qalın Allah amanatı.

Cəvahir:
Bas sinənə, çal sazını,
Allah yazıb bu yazını.
Xudam versin murazını,
Səni yara yetişəsən.

Miskin Abdal:
Sazım kökdə, sinəm dolu,
Bağladaram neçə qolu.
Göstərin Təbrizə yolu,
Qalın Allah amanatı.

Cavahir:
Cəvahiri sanma naşı,
Bilir nədir eşq ataşı,
Unutmaz bacı qardaşı, 
Səni yara yetişəsən.

Miskin Abdal:
Bu yerlərdə gözüm qalar,
Söz-söhbətim, sözüm qalar.
Abdal deyər: izim qalar,
Qalın Allah amanatı.

Hər ikisi sözünü tamam eləyib, əhdi-peyman bağladılar, qar-
daş-bacı oldular. Cəvahir dedi:

– Qardaş, mən özüm səni bərkə-boşa çəkirdim. Halal olsun 
sənə. Sən, doğrudan da, Haqq aşığısan. Yarına da yetişəcəksən. 
Mən də bu görünən kənddə Məlik ağanın qızıyam. Nişanlım da 
öz əmim oğludur. Bu payız toyumuzdur. Sağ-salamat qayıdan-
da, bir, bacına da baş çək. Tez qayıtsan toyumuzu özün eləyər-
sən. Sonra birlikdə gedərik sizin ellərə. Göyçənin tərifini çox 
eşitmişəm, amma indiyə kimi görməmişəm.

Miskin Abdal dedi:
– İnşallah, hər şey qaydasına düşər, bu murazına da çatarsan.
O, sazla olduğu kimi, sözlə də buradan Təbrizə sarı getmə-

yin səmtini soruşub, öyrəndi. Qızlar görüşüb, hallalaşıb, onlara 
yol göstərdilər. Yolçular yola düzəldi. Az getdilər, çox getdilər, 
gəlib, İrəvan səmtinə çıxdılar. Miskin Abdal məsləhət gördü 
ki, şəhərə girməsinlər. Çünki, böyük şəhərdir. Aşığı tutdular, 
həftələrlə, aylarla buraxmayacaqlar. Özü də ki, bilərlər Göyçə-
dən gəlmişik, heç buraxmayacaqlar.

Qərəz, xeyli dərs-gors, məşvərətdən sonra Naxçıvana tərəf 
yollarını davam etdirdilər. Bir xeyli yol getdikdən sonra bir bu-
lağın başında oturub, dincəldilər. Birdən Uzun Qasımın gözləri 
göylərə baş alıb ucalan “Ağrı dağı”na sataşdı. Dedi:

– Bilmirsən, bu hansı dağdır? Ətəyində istidən ilan mələşir, 
başında nə boyda qar var!

Bu yerlərə Miskin Abdal da birinci dəfə idi ki, gəlirdi. Ancaq 
dağın duruşundan, əzəmətindən bildi ki, bu “Ağrı dağı”dır.

O, bu dağın İrəvan şəhərinin yaxınlığında yerləşdiyini eşit-
mişdi. Kənd yığnaqlarında, məclislərdə aşıqlar, el ağsaqqalları 
Miskin Abdalın yanında dəfələrlə “Ağrı dağı”ndan çox söhbət-
lər eləmişdilər.

Miskin Abdal bunları unutmamışdı. O, öz-özünə dedi: “Bu, 
heç insafdan deyil ki, bu qədər yol gələsən, xəta-bəlalardan qur-
tarasan, hər yerdə qatar-qatar söz deyəsən, amma adı dillər əz-
bəri olan, Nuh Peyğəmbərin nişanəsi “Ağrı dağı”na bir qatar 
söz qoşub, oxumayasan”. O, sazını köynəyindən çıxarıb, üzünü 
“Ağrı dağı”na tutub, oxumağa başladı:

Qüdrətdən yaradıb Yaradan səni,
Məğrur dayanıbsan sən, Ağrı dağı.
Şöhrətin tutubdur cümlə cahanı,                           
Məftunam hüsnünə mən, Ağrı dağı.

Başında qış olar, ətəyində yay,                   
Təksən bu dünyada, yoxdur sənə tay. 
Qartallı qoynundan kəsməz hay-haray, 
Çəkilməz başından çən, Ağrı dağı.

Nuhun gəmisindən bir xəbər söylə,
Karvana yetmirəm, sarvanı əylə.                                         
Bu Miskin Abdala inayət eylə,
Danış bircə kəlmə, din, Ağrı dağı.

Söz qurtarandan sonra sazı köynəyinə qoyub, yol başladılar 
Naxçıvan şəhərinə tərəf. Neçə gün yol getdilər. Axır, bir gün 
gəlib, Naxçıvan şəhərinə varid oldular.

Qara zurnanın səsi şəhəri başına götürmüşdü. Sən demə, 
Naxçıvanın adlı-sanlı kişilərindən biri, səxavəti dillərdə das-
tan olan İsgəndər bəy oğluna toy eləyirmiş. Qırx günlük toya 
bir neçə aşıq da dəvət olunmuşdu. Bunlar bu yerlərin adlı-san-
lı aşıqları sayılardı. Ancaq İsgəndər bəyin ürəyində bir tıqqıltı 

qalmışdı. Axı, o, Göyçədən aşıq gətirə bilməmişdi. Hər yerdə 
olduğu kimi, buralarda da Göyçə aşıqları adla söylənirdi.

Birdən İsgəndər bəyə xəbər gətirdilər ki, deməzsənmi, şəhərə 
Göyçədən bir aşıq gəlib. Özü də çox cavandır. İsgəndər bəy əmr 
elədi ki, onları tez onun yanına gətirsinlər. Bir göz qırpımında 
Miskin Abdal ilə Uzun Qasımı tapıb, İsgəndər bəyin yanına gə-
tirdilər. Xoş-beş, on-beşdən sonra İsgəndər bəy başladı bunlarla 
əhval-pürsanlığa. Miskin Abdal başına gələnləri ona nağıl elədi. 
İsgəndər bəy xeyli fikrə gedəndən sonra dedi:

– Oğul, atanı tanıdım. Şeyx Heydərin dostudur. Mən də Şeyx 
Heydərlə çox yaxın dostam. Deməli, sən həm Haqq aşığı, həm 
də mənə dünyada hamıdan yaxın olan dostumun dostunun oğlu-
san. O ki qaldı, Təbrizli İlan Mahmuda, onu da tanıyıram. Çox 
nanəcib adamdır. İş işdən keçib. Bura qədər gəlibsən. Allahın 
ətəyindən tut. İnşallah, axırda hər şey yaxşı olar. Amma get-
məyə çox tələsmə. Bir neçə gün qal, oğlumun toyunda iştirak 
elə. Burada hamı Göyçə sazının-sözünün ölüsüdür.

Miskin Abdal onun sözünü yerə salmadı. Üç gün toy-
da-mağarada çalıb-çağırdı. Onun səsinə, avazına hamı heyran 
qalmışdı.

Üçüncü gecə paxıllıqdan özünü saxlaya bilməyən bir qoca 
aşıq irəli yeriyib, icazəsiz, filansız Miskin Abdala dedi:

– Görürəm, özünə çox güvənirsən. De görüm, aşıq necə ol-
malıdır?

İsgəndər bəy aşığa gözünü ağartdı. O, dərhal yerində oturdu. 
İsgəndər bəy üzünü Miskin Abdala tutub, dedi:

– Aşıq, öz işində ol. Onun dediyini saya salma!
Hamının qoca aşıqdan zəhləsi getdi. Elə bildilər ki, Miskin 

Abdal onun dediyinə cavab qaytara bilməyib, pisikəcək.
Miskin Abdal halını pozmadan dedi:

– Bəy, lütfkarlığına görə sağ ol. Aşığın sözünə cavab vermək 
mənim borcumdur:

Aşıq, kəşt eyləyib ağır elləri,
El içində namus, arı unutma.
Həyalı gəz, təmiz saxla adını,
Dost yanında etibarı unutma.

Halal mala haram qatmaq nə lazım?
Hədər yerə kaman atmaq nə lazım?
Hər yetənə yalan satmaq nə lazım?
Əhdi-peyman, düz ilqarı unutma.

Miskin Abdal bir qonaqsan dünyada,
Könlün bir dəryadır, ürəyin ada.
İstəsən ki, yetişəsən murada,                       
Yaş torpağı, dar məzarı unutma.

Hər yerdən alqış sədaları göyə ucaldı. Ariflər dedilər: “Di, 
al payını!” Baxdılar ki, elədiyi qələtə görə qoca aşıq əkilmək 
istəyir. Miskin Abdal üzünü aşığa tutub dedi: 

– Qulaq as, hələ sözümü qurtarmamışam:

İnsan oğlu, kələk qurma,                                                 
Kələyə, fəndə düşərsən.                                               
Nahaq yerə üzə durma,                                         
Zülmündən anda düşərsən.

Hər adamla olma tanış,                                                       
Yaz gününü eyləyər qış.                                                             

Fikir eylə, sonra danış,
Qəfil kəməndə düşərsən.

Miskin Abdal, xəbərdar ol,                                     
Yoldaşınla düz ilqar ol.                                            
Yaman günə şükürdar ol,                                                 
Dönüb, hasanda düşərsən.

Alqış alqışın, əhsən əhsənin dalınca sel kimi yağdı. İsgəndər 
bəy özünü saxlaya bilməyib, düz meydana gəldi. Miskin Abda-
lı bərk-bərk qucaqlayıb, alnından öpdü, əlini kürəyinə vurub, 
dedi:

– Halal olsun sənə Göyçənin suyu, çörəyi. Halal olsun sənə 
süd verən anaya, ərsəyə çatdıran ataya! Hanı qoca aşıq? Cavanı 
bir də sınamaq istəmirmi?!

Baxdılar, qoca aşıq nə gəzir? Bayaqdan əkilib. İsgəndər bəy 
keçib, bayaqkı yerində əyləşdi. Miskin Abdal üzünü İsgəndər 
bəyə tutub, dedi:

– Bəy, bəlkə, o biri aşıqlardan da məni sınamaq istəyənlər 
var. Buyursunlar. Kim istəyir, çıxsın meydana.

Daşdan, qayadan səs çıxdı, aşıqlardan səs çıxmadı. Miskin 
Abdal öz-özünə düşündü ki, bu da kişilikdən deyil, neçə gündür 
əziyyətini çəksinlər, başına firlansınlar, sən İsgəndər bəyə, onun 
oğlunun bu xeyir işinə bir neçə kəlmə söz deməyəsən. Miskin 
Abdal üzünü İsgəndər bəyə tutub, dedi:

– Bəy, ocağın həmişə toylu-düyünlü, sözlü-söhbətli, qonaq-
lı-qaralı olsun. Bilirsən ki, biz sabah yola düşürük. Neçə gündür, 
yeyib-içib, çalıb-oxuyuruq. İzn versəydin, bu toya mən də öz 
sözümü deyərdim.

İsgəndər bəyə də, elə bu lazım idi. Dedi:

 – Buyur, Göyçəli balası! Buyur, görək, qulağımız səndədir.
     Aldı Miskin Abdal:

Bu cəlalı, bu növrağı,                                                                 
Sən qurubsan, İsgəndər bəy!                                       
Xəmirini halallıqdan,                                            
Yoğurubsan, İsgəndər bəy!

Sən Hatəmsən, öyün, öyün, 
Yaddan çıxmaz bu toy, düyün.
Öz yurdunda dünən, bu gün
Mərd durubsan, İsgəndər bəy.

Abdal aldı sorağını,
Yazdı könül varağını,
Namərdlərin tifaqını,
Uçurubsan, İsgəndər bəy.

Hər yandan “afərin“ sədaları ərşə bülənd oldu. İsgəndər bəy 
meydana gəldi. Ortaya iri bir dəsmal sərdi. Əvvəlcə, özü dəsma-
la bir xışma onluq qızıl qoyub, dedi:

– Məni istəyən, aşığa nəmər!
Tezliklə dəsmala bir kəndin bir illik xərci yığıldı. Miskin 

Abdal dəsmalı İsgəndər bəyin qabağına qoyub, dedi:
– Bağışla, İsgəndər bəy. Mən o aşıqlardan deyiləm. Nə elə-

mişəm, sənin xətrin üçün eləmişəm. Mənə pul, mal, var-dövlət 
lazım deyil. Atamın varı-dövləti bir mahala sığışmır. Özün bilir-
sən ki, mən öz murazımın dalınca gedirəm. Ən böyük nəmərim 
sizin xeyir-duanızdır.

Hamı Miskin Abdalın ağlına, mərifətinə heyran qaldı. Ona 
murazına çatmaq üçün uğurlar deyib, el xeyir-duası verdilər.

Gecə keçmişdi. Hamı evə dağılışdı. İsgəndər bəy də qonaq-
ları rahatladı.

Sabahlar üzünüzə xeyirliyə açılsın. Elə ki, sabah açıldı, yı-
ğışdılar ki, Miskin Abdalgili yola salsınlar. Yəhərli-yüyənli iki 
at, bir də atların tərkində yol azuqəsi hazır oldu.

Miskin Abdal yol azuqəsindən bir az götürüb, atlardan imti-
na elədi. Dedi:

– Xətrin xoş olsun, İsgəndər bəy. Niyyətim var, butamın da-
lınca piyada getməliyəm.

Bu sözdən sonra İsgəndər bəy heç nə demədi. Yola düşmə 
məqamında o, Miskin Abdalı bağrına basıb, dedi:

– Get, yaxşı yol. Nə çətinliyin olsa, mən hazıram. Ancaq bir 
şeyi yadında saxla. Butana nə zaman qovuşub, geriyə dönsən, 
mütləq bizə gəl. Sənin toyunu burada özüm edəcəyəm. Göyçəyə 
sizi mən özüm yola salacağam.

Onlar bu əhd-peymanla ayrıldılar. Üzü Təbrizə doğru yol 
başladılar. Bir neçə gün yol gedəndən sonra bir düzə çatdılar. 
Hava bərk isti idi. Ətrafda bulaqdan, çaydan əsər-əlamət yox 
idi. Dağlar da uzaqda idi. Peşman oldular ki, nahaq, yola su 
götürməyiblər. Daha iş işdən keşmişdi. Dözməkdən başqa çarə 
yox idi. Miskin Abdal Uzun Qasımın halını görüb, dedi:

– Darıxma, Allah bizi darda qoymaz, köməyimizə çatar. 
Bunu deyər-deməz, birdən-birə göyün üzünü qara buludlar 

aldı, göy guruldadı, şimşək çaxdı. Qar, dolu, çovğun başladı. 
Göz-gözü görmürdü. Bir neyzənbillah başladı ki, elə bil, dünya-
nın axırı idi. Elə bil, yer-göy bir-birinə qarışmışdı. Sel, su dün-
yanı başına aldı. Dağlardan qopan selin nərəsi yeri-göyü silkələ-
yirdi. Miskin Abdalgil yekə bir daşın başına çıxdılar. Az qaldı 
sel daşı da, onları da süpürüb, aparsın. Uzun Qasım fikirləşdi 
ki, daha bizimki də buraya qədər imiş. Miskin Abdal ümidini 

Haqqdan üzməmişdi. Baxdı ki, bu xına o xınadan deyil. Sazını 
sinəsinə basdı, üzünü göylərə tutub, aldı, görək, nə dedi:

Bu nə dərddi, nə bəladı,
İmdada çat, qadir Allah!
Yollarımı sellər aldı,
İmdada çat, qadir Allah!

Gözü yolda qalanım var,
Dərdə, qəmə dolanım var.
Çiçək kimi solanım var,
İmdada çat, qadir Allah!

Atam-anam yoxdur burda,
                       Gecə-gündüz ahu-zarda.

Abdal qaldı yaman darda,                                              
İmdada çat, qadir Allah!

Söz tamama yetməmiş, buludlar yarıldı. Güclü küləklər bu-
ludları qovub, uzaqlara apardı. Göyün üzü açıldı. Sellər-sular 
get-gedə azaldı. Bir azdan onlardan heç bir əsər-əlamət qalmadı. 
Miskin Abdal ilə Uzun Qasım qayanın üstündən düşüb, paltarla-
rını sıxıb, sərdilər, qurutdular, yenə də yola rəvan oldular. Axşa-
müstü bir şenniyə gəlib çatdılar. Obanın adamları qonaqları hə-
rarətlə qarşıladı. Yeyib-içəndən sonra bir az da çalıb-oxudular. 
Gecəni orada yatıb, dincəldilər. Sabah yenə “Ya mədəd” deyib, 
yola düşdülər. Yolda bir çobana rast gəldilər. Ondan Təbrizin 
yolunu soruşdular. Çoban da zırlamanın, qanmazın biri idi. İki 
ayağını bir başmağa dirəyib, dedi:

– Aşıq bir-iki ağız çalıb-oxumasa, yolu göstərən deyiləm.



Niftalı  Göyçəli

186

Miskin Abdal bir özünə baxdı, bir çobana baxdı. Kimə möh-
tac olduğunu görüb, dərin fikrə getdi, ürəyi qübar elədi. Sözlər 
sinəsinə düzüldü. Sazını zilə kökləyib, aldı, görək, nə dedi:

Təbriz yolu bir nadana tuş oldum,
Nə anladı, nə qandırdı, nə qandı.
Bir söz sordum, çənə vurdum, yoruldum, 
Gördüm, vallah, qəflətlərdə yatandı.

Çoban dedi:
–	 Sağ ol aşıq, yaman oxuyursan, lap, ürəyimdən xəbər ve-

rirsən. Ay belə oxusan, nə demişəm. Əgər axıra kimi belə oxu-
san, işin düzəldi, getdin Təbrizə. O birini de, gəlsin. 

Miskin Abdal dedi:

Od üstündə korğun qızan bir sacam,
Gör nə gündə, gör kimlərə möhtacam?!
Adı bəlli, istəmirəm sirr açam,
Bərələrdə keçi başı tutandı.

Bayaqdan bir az aralıda çomağına söykənib, aşığa qulaq 
asan çoban bu bəndi eşidəndən sonra bir az da irəli gəlib, dedi:

– Dədəm sənə qurban olsun, aşıq! Məni yaman kövrəltdin. 
İndiyə qədər nə qədər aşıq eşitmişəm, sənin sözlərin kimisi yox-
dur. Hamısı, elə bil, ustadnamədir. Sənə mən də, o dediyin ke-
çilər də qurban olsun. De görüm, o birini necə deyirsən?

Aldı Miskin Abdal tapşırmada nə dedi:

Miskin Abdal hər gədaya kiçilməz,
Şah oğluna bezdən xələt biçilməz.

Qanacağı davarlardan seçilməz,
Heç nə üstə aralığı qatandı.

Elə ki, söz tamama yetdi, Miskin Abdal sazını köynəyinə 
qoydu, yolu tutub, getməyə başladı. Çoban ha çağırdı, ha bağır-
dı, xeyri olmadı. Dallarınca qaçıb, yalvardı, yaxardı... Gördü, 
yox, bunlar heç dala dönüb, baxmırlar.

Çoban kor-peşman öz sürüsünün yanına qayıtdı. Öz-özünə 
dedi:

– Yazıq aşığı bir elə oxutdum, məni, keçimi, qoyunumu bir 
elə təriflədi, heç olmasa, ona bir loxma çörək, bir badya süd də 
vermədim.

Çobanı burada deyinə-deyinə qoyaq, görək, yolçular neylə-
dilər? Miskin Abdalgil, özləri də bilmədən yolu düz gedirdilər. 
Belə-belə neçə gün yol getdilər. Soruşa-soruşa Təbrizə yaxın-
laşdılar.

Bir xeyli gedəndən sonra öyrəndilər ki, Təbrizə az qalıb. Yo-
rulduqlarından bir çəmənlikdə dincəlməyi qərara aldılar. Bir az 
oturmuşdular ki, gördülər, başlarının üstündə bir dəstə atlı daya-
nıb. Ancaq atlılardan biri, lap pəhləvana oxşayır. Miskin Abdal 
ilə Qasım ayağa qalxdılar. Qasım ürəyində dedi: “bizimki də 
bura qədər imiş. Bunlar yəqin, yol kəsənlərdir“. Bir də öz-özünə 
təskinlik verdi ki, axı, biz yol adamıyıq, talanası nəyimiz var?

Atlılardan böyüyünün adı Qaçaq Mehdi idi. O dedi:
– Aşıq, de görüm, kimsiniz, haradan gəlib, haraya gedir-

siniz?
Miskin Abdal dedi:
– Göyçədənik. Təbrizə gedirik. Adım da Miskin Abdaldır.
Qaçaq Mehdi dedi:
– Təbrizdə nə işiniz var?

Miskin Abdal bir istədi, Təbrizə nə məqsədlə getdiklərini 
deməsin. Sonra düşündü ki, ey dili-qafil, birdən yalan danışdı-
ğımızı öyrənər, pis olar. Yaxşısı budur, gəl, elə düzünü de. Axırı 
da nə olacaq, olsun. Dedi:

–	 Sövdəgər Mahmudun qızı Sənubərin dalınca gedirəm. 
Ağam onu mənə buta verib.

Qaçaq Mehdi:
– Deməli, sənə vergi verilib, haqq aşığısan?
Miskin Abdal dedi:
– Bəli.
Qaçaq Mehdi Miskin Abdalı çox bərkə-boşa çəkdi. Gördü, 

yox, aşıq qorxu nə olduğunu bilmir. Özü də, çox ağıllı oğlandır. 
Haqq aşığı olduğuna söz ola bilməz. Axırda tanışlıq verib, Mis-
kin Abdal ilə dostlaşdı.

Qaçaq Mehdi mehriban-mehriban dedi:
– Miskin Abdal, olmazmı, gəlişinin məqsədini sazla-sözlə də 

deyəsən?
Miskin Abdal dedi:
– Niyə olmur, Mehdi qağa. İndi mən çalım-çağırım, sən də, 

o biri uşaqlar da qulaq asın. Görün ki, mən kiməm, nəçiyəm, 
məramım, məqsədim nədir:

Yatmış idim, bir sevdaya tuş oldum,
Oyanandan düşdü dilə qismətim.
Asimana pərvazlanan quş oldum,
Şüdd olubdu eldən-elə qismətim.

Yol-ərkanım, təriqətim bəllidir,
Dar günümdə ol pənahım Əlidir,

Deməyin ki, yoldan ötən dəlidir,
Səpələnib çəmən, çölə qismətim.

Harayımı Yaradanım eşitsin,
Xəta varsa, məndən uzaq ötüşsün,
Məqamında muradına yetişsin,
Heç görməsin nə ah, nalə qismətim.

Ürcah olsun alma kimi yanağa,
Canlar alan al qırmızı buxağa,
Xoş zəbana, baldan şirin dodağa,                                 
Şux yerişə, qara telə qismətim.

Dəhanımda əzbər olub Əlif-Lam,
Məndən olsun Xudamıza min salam,
Mən Abdalam, doğulandan halalam,
Yaradandan gəlib belə qismətim.

– Aşıq, mənim adım Mehdidir. Bu tərəflərdə mənə Qaçaq 
Mehdi deyirlər. Özüm də sənin kimi adamların, kasıbların, ye-
tim-yesirin dostuyam. Pis adamlara qan uddururam. Sevgilinin 
atası çox qəddar adamdır. Ona İlan Mahmud deyirlər. Xoşluqla 
qızı sənə verməsə, yanıma gələrsən, zorla da olsa, butanı sənə 
yetirəcəyəm.

Sonra Uzun Qasımı göstərib, zarafatla soruşdu:
– Bu kişi kimdir bəs? Yoxsa, buna da buta veriblər?
Miskin Abdaldan qabaq Qasım dilləndi:
– Yox, Mehdi qağa, həyançıyam. Özü də kişi yox, cavan oğ-

lanam.
Onlar gülüşdülər.

Qaçaq Mehdi baxdı ki, uşaqlar yol gəlib, yorulublar. Ona 
görə də zarafatını davam etdirdi:

– Deyirsən ki, cavan oğlansan, yəni subaysan, eləmi?
– Bəli.
– Söz altında qalana oxşamırsan ha. De görüm, indiyədək nə 

əcəb evlənməmisən?
–  Vaxtım olmayıb.
Hamı gülüşdü. Qaçaq Mehdi zarafatını davam etdirdi:
–  Ayə, evlənməyə nə vaxt?  Nə olub vaxtına?
– Nə bilim? Gecələr göydə ulduzları sayıram, gündüzlər 

çəməndə otları.
– Deyə bilərsənmi, nə qədər ot, nə qədər ulduz var?
– Hələ, sayıb qurtarmamışam. Özü də, say tez-tez yadımdan 

çıxır. Hər gün təzədən başlayıram.
– Yaxşı, sənin adın nədir?
–  Qasım. Özü də Uzun Qasım deyirlər.
Yenə də hamı ucadan güldü. Qaçaq Mehdi dedi:
– Yaxşı, evlənməyin barədə dədənə niyə bir söz demirsən?
–  Dədəmdən utanıram.
–  Anana de.
– Demişəm. Anam deyir, hələ bir az da uzanmalısan.
– Axı, niyə?
– Nə bilim, deyir ki, başqalarının oğlu çoxdur, mənimki bir-

cədir. Qoy lap uzun olsun.
–	 Onda sənə bir adam qız verməz.
– Bir adam qız verməz, bir neçəsinin qızını birdən alaram.
Bu söhbəti eşidənlər uğunub getdilər. Xülasə, çox sözdən, 

zarafatdan sonra Qaçaq Mehdi uşaqlara Təbrizin yolunu göstər-
di. Özü də tapşırdı: 

– Harada dara düşsəniz, mənə xəbər çatdırarsınız. Sağlıq ol-
sun, Allahın köməkliyi ilə iki aşiq-məşuq bir-birinə qovuşacaq. 
Aşığı burada oxutmuram. Əhd eyləyirəm ki, yarına yetişəndən 
sonra ona doyunca qulaq asacağam.

Hamı bir ağızdan dedi:
– O gündən Allah pay versin.
Sonra Qaçaq Mehdi üzünü yenə Qasıma tutub, dedi:
– Ayə, gödək Qasım, çalış Təbrizdən bir qız da sən tap. Çox 

əziyyətlər çəkibsən. Göyçəyə əliboş qayıtma. İkinizin də toyu-
nuzu bir eyləyərik. Bu uzunluqda adama Göyçədə heç kəs qız 
verməz.

Yenə də hamı gülüşdü.
Qasım dedi:
–  Sözündən çıxmaram, Mehdi qağa!
Ayrılanda Qaçaq Mehdi gördü ki, Miskin Abdalın, deyəsən, 

yenə də deməyə sözü var. Dedi:
– Miskin Abdal, olmaya, bizə demədiyin bir söz yadından 

çıxıb, qalıb? 
  Miskin Abdal dedi:
– Mehdi qağa, sinəmə bir qatar da söz gəlib, izn versən...
  Qaçaq Mehdi tez dedi:
–  Buyur, bizdən ötrü çox xoşdur, eşidirik, de gəlsin.
Bunu eşidəndə, aldı Miskin Abdal, görək, nə dedi:

Nə müddətdir eldən iraq düşmüşəm,
Bu dağlarda, bu düzlərdə izim var.
Sinəm dolu, kürələrdə bişmişəm,
Məclis qurub, söyləməyə sözüm var.

Buta aldım bir qaragöz dilbəri,
Öz yolumdan dönəmmərəm mən geri,
Addım-addım, qarış-qarış hər yeri,
Axtarmağa ürəyimdə dözüm var.

Bu sevdada ömrüm viran, talandı,
Məhəbbətsiz ötən ömür yalandı,
Atasının ayaması “İlan“dı,
Mahmud qızı Sənubərdə gözüm var.

Şimşək olub, Alosmanda çaxaram,
Bir sel olub, kükrəyərəm, axaram,
Başdan-başa geyinməyə zər-xaram,
Ayağıma dolamağa bezim var.

Sanmayın ki, Miskin Abdal fağırdı,
Yarın dərdi hər cəfadan ağırdı,
Ağam məni bu sevdaya çağırdı,
Dastan açıb, oxumağa sazım var.

Qaçaq Mehdi ilə, yoldaşları ilə Miskin Abdalgil görüşüb- 
öpüşüb, mehribanlıqla ayrıldılar.

Təbrizə cəmi üç günlük yol qalmışdı. Miskin Abdalgil Təb-
rizə üz tutmaqda olsun, görək, Sənubər xanım neylədi?

Baba dərviş eşqin camını Hüseynə içirəndə həmin badədən 
birini də Sənubər xanıma vermişdi. O gündən Sənubər xanım 
da eşqə düşüb, Miskin Abdala qovuşmaq həsrəti ilə alışıb-ya-
nırdı. Sənubər xanımın Gülçöhrə adında bir xidmətçisi var idı. 
Gülçöhrə sözə, sirrə çox möhkəm qız idı. Sənubərin nə sirri var 
idisə, bircə onunla bölüşürdü. Bir gün o sübh tezdən gördü ki, 

Sənubər xanımın halı hal deyil. Yanaqları lalə kimi qızarıb, rən-
gi allanıb. Bir haldadır ki, gəl görəsən. Özündə-sözündə deyil. 
Nə qədər elədi, Sənubərdən bir cavab ala bilmədi. Qorxdu, dedi, 
yəqin qız naxoşlayıb. İstədi, qaçıb, atasına, anasına xəbər eləsin. 
Bunu hiss eləyən Sənubər xanım əlinin işarəsi ilə onu saxla-
dı, qara hörüklərinin birini qar kimi ağ sinəsinin üstünə endirdi. 
Aldı, görək, nə dedi:

Ağam mənə buta verib,
Bir oğlana vurulmuşam.
Uzaq elli bir igidə,
Bir oğlana vurulmuşam.

Ərənlərlə qoşa gəzən,
Eşqin dəryasında üzən,
Bağrımın başını əzən,
Bir oğlana vurulmuşam.

Sənubərə oldu olan,
Könlüm şəhri viran, talan.
Çox gözəli dərdə salan,
Bir oğlana vurulmuşam.

Sözünü tamama yetirəndən sonra Sənubər nurani bir dərvi-
şin yuxuda ona eşq piyaləsi içirdiyini, Göyçə mahalının Zərgər-
li kəndindən olan Məhəmməd oğlu Hüseyni ona buta verdiyi-
ni söylədi. Sənubər bir az sözdən-söhbətdən sonra Gülçöhrəyə 
dedi:

– Gülçöhrə, bu söhbəti ikimizdən başqa kimsə bilməməlidir. 
Bu sirri anama da deməmişəm. Bircə sənə deyirəm. Əgər mənə 

kömək eləmək istəyirsənsə, bu gündən gözdə-qulaqda ol, öyrən, 
gör Təbrizə qərib adam, aşıq gəlirmi? Şəhərimizə Göyçə ellə-
rindən Hüseyn adında cavan aşığın gəldiyini öyrənən kimi mənə 
xəbər elə. Ürəyimə damıb, bu günlərdə o, Təbrizə gəlməlidir.

Gülçöhrə dedi:
– O nə sözdür, xanım?. Sənin yolunda ölümə də getməyə 

hazıram.
O gündən Gülçöhrə Hüseynin sorağında oldu. Günlər ötdü, 

həftələr keçdi. Hüseyn gəlmədi ki, gəlmədi, Sənubərin gözü 
yollarda qalmışdı. Ürəyinə min fikir gəlirdi. Sənubər qorxdu ki, 
Hüseyn çox gecikə. Dədəsi onu başqasına vermək istəyirdi. Bir 
də Sənubər bilirdi ki, atası heç vaxt onun tanımadığı bir adama 
ərə getməsinə razı olmayacaqdır.

Elçilər İlan Mahmudun qapısını yağır eləmişdilər. Hamı-
ya da “yox” deyirdi. Qızını Bəzirgan Qeysərin oğluna vermək 
istəyirdi. Çünki, onun varı-halı dünyadan aşmışdı. Amma oğlu 
Cümşüd bir qara qəpiyə dəyəsi oğul deyildi. Bivecin, fərasətsi-
zin biri idi. Bunu Sənubər xanım da eşitmişdi. Anası Səlbinaz da 
bilirdi. Amma hər ikisi İlan Mahmudun qorxusundan cınqırlarını 
belə, çıxara bilməzdilər. Ona əbəs yerə İlan Mahmud demirdilər. 
Qəddarlıqda, mərdimazarlıqda, tamahkarlıqda tayı-bərabəri yox 
idi. Evdə də, eşikdə də, hamının ondan zəhləsi gedirdi.

İlan Mahmud Bəzirgan Qeysərə söz vermişdi ki, «İsfahana 
sövdəgərliyə gedirəm, bir aya qayıdacağam. Qayıdandan sonra 
hər şeyi qurtararıq». Bəzirgan Qeysər də buna çox sevinmişdi. 
Sövdəgər Mahmud İsfahana təzəcə yola düşmüşdü. Gülçöhrə 
yenə məlul-məlul Sənubər xanımın yanına gəlirdi. Birdən qu-
lağına yanıqlı bir səs gəldi. Qulağını qapıya verib, dinləyəndə 
baxdı ki, Sənubərin səsidir. O, butasının ayrılığına dözə bilmə-
yib, oxuyurdu:

Ay həzarat, yandı canım,
Harda qaldı yarım mənim?
Gözüm yolda, könlüm səsdə,
Harda qaldı yarım mənim?

Həsrətindən qan ağlaram,
Sinəmi çarpaz dağlaram.
Ölüncə qara bağlaram,
Harda qaldı yarım mənim?

Sənubərəm, gözüm yaşlı,
Neyləyim mən başı daşlı?
Qəlb yanğılı, can ataşlı,
Harda qaldı yarım mənim?

Gülçöhrə dözə bilməyib, içəri girdi. Sənubərin boynundan 
qucaqlayıb, üzündən-gözündən öpdü, gözlərinin yaşını silib, 
dedi:

– Sənubər xanım, sən, lap, mənim ürəyimi dağladın. Çox 
qəm eləmə, sizi bir-birinizə yazan, heç vaxt sizi darda qoymaya-
caq. Bu yaxınlarda sizi bir-birinizə qovuşduracaq. Sənubər dedi:

– Allah ağzından eşitsin, dediyin fal olsun. Məni qınama, 
ürəyimə damıb ki, Hüseyn hardadırsa, bu gün burada olacaq. 
Bu düz olsa, peşkəşin məndə.

Gülçöhrə Sənubərin qəlbini xoşhal etmək üçün dedi:
–  Peşkəşin nə olacaq, xanım?
Sənubər:
–  Səni də özümlə Göyçə ellərinə aparacağam.
Hər ikisi güldü. Sənubər dedi:

–  Gülçöhrə, bu gündən mənə xanım demə. Səni özümə bacı 
seçmişəm. Allah bilir ki, sirrimi səndən başqa heş kəsə demə-
mişəm. İstəyirəm ki, axıracan belə olsun. Bu gün get şəhərin 
gündoğan səmtində dayan. Bəlkə, Hüseyn gəldi.

Gülçöhrəgilin evi şəhərin kənarında, özü də həmin yolun 
yaxınlığında idi. O, «Allah, Məhəmməd, ya Əli» eləyib, yola 
düzəldi. Deyilən yerə təzəcə çatmışdı ki, uzaqdan iki qaraltı gö-
ründü. O, Allahı çağırıb, gözləməyə başladı. Qaraltılar yaxınla-
şanda Gülçöhrə gördü ki, iki kişi xeylağıdır. Lap yaxınlaşanda 
gördü ki, iki cavan oğlandır. Birinin də çiynində saz var. Gül-
çöhrə onların qabağını kəsib, dedi:

– Deyin görüm, kimsiniz, nə karəsiniz, haradan gəlib, haraya 
gedirsiniz?

Qızın belə yekə-yekə danışması Qasımın heç xoşuna gəlmə-
di. İstədi, desin: “Axı, sən kimsən ki, bizi sorğu-suala tutursan, 
buralarda kişi yoxdurmu?“.  Miskin Abdal tez onun ayağından 
basdı. Bildi ki, qız sözlü adamdır. Qız xeylağına yalan danışma-
ğı da kişiliyinə sığışdırmadı. Fikirləşdi ki, islanmışın yağışdan 
nə qorxusu? Olacağa onsuz da çarə yoxdur. Düzünü deyəcəyəm:

– Xanım, niyə acığın tutur. Biz uzaq-uzaq ellərdən gəlmişik.
– Uzaq, yəni haradan?
– Göyçədən. Səfərimiz Təbriz şəhərinədir. Mənim adım Mis-

kin Abdal, yoldaşımın adı Qasımdır. İkimiz də subayıq. Xanım, 
özgə nə soruşmaq istəyirsən?

Aşığın adı Gülçöhrəni çaşdırmışdı. Axı, Sənubərin dediyi 
oğlanın adı Hüseyn idi. Qalan nə deyirdisə, hamısı düz gəlirdi. 
Gülçöhrə soruşdu:

– Aşıq, sənin başqa adın yoxdur? 
Miskin Abdala dərhal hər şey aydın oldu.
Dedi:

– Xanım, əvvəlki adım Hüseyn idi. Sonralar Miskin Abdal 
oldu. Bunun da sirri var. 

Gülçöhrə artıq bildi ki, bu həmin adamdır. O, sevincək axı-
rıncı sualını verdi:

– Aşıq, Təbrizə nə məqsədlə gəlibsən?
– Butamın dalınca.
– Sənin yarın kimdir?
– Xanım, bunu dil ilə desəm, dilim yanar. İcazə ver, sazla  

deyim.
– Buyur, de. 
Miskin Abdal sazı köynəyindən çıxarıb, zilini-zil, bəmi-

ni-bəm sinəsinə müstəkəm eləyib, görək, Təbrizə nə məqsədlə 
gəldiyini necə bəyan elədi:

Göyçəliyəm, Təbrizdədir,
Namus, qeyrət, arım mənim.
Bir sənəmə bənd olmuşam,
Sənubərdir yarım mənim.

Qurban ərənlər pirinə,
Kim yetər onun sirrinə?
Gəlmişəm yarın şəhrinə,
Sənubərdir yarım mənim.

Odur eşqimin əzəli,
Abdaldır dərdindən dəli.
Təbrizin türfə gözəli, 
Sənubərdir yarım mənim.

Bunu eşidən Gülçöhrə çox sevindi. Buraya nə məqsədlə gəl-
diyini açıb danışdı. Miskin Abdalla Qasım çox şad oldular. Uzun 
Qasım biləndə ki, Gülçöhrə subay qızdır, bir gözucu ona baxdı. 
Onun alovlu-odlu baxışları Gülçöhrənin gözündən yayınmadı. 
Gülçöhrənin yanaqları Təbrizin tər lalələri kimi allandı. Miskin 
Abdal bunu o saat duydu. O, üzünü Qasıma tutub, zarafatyana 
dedi:

– Qasım, deyəsən, sənin də işin düzələcək. Allah, deyəsən, 
sənə da bir qapı açacaq. 

Bayaqdan dil-dil ötən Gülçöhrə utana-utana dedi: 
– Yol gəlibsiniz, yorğunsunuz. Gedəyin, bizdə dincəlin. Mən 

Sənubər xanıma xəbərə qaçım. 
O, qonaqları evə gətirdi. Atası İsmayıl kişi, anası Gülnisə, 

qardaşı Mədəd qonaqlara “xoş gəldin” elədilər. Süfrə açdılar, 
çay-çörək qoydular. Qonaqlar yeyib-içib, rahatlanandan sonra 
söhbətə başladılar. Hamı mətləbdən hali oldu.

Gülçöhrənin atası İsmayıl kişi dedi:
– Bala, vallah, indiyə kimi Gülçöhrə bu barədə bizə heç nə 

deməyib. Xoş gəlib, səfa gətiribsiniz. Allah qoysa, muradınıza 
da çatarsınız. 

Bunlar burada söz-söhbətdə olsun. Görək, Gülçöhrə neylə-
di? O, vaxt itirmədən, dabanına tüpürüb, üz tutdu Sənubərgilə 
tərəf. Sənubər küləfirəngidə durub, həsrət-həsrət yollara baxır-
dı. Bir də gördü ki, budur, Gülçöhrə qan-tər içində onlara tərəf 
gəlir. Bildi ki, bir şad xəbər var. İstədi, qabağına çıxsın. Bu dəm-
də Gülçöhrə qapını açıb, içəri girdi. Tövşəyə-tövşəyə dedi:

– Dinlə, Sənubər! İndi də mən deyim, sən eşit!
Bunu deyib, gərdənindən üç tel ayırıb, sinəsinə basdı, aldı, 

görək, nə dedi: 

Eşit, deyim, ay Sənubər,
Bağçalardan barın gəldi.
Gül, ay bacım, bəxtin gülüb, 
Muştuluq ver, yarın gəldi.

Aldı Sənubər:
O dillərə canım qurban,                                        
Muştuluğun gözüm üstə.                                       
Xəbərinə canım qurban,                                     
Muştuluğun gözüm üstə.

Aldı Gülçöhrə: 
Ona nüsrət verən Haqqdır,                                           
Bu dünyada tayı yoxdur.                                             
Qaşlar kaman, kirpik oxdur,                                      
Muştuluq ver, yarın gəldi.

Aldı Sənubər:
Elə demə, nəzər dəyər,
Qürrələnər, özün öyər,                                             
Dediklərin düzsə, əyər,
Muştuluğun gözüm üstə.

Aldı Gülçöhrə:
Gülçöhrənin halına bax,                                                 
Dur, boynuma hamayıl tax.                                           
Daha dərdi, qəmi burax,                                         
Muştuluq ver, yarın gəldi.



Niftalı  Göyçəli

200

Aldı Sənubər:
Sənubərəm, haqdır yolum,
Bir qönçəyəm, necə solum!?.
Dillərinə qurban olum,
Muştuluğun gözüm üstə.

Söz tamama yetər-yetməz, sevindiklərindən hər ikisi bir-bi-
rinə sarmaşıq kimi sarılıb, göz yaşı axıtdılar. Gülçöhrə gördük-
lərinin, eşitdiklərinin hamısını bircə-bircə Sənubərə danışdı. Sə-
nubərin rəngi gül kimi açıldı. Gülçöhrəni bir də bağrına basıb, 
üzündən-gözündən öpdü. Sonra da aparıb, onun boğazından bir 
həmayıl asdı. Gülçöhrə, əvvəlcə, götürmək istəmədi. Gördü ki, 
yox, Sənubərin xətrinə dəyir, həmayılı açmayıb, dedi:

– Xanım, Allah qoysa, sən tezliklə Göyçə ellərinə gəlin 
gedəcəksən. Bu həmayıl da səndən mənə əziz bir xatirə qalar. 
Qoxunu ondan alaram. 

Sənubər zarafatyana dedi: 
– Elə şey yoxdur, ay qız. Demişəm, yenə də deyirəm, səni də 

özümlə aparacağam. Özün demirsənmi, Miskin Abdal ilə gələn 
oğlan da yaxşı oğlandır? Ay qız, bəlkə, elə o da sənin qismətindir.

Gülçöhrə gülümsəyib, çiynini çəkdi. Sənubər bir az fikirlə-
şib, dedi: 

– Gülçöhrə, bilirəm, Miskin Abdal indi görüşmək üçün bərk 
darıxır. De ki, çox tələsməsin. Ehtiyat igidin yaraşığıdır. Bizi 
istəməyən çoxdur. Atamın da necə adam olduğunu yaxşı bilir-
sən. Əvvəlcə, Miskin Abdalgilə öz həndəvərinizdə bir ev ki-
rayələ. Bilirəm, qabaqda bizi hələ çətin günlər gözləyir. Bu işi 
düzəltsə, Allah düzəldəcək. İstəmirəm ki, atam sizinlə düşmən 
ola. Atam İsfahana bu gün yola düşüb. Bir aya, ancaq, qayıdar. 
O gələnə kimi bildiyimizi eləyərik. Gələndən sonra, Allaha pə-
nah, görək nə məsləhət görür.



MİSKİN ABDAL VƏ SƏFƏVİLƏR

201

Gülçöhrə dedi:
– Baş üstə, xanım! Düz buyurursan. Ağıllı sözə nə deyə 

bilərəm. Elə bilirəm ki, bu tədbir Miskin Abdalın da xoşuna 
gələcək. 

Sənubər dedi:
– Təki, sən deyən olsun! 
Gülçöhrə gəlib, gördü ki, evlərində bir çal-çağır var ki, gəl 

görəsən. Eşidən qohum-qonşular aşığın başına toplaşıblar. Mis-
kin Abdal da ki, Sənubərin eşqindən yorğunluğunu yadından 
çıxarıb, elə həvəslə çalıb-oxuyur ki, daha nə deyim. Gülçöhrə də 
çəkilib, bir tərəfdə dayanıb, aşığa qulaq asmağa başladı. Amma 
arabir gözü Qasımın gözünə sataşanda hiss eləyirdi ki, Miskin 
Abdalın dostu da, deyəsən, Təbrizdən əliboş qayıtmaq istəmir.

Məclisə yığışanların çoxusu cavan idi. Söhbətin şirin yerin-
də bir ağsaqqal üzünü Miskin Abdala tutub, dedi:

– Aşıq, cavan olsan da, görürəm ağıllı, kamallı oğlansan. 
Sözlərinin hamısı nəsihətdir. Sazının, sözünün işığına yığılan-
ların da çoxusu, görürsən ki, cavanlardır. Onlara deyiləsi bir sö-
zün varmı? 

Miskin Abdal dedi: 
– Bacardığımdan bir-iki kəlmə deyərəm.
Aldı Miskin Abdal, görək, nə dedi:

Namərd ilə yoldaş olma,
Çox bəlalar çəkər başın.
Halal ilə ərsəyə çat,
Daş qalalar sökər başın.

Xain baxma Yaradana,                                              
Qibləgahdır ata-ana.

Arxalanma bəyə, xana,                                                               
Qoy sağ olsun nökər başm.

Haqqdan istə bəxti-iqbal,                                                
Yaradanı yadına sal.                                                  
Söz gövhərdir, Miskin Abdal,                                              
Saxla dürdür, tökər başın.

Söz Miskin Abdalın ağzından qurtarmamış hər yandan “Sağ 
ol, aşıq!” sədaları göyə ucaldı. Sabah tezdəndən çalmağa-çağır-
mağa başlayan aşıq, bir də baxdı ki, axşam düşüb, şər qarışıb.

İsmayıl kişi üzünü gələnlərə tutub, dedi:
– Aşıq çox uzaqdan yol gəlib. Səhərdən da oxuyur. Yorğun-

dur. İmkan verək, dincəlsin. Oxuduğu daha bəsdir.
Hamı razılaşdı, hərə öz evinə dağılışdı. Evdə bir özləri qa-

landa, Gülçöhrə bu xoş xəbəri Sənubərə necə çatdırdığını, onun 
Miskin Abdala ismarıcını söylədi. Bu tədbir hamının xoşuna 
gəldi. Sabahdan Miskin Abdalgilin qalması üçün ev behlədilər. 
Həmin ev Gülçöhrəgilin evinin yaxınlığında yaşayan bir qadı-
nın evi idi.

Sabahdan Miskin Abdal ilə Qasım qarının evində yaşamağa 
başladı. Artıq bilirdilər ki, hələ nə az, nə çox, düz bir ay bura-
lıdırlar. Sonrasını da Allah bilir. İndi qalırdı, bir-birindən gizli 
odlara yanan iki aşiq-məşuqun görüşməsi. Bu görüşdən heç kim 
xəbər tutmamalı idi. Çünki, Sövdəgər Mahmud bunu bilsəydi, 
qan dizə çıxardı.

Miskin Abdal Sənubər xanımın həsrətindən alışıb-yanırdı. 
Çox götür-qoydan sonra bir namə yazıb, Gülçöhrə ilə göndərdi 
Sənubər xanıma.

Miskin Abdal namədə yazırdı:

Bir gözəlin sorağıyla,                                                      
Dağlar keçdim, düzə gəldim,                                             
Neçə-neçə bələn aşdım,                                                       
Yar elinə, sizə gəldim.

Dərd azalıb, qəm azalıb,                                                    
Gözüm yollarında qalıb.                                                      
Yarmı nəzərindən salıb,                                                       
Yoxsa, ay qız, gözə gəldim?

Dərd ağlatdı, qəmə güldüm,
Çeşmimin yaşını sildim.
Abdalam, vəfadar bildim,          
Gəldim yar, Təbrizə gəldim.

Sənubər naməni oxuyub, çox qübarlandı. Dərdi artıb, bir 
ümmana döndü. Həsrətlə yolunu gözlədiyi yarının görüşünə 
gedə bilməməsi qəlbinə dağ üstündən dağlar çəkdi. Yar dərdinə 
çarə, məlhəm olmaq istəyərkən, yar tənəsinə tuş olmaq qəlbini 
göynətdi, ruhunu sızım-sızım sızıldatdı. Öz-özünə dedi: “Axı, 
mən yarımın həsrətinə ondan az yanmamışam. Niyə o, mənim 
çəkdiklərimi duya bilmir? Gəl, kim olduğunu ona bir nişan ver“. 
Qələmi əlinə alıb, yara yazdığı namədə, görək, öz dərdini söz ilə 
necə izhar elədi. Biz deyək, siz də şad olasınız:

Qəm üstündə köklənmişəm,
Çalınmamış bir sazam mən.
Yar həsrəti qəddim əyib,
Nalə dolu avazam mən.

Dərd sinəmdə düzüm-düzüm,
Bu sitəmə necə dözüm?
Yar yolunda qalıb gözüm,
Gözü yaşlı bir qızam mən.

Baxma günün üç-beşinə,
Sazını da sıx döşünə,
Tez gəl yarın görüşünə,
Gül ətirli bir yazam mən.

Bağça-bağdan yol keçəndə,
Azmamışam duman-çəndə,
Adım bəlli el içində,
Nurlu Ayam, ulduzam mən.

Sənubərəm, bu çağıma,
Özünü çatdır bağıma.
Gəl, qədəm bas otağıma,
Burda sənsiz yalqızam mən.

Miskin Abdal bu naməni oxuyub, çox şad oldu. Gülçöhrə 
də Sənubər xanım dediyinin hamısını bircə-bircə Miskin Abdala 
danışdı.

Miskin Abdal səhəri diri gözlü açdı. Durub, yollara baxanda 
gördü ki, Sənubər bir bölük qızla sallana-sallana onlara tərəf gə-
lir. Onu görəndə, elə bil, Miskin Abdalın ürəyi qopub, ayağının 
altına düşdü. Onun sevgilisi bu qızların arasında on dörd  gün-
lük  bir Ay parçasına oxşayırdı. Ya Rəbb, belə gözəllikmi olar, 
Sən buna veribsən?! Huri də, pəri də, mələk də bunun yanında 
olsaydı, utandığından qaçıb gizlənməzdimi?!

Miskin Abdalın eşqi cuşa gəldi. Sazı sinəsinə basıb, görək, 
öz sevgilisinin boyunu necə öydü:

Asta yeri, a gözəllər sultanı,
Həsrətindən cavan canım çürüdü.
Qara gözlər saldı məni bəndinə,
Siyah zülfün zəncirində sürüdü.

O qamətə, o camala vuruldum,
Bir bulağam, bulanmışdım, duruldum,
Ah çəkməkdən, axır, bezdim, yoruldum.
Qəm dalğası dörd yanımı bürüdü.

Utanmazmı görən mənə gülənlər?
Bu eşqimi, bu dərdimi bilənlər.
Belə deyər, bir vaxt məni görənlər:
Miskin Abdal bir zamanlar pir idi.

Sənubər onun yanıqlı-yanıqlı oxumağına dözə bilməyib, 
uzaq dan-uzağa ona bir qıyğacı nəzər salıb, gülümsədi. Sonra 
Gül çöhrənin boynunu qucaqlayıb, qulağına dedi:

 – Bu gün axşamdan bir az keçmiş gələrsiniz. Yolunuzu sə-
birsizliklə gözləyirəm.

Gülçöhrə dedi:
– Xanım, Miskin Abdalın yanındakı oğlan da gəlsinmi? 
Sənubər zarafatla dedi: 
– Ay qız, o oğlan gündə sənin yanında deyilmi? Bu qaçaqaç-

da onu neyləyirsən? Siz də bizim kimi bir-birinizə tamarzı ha 
deyilsiniz?

Gülçöhrə nəsə demək istədi. Sənubər onun sözünü ağzında 
qoydu:

– Zarafat öz yerində. Qasım mütləq gəlməlidir. Çünki, onu 
Miskin Abdalın yanına elə-belə qatmayıblar. Onlar hər yerdə bir 
olmalıdır. Demək olmaz, gecə itə, qurda rast gələrsiniz. Kömək 
yaxşı şeydir. 

Axırda da, – Ay qız, deyəsən, ikimizin də toyumuz bir ola-
caq! – deyib, Gülçöhrədən yüngül bir burma götürdü.

Vədə vaxtında görüşə gələndə Miskin Abdal gördü ki, ay 
Allah, elə bil, otaqda Gün doğub. Sənubər də baxıb, gördü ki, 
doğrudan da, Miskin Abdal canlara dəyən oğlandır. Boy onda, 
buxun onda. Üzündən-gözündən də ağıl, kamal yağır. Hörüklə-
rini saz eləyib, görək, yarına necə «xoş gəldin» elədi:

Qədəm qoyub yar yanına,                                                       
Oğlan, xoş gəldin, xoş gəldin,                                              
Eşq oduna yana-yana,                                                            
Oğlan, xoş gəldin, xoş gəldin. 
                                         
Aldı Miskin Abdal:
Tək Allahdan arzum buydu,                                          
Ay qız, xoş gördük, xoş gördük.                                 
Yar həsrəti qəlbim oydu,                                                 
Ay qız, xoş gördük, xoş gördük.
                                    
Aldı Sənubər:
Sənsiz qara keçdi günüm,                                                   
Ərşə qalxdı ahım, ünüm.                                       
Duruban, başına dönüm.                                         
Oğlan, xoş gəldin, xoş gəldin.

Aldı Miskin Abdal:
Yollar yorub, əzginəm mən,                                          
Əhd-peymana düzgünəm mən.                                             
Yar yolunda üzgünəm mən,                                              
Ay qız, xoş gördük, xoş gördük.

Aldı Sənubər:
Gül-çiçəkli yar bağına,                                                           
Bər-bəzəkli otağına,                                                     
Sənubərin bu çağına,                                                  
Oğlan xoş gəldin, xoş gəldin.                                               

Aldı Miskin Abdal:
O ləblərdən süzüldü bal,                                                
Dur, qolunu boynuma sal.                                                    
Qıyma, ölsün Miskin Abdal,                                        
Ay qız, xoş gördük, xoş gördük.

Bu çal-çağıra yuxudan ayılan Səlbinaz xanım bayaqdan qızı 
ilə oğlanın deyişməsinə qulaq asırdı. Elə ki, söz tamama yetdi, 
Sənubər qolunıı Miskin Abdalın boynuna salmaq istəyəndə, ota-
ğın qapısı açıldı, anası içəri girdi. Hamı donub, yerində qaldı. 
Ancaq Səlbinaz xanım qızının taleyini pozmaq fikrində deyildi. 
Baxdı ki, doğrudan da, qızının butası canlara dəyən oğlandır. 
Ağzından da dürr tökülür. Lakin özünü o yerə qoymadı. Oğlanı 
bərkə-boşa çəkib, sınamaq üçün əlini sinəsinə qoyub, görək, nə 
dedi:

Ağır daşdan yapışıbsan,                                                     
Bu sevdadan əl çək, oğlan.                                             
Yaman həddini aşıbsan,                                                        
Bu sevdadan əl çək, oğlan. 
                                       
Aldı Miskin Abdal:
Tanrı verib bu qisməti,                                                    
Bu sevdadan əl çəkmərəm.                                   
Satmaq olmaz məhəbbəti,                                                 
Bu sevdadan əl çəkmərəm. 
                                        
Aldı Səlbinaz xanım:
Mahmud bilsə dara çəkər,                                      
Anan-bacın qan-yaş tökər,                                      
Yurdunuzda, bil, turp əkər,                                                 
Bu sevdadan əl çək, oğlan.  
                                 
Aldı Miskin Abdal:
Qorxutmayır məni inan,                                                          
Nə ölümlər, nə də zindan.                                        
Butamı verib Yaradan,                                                            
Bu sevdadan əl çəkmərəm.
                                              
Aldı Səlbinaz xanım:
Səlbinazı salma cəngə,                                                
Əlindən gələrsən təngə.                                    
Neyləyərsən ac pələngə?                                                    
Bu sevdadan əl çək, oğlan.

Aldı Miskin Abdal:
Abdal deyər, bir ac şirəm,                                                                    
Alov saçan bir şəmşirəm.                                   
Dünyamızı dəyişərəm,                                                      
Bu sevdadan əl çəkmərəm.

Səlbinaz xanım gördü ki, yox, Miskin Abdal sözünə bütöv 
oğlandır. Üzünü Haqqa tutub, onlara xeyir-dua verdi:

– Ümidinizi Haqqa bağlayın, Haqqın ətəyindən tutun. Mah-
mud çətin adamdır. İnanmıram kı, bu işə razı olsun. Amma Tanrı 
nə yazıbsa, o da qismət olacaq, balalarım!

“Allaha pənah!“ – deyib, öz otağına keçdi. Aşiq-məşuqlar da 
gecənin yarısınacan öz çalıb-çağırmaqlarında, kef-damaqların-
da oldular.

Xülasə, Miskin Abdal, Qasım və Gülçöhrə hər gecə bura gə-
lir, yeyir, içir, deyib-gülür, çalıb-oxuyur, səhərə yaxın evlərinə 
qayıdırdılar. Miskin Abdal bir az çimir alandan sonra Uzun Qa-
sımı da yanına alıb, şəhərə gəzməyə çıxırdı. Hər yerdə onu hör-
mətlə qarşılayırdılar. Miskin Abdal da gücü çatan qədər saz ça-
lar, söz çağırar, adamların könlünü şadlandırardı. Hər nə qədər 
çalıb, oxusa da heç kəsdən pul götürməzdi. Bir aya yaxın idi ki, 
Miskin Abdal Təbrizdə idi. Bu müddətdə o özünə o qədər dost, 
tanış tapmışdı ki, gəl görəsən. Adamlar onu bir saat görməyəndə 
darıxırdılar. Miskin Abdalın Sənubərə olan məhəbbəti də dildə, 
ağızda gəzirdi. Hamı bu haqq aşığından danışırdı. Hamının əl-
ləri göydə idi; “Allah bu iki aşiq-məşuqun bir-birinə qovuşması 
üçün İlan Mahmudun ürəyinə rəhm salsın“.

Varına, dövlətinə görə İlan Mahmudla qohum olmağa can 
atanlar, bir də Sənubərin gözəlliyinə vurulanlar Miskin Abdala 
paxıllıq eləyirdilər. Onlar çalışırdılar ki, Miskin Abdalı aradan 

 götürsünlər. Ancaq mümkün olmurdu. Çünki, Miskin Abda-
lın dostu, yarı, yoldaşı çox idi. İstəməyəni də cəmisi bir neçə 
nəfər idi.

Bəzirgan Qeysərin oğlu Cümşüd bu xəbərdən sonra vurnux-
mağa başladı. Dedi: “Ayə, elə şey olar, yerli olam, dədəmin adı-
nı bir qatar dəvə çəkməyə, varımız-halımız dünyadan aşa, bir 
Göyçəli gədəsi gəlib, sənin istədiyin qızı əlindən ala“. Bir gün o 
yaxşı bir xonça hazırladı. Yox olsun yoxsulluğu. Xonçada nələr 
yox idi... Xonça qızıldan, gümüşdən od tutub, yanırdı. Cümşüd 
qaranlıq qarışanda xonçasını da götürüb, Sənubərgilə adaxlıbaz-
lığa getdi.

Baxdı, həyət-bacada heç kəs yoxdur. Amma Sənubər xanı-
mın otağının pəncərələrindən işıq gəlirdi. Bir az da irəli gedən-
də oxumaq səsi eşitdi. Öz-özünə sevindi. Dedi ki, yəqin, Sənu-
bər xanım mənim dərdimdən belə yanıqlı-yanıqlı oxuyur. Tez 
ora-bura vurnuxub, bir nərdivan tapdı. Gecənin qaranlığında 
nərdivanın sınıq olduğunu görmədi. Nərdivanın başını divara 
dirəyib, xonça əlində, pəncərəyə qalxdı. Nə görsə, yaxşıdır?! 
Gözləri bərələ qaldı. Əlləri əsməyə, dizləri titrəməyə başladı. 
Şəhərdəki aşıqla Sənubər xanım bir kefdə idi, bir kefdə idi ki, 
gəl görəsən. Miskin Abdal başını qoyub Sənubərin dizinin üs-
tünə. Sənubər də onun saçını sığallayır. Həm də deyişirlər. Qey-
ri-ixtiyari: “Öl, ay Cümşüd, öl, gözlərin nələr görür!” – demişdi 
ki, nərdivan Cümşüdün ayağının altından çıxdı. Cümşüd tappa-
tapla, səs-küylə yerə yıxıldı. Xonça da yerə düşüb, dağıldı. Səsə 
Sənubərgil eşiyə çıxdılar. Bir kişi xeylağının barını aşdığını gör-
dülər. Gülçöhrə onu Cümşüdə oxşatdı.

Aşiqlərin kefinə soğan doğrandı. Əhvalları bir anda pozuldu. 
Onlar bu işdən çox pərişan oldular. Sənubər xanım dedi:

– Tez gedin, hələlik bu yerlərdə görünməyin. Görək, başımı-
za nələr gələcək.

Qonaqlar dərhal çıxıb, getdilər. Sənubər də yatağına uzandı. 
İlan vuran yatdı, ancaq o yatmadı. Səhər tezdən durub, pəncərə-
nin altına dağılmış xonçanı də tər-təmiz yığışdırdı kı, qonşular-
dan görüb-eləyən olmasın. Miskin Abdalla Qasım da bu hadisə-
dən çox narahat oldular. Səbirsizliklə bu işin sonunu gözləməyə 
başladılar.

Bunları burda qəm dəryasında qoyaq, görək, Cümşüd ney-
lədi?. O, gecə yıxılanda ayağının birini əzmişdi. Birtəhər sü-
rünə-sürünə gecəyarı gəlib, evlərinə çıxdı. Canının ağrısından 
çox, gördükləri onu sabaha qədər yatmağa qoymadı. Sabah tez-
dən Bəzirgan Qeysər oğlunun ayağını çəkdiyini görüb, nə ol-
duğunu soruşdu. Cümşüd də heç nəyi danmadı. Gördüklərinin 
də üstünə bir az artırıb, hamısını atasına danışdı. Atası bu işdən 
kədərlənsə də, özünü o yerə qoymayıb, dedi: 

– Bala, eybi yoxdur. Cavanlıqda hər şey olar. Sənubər də 
cavandır. Bu işi heç harada açıb-ağartmaq lazım deyil. Sənubər 
Sövdəgərin yeganə züryətidir. Elə eləyək ki, onun bir elə varı, 
dövləti başqasına qismət olmasın. Qəlbini qaralama. Qız ağacı, 
qoz ağacı, yüzü atar, biri vurar, – deyiblər. Bu işi mən özüm 
yoluna qoyacağam.

Cümşüd də ki, biqeyrətin biri idi. Atasının dediklərinə canla, 
başla razı oldu.

Miskin Abdal gözlədi. Bir gün keçdi, iki gün keçdi, üç gün 
keçdi. Ancaq o gecəki əhvalatdan bir səs-soraq çıxmadı. Bir az 
rahatlandı. Sənubər də buna çox sevindi. Bilmədilər ki, onların 
dadına yetən hiyləgər Qeysərin tamahkarlığıdır.

Bəzirgan Qeysər öz-özünə çox götür-qoy elədi, çox düşün-
dü. Axırda, belə qərara gəldi ki, Sövdəgər Mahmud gələn kimi 

bu işi qurtarsın. Elə, bu arada xəbər gəldi ki, Sövdəgər Mahmud 
gəlir. Qeysər oğlunu da götürüb, onun pişvazına çıxdı. Mahmud 
bundan çox xoşhal oldu. Evdə gecə yarıyacan oradan-buradan 
söhbət elədilər. İlan Mahmud uzaq yoldan gəlib, yorulmuşdu. 
Hamı dağılışdı. O da uzanıb, yatdı.

O biri axşam Bəzirgan yenə gəldi. Bir xeyli söhbətdən sonra 
mətləbi açdı. Dedi:

– Mahmud, Allahın adına şükür ki, səfərdən sağ-salamat qa-
yıdıb, gəldin. Əhdimiz əhd, sözümüz sözdür. Qız Cümşüdündür. 

Mahmud dedi: 
– O nə sözdür, deyirsən. Kişidə söz bir olar. Toya hazırlaş.
Qeysər dedi: 
– Dost, bir iş var, iki əməl. Sən gedəndən sonra Göyçə tərəf-

lərdən buraya bir cavan aşıq gəlib-çıxıb. Şəhərə yayılıb ki, onu 
buraya Sənubərin eşqi gətirib, haqq aşığıdır. Deyilənə görə, 
guya qoca bir dərviş yuxularında onlara eşq badəsi içirdib, onla-
rı bir-birinə buta verib.

Bunu eşidən Mahmudu od götürdü, nə götürdü. Cin atına 
mindi. Ağzı köpüklənə-köpüklənə dedi: 

– Mən gədə deyiləm ki, hər yoldan ötənə qız verəm. Onun 
başına bir oyun açaram ki, yarandığına peşman olar.

Qeysər dedi:
– Mahmud, hirsini boğ, səbrli ol. Bu hərəkət bizi el içində 

hörmətdən salar. Ehtiyatlı olmaq lazımdır. Birdən, doğrudan da, 
haqq aşığı olar. Bir şey eləyib, Allahın qəzəbinə gələrik. Əlimiz-
də də xeyir işimiz var. Demək olmaz, işin içindən iş çıxar.

Mahmud acıqlı-acıqlı: 
– Nə deyirsən? Demək istəyirsən ki, çağırım bu yoldan ötə-

ni, gədənin birini, deyim ki, ay haqq aşığı, gəl Sövdəgər Mah-
mudun qızı, dünya gözəli Sənubəri al apar, get Göyçəyə? Yox, 

Qeysər, mən haqq aşığı-zad tanımıram. Onu yox eləyəcəyəm.
Qeysər əlini onun çiyninə qoyub, dedi:
– Mahmud, bir tədbir fikirləşmişəm. Gəl, elə eləyək ki, nə 

şiş yansın, nə kabab. 
Mahmud dedi:
– De görüm, nə deyirsən? 
Qeysər: 
– Aşığı çağırtdır yanına. De ki, mənim sənə veriləsi qızım 

yoxdur. Eşitməsə, de ki, şəhərdən çıxıb getsin. Buna da razı ol-
masa, saldır zindana. Toydan sonra, iş-işdən keçəndən sonra bu-
raxarsan, çıxıb gedər öz dağılmışına.

Mahmud bığının altından qımışıb, dedi:
– Bu, lap ağıllı məsləhət oldu. 
Sövdəgər Mahmud tez qoldan zorlu, ağıldan kəm iki pəzəvəng 

tapıb, Miskin Abdalın dalınca göndərdi. Yolda gördülər ki, aşıq 
da, yoldaşı da Sövdəgər Mahmudgilə tərəf gedirlər. Mahmudun 
adamları bu işə mat-məəttəl qaldılar. Aşığı da, onun yoldaşını da 
götürüb, Sövdəgər Mahmudun yanına gətirdilər. Miskin Abdal 
salam verdi. Mahmud onun salamını almayıb, acıqlı-acıqlı dedi: 

– Gədənin biri, gədə. Bilirsənmi, kimə sataşırsan? Səni qur-
da-quşa yem eləyərəm, ananı mələr qoyaram. Başın bədənindən 
üzülməmiş, rədd ol şəhərdən.

Miskin Abdal təmkinini pozmadan dedi:
– Sövdəgər Mahmud, mən ölümdən qorxsaydım, bu neçə ayda 

yollar yorğunu olub, anamı gözü yaşlı qoymazdım. Mən Sənu-
bərin yolunda ölməyə gəlmişəm. İxtiyar sahibisən, sən bilərsən. 
İstəyirsən, məni, lap tikə-tikə doğra. Mən haqq aşığıyam.

İlan Mahmudun gözləri çıxdı kəlləsinə. Əlini atdı qılınca ki, 
durub, onun boynunu vursun. Qeysər onun ayağından basdı. Tez 
Qeysərin dediyi onun yadına düşdü. Qışqırdı: 

– Aparın, bu yetim-yesirləri atın zindana!
Miskin Abdal baxıb, gördü ki, doğrudan da, İlan Mahmud-

dur ki, oturub yerində. Sənubəri də ona heç vaxt verməyəcək. 
Öz-özünə fıkirləşdi ki, ölmək-ölməkdir, xırıldamaq nə kişilik-
dir. Allah kərimdir, gəl ürəyini, dillə dediyin kimi, sazla-sözlə 
də boşalt, axırda nə olar-olar. Ona görə də dedi:

– Sövdəgər Mahmud, ixtiyar sahibisən, özün bilən yaxşıdır, 
ancaq ürəyimə bir qatar söz gəlib, onu deyim, sonra da nə bilir-
sən, onu da eləyərsən.

Miskin Abdal bunu deyib, icazəsiz-filansız sazı köynəyin-
dən çıxarıb, basdı sinəsinə. Qeysər də bir yandan Mahmudun bir 
yanını yağır etmişdi ki, səbrli ol. Mahmud da onu eşidib, Miskin 
Abdalı rüsvay etmək istəmədi, işin hələ axırını gözlədi.

Aldı Miskin Abdal, görək, İlan Mahmuda nə dedi:

Eşq badəsin ol ağamdan alınca,                                   
Leysan olub, yağa-yağa gəlmişəm.                                  
Gecə-gündüz öz butamın dalınca,                                                 
Gəzə-gəzə bu torpağa gəlmişəm.

İlan Mahmud gördü ki, yox, yaman paza ilişib. Bu, elə, dedi-
yindən dönmür ki, dönmür. Acıqlı-acıqlı dedi:

– Ayə, tez ol, sözünü qurtar, rədd ol gözümün qabağından. 
Hələ bunun özünə bax, sözünə bax! Gör bir adı hər yerdə bəlli 
olan Mahmuda bu göyçəli gədəsi qəzəl oxuyur.

Miskin Abdal dedi:
– Sövdəgər Mahmud, eşit sözümün o biri xanəsini:

Çox insafın qırılıbdır qaytanı,
Yerə-göyə sığışmayır böhtanı,

Mərdi-məzar, aravuran şeytanı,
Günah yoldan qaytarmağa gəlmişəm.

Mahmud ucadan istehza ilə gülüb, dedi: 
– Paho, bilməmişdik, bir göyçəli gədəsi gəlibmiş ki, şeytanı 

yolundan qaytarsın. Amma heç özünü düşdüyü pis yoldan qay-
tarmaq istəmir. Dünyanın işinə bir bax, ha!

Miskin Abdal aldı sözün o biri xanəsini:

Dərd içimi oyur-oyur oyurdu,
Bu mətləbi Haqqın özü buyurdu,                             
Xoşluq ilə verməsələr bu yurdu,                               
Məhvərindən qoparmağa gəlmişəm.

Bunu eşidəndə İlan Mahmud cin atına minmədimi? Dedi: 
– Adə, gədənin biri gədə, özün qərib ola-ola buralarda nə 

örüş-örkən açıbsan. Sənin başına bir oyun açaram ki, gəldiyin 
yolu tərsinə gedərsən, sədanı heç quşlar da bilməz. Qanmaz-qan-
maz az danış. Tez ol, sözünü qurtar. Rədd ol buralardan, bir də 
gözüm səni görməsin.

İlan Mahmudun “qanmaz” sözü Miskin Abdala yaman 
toxundu. Aldı, görək, Sövdəgərə cavabında nə dedi:

Bu dünyada Yaradanı anmazı,                                           
Od içində buza dönüb, yanmazı,                                
Nanəcibi, yaramazı, qanmazı,                                             
Davar bilib, otarmağa gəlmişəm.

Bunu eşidəndə İlan Mahmudu od götürdü, nə götürdü. Hir-
sindən dodağını çeynədi. İstədi, durub, Miskin Abdalın dərsini 

versin, Qeysər yenə də qoymadı. Əlacsız qalan Mahmud, Mis-
kin Abdalın üstünə bağırıb, dedi:

– Göyçəli gədəsi, sözünə sərhəd qoy və müxtəsər eylə. İndi 
səni yaxşı qandıracağam. Onda bilərsən ki, qanan kimdir, qan-
maz kimdir. 

Miskin Abdal aldı, görək, sözünün tapşırmasını necə dedi, 
biz də eşidək, şad olaq:

Miskin Abdal olsun yara sadağa,                         
Məhəbbətə Haqqdan yoxdur qadağa,    
Göyçəmizdən Təbriz adlı torpağa,                                 
Sənubəri aparmağa gəlmişəm.

Söz Miskin Abdalın ağzından çıxanda İlan Mahmud düz 
ərş evinə kimi cızım-cızım yanıb, cızmağı çıxdı. Bağıra-bağıra 
dedi:

– Aparın, məlunları salın zindana! 
Şəhərə xəbər yayıldı kı, bəs, deməzsənmi, İlan Mahmud 

haqq aşığını da, onun yoldaşını da zindana saldırıb. Eşidənlərin 
hamısı məyus oldu. Nə eləmək olardı? Ümid Haqqa qalmışdı.

Bunu bilən Səlbinaz xanım getdi ki, görsün, qızının halı ne-
cədir. Baxdı ki, qızı gözünün yeddi yerindən yaş tökür. Elə bil, 
leysan yağış yağırdı. Anasını görəndə Sənubər daha da kövrəldi. 
Səlbinaz xanımın boynuna sarılıb, hönkür-hönkür ağladı. Anası 
buna dözə bilməyib, hörüklərini sinəsinə basıb, görək, qızına 
necə təsəlli verdi, qızı öz dərdini anasına necə izhar elədi:

Bu nə haldır, bu nə ündür?                                           
Ağlama, qızım, ağlama!                                               

De, çəkdiyin bu nə gündür?                                     
Ağlama, qızını, ağlama!

Aldı Sənubər:
Abdalım dustaq olubdu,                                       
Ağlaram, ana, ağlaram!                                                 
Gülüm-çiçəyim solubdu,                                            
Ağlaram, ana, ağlaram!

Aldı Səlbinaz:
Tanrı qoymaz səni naçar,                                                 
Bir bağlayan, bir də açar.                                            
Günəş doğar, zülmət qaçar,                                             
Ağlama, qızım, ağlama!

Aldı Sənubər:
Bu dərdimin yox çarası,                                        
Getməz könlümün qarası.                                        
Sızıldar eşqin yarası, 
Ağlaram, ana, ağlaram!

Aldı Səlbinaz:
Səlbinaz da deyər belə,                                       
Ərənlərdən imdad dilə,                                                
Göz yaşın döndərmə selə,                                        
Ağlama, qızım, ağlama!

Aldı Sənubər:
Sənubərin yox imdadı,                                                  
Dillərdə dolaşır adı.                                                      
Oda saldım dostu, yadı,                           
Ağlaram, ana, ağlaram!

Ana-bala ağlamaqda, İlan Mahmud ilə Bəzirgan Qeysər də 
toya tədarükdə olsunlar. Görək, zindanda Miskin Abdalla Qası-
mın başına nələr gəldi?

Onların hər ikisini gətirib, atdılar qaranlıq, kif basmış zirzə-
miyə. Qərib yer, qaranlıq zindan. Bir yandan yarından ayrılma-
sı, bir yandan da bu zülmlər, bu sitəmlər qəlbini şan-şan elədi. 
Qəlbi kövrələn Miskin Abdal aldı, görək, ürəyindən keçənləri 
necə dilə gətirdi:

Neçə gündür dustağam mən,                                  
Gedənim yox, gələnim yox.                                           
Vətənsiz, elsiz qəribəm,                                                
Göz yaşımı silənim yox.

Mərd ölsə, namərd gülərmiş,                                           
Göz yaşın kimlər silərmiş.                                             
Dərdi dərd çəkən bilərmiş,                                                      
Nə çəkirəm, bilənim yox.

Abdal eldən düşdü iraq,                                                  
Ömür oldu varaq-varaq.                                                    
Yardan mənə gəlməz soraq,                                   
Ağlayanım, gülənim yox.

Miskin Abdal çox düşündü, daşındı. Ağlına çox şeylər gəldi. 
Birdən yadına düşdü ki, payız girib, qabaqdan qış gəlir. Hələ, 
əli nə yara yetişib, nə də bir yana çatıb. Bu sevdaya düşdüyün-
dən az qala bir il keçir. Hələ, bu zindanda nə qədər qalacağı da 
məlum deyil. Kim bilir, hələ, hansı müsibətlərlə qarşılaşacaq. 
Bu fikirlər, bu çək-çevirlər içində dərdi tüğyan elədi. Telli sazı 
sinəsinə sıxıb, aldı, görək, nə dedi:

Tərs düşüb fələyin işi,
Lil basan arxdımı, nədi?
Bu nə dünya, bu nə gərdiş,
Dolanan çarxdımı, nədi?

Qalanıb küfrün kürəsi,
Yanırsan gözüm görəsi.
Tutulub yanı-yörəsi,                                      
Bir bilən yoxdumu, nədi?

Miskin Abdal, işin xata,                              
Ünün gedib, ərşə çata.
Səbəb nəydi, – baxtım yata?
Bu, görən baxtdımı, nədi?

Miskin Abdal burada qəmli-qəmli çalıb-oxumaqda, Sənu-
bər də orada dərddən saralıb-solmaqda olsun, görək, Bəzirgan 
Qeysər neylədi? O, kələyinin baş tutduğunu görüb, tez-tələsik 
toya hazırlaşdı. Elçi getdi. Qızın atasından “hə”sini aldı. Nişan 
göndərdi. Sənubər atasının qorxusundan dinə bilmədi. Üzüyü 
götürdüsə, barmağına taxmadı. Ümidi Haqqda, Miskin Abdalın 
yolunu gözlədi.

Elə ki, toy tədarükü görüldü, toyun vaxtı müəyyənləşdiril-
di, Sənubərin dərdi birə-beş artdı. İstədi, özünü öldürsün, səbr 
gəldi. Anası bilib, qızını o ki var danladı. “Hər saatın bir hökmü 
var“– dedi. Anası onu öz südünə and içdirdi ki, bu fikrindən əl 
çəksin. Sənubər anasına dedi:

– Ana, sənə qurban olum. Eybi yoxdur, səbr eləyərəm. Görək, 
hələ, nə olur. Gərdəyin dalına qədər gözləyəcəyəm. Cümşüd 
kimi biqeyrətə qismət ola bilmərəm. Mənim öz istəklim var, 
Ağam özü məni ona buta verib. Ondan qeyrisinin əli mənim 
əlimə dəyə bilməz.

Anası çar-naçar razı oldu.
Toya başlamağa hələ bir neçə gün var idi. Bir gecə İlan Mah-

mud yuxuda gördü ki, bir qoca dərviş ona yaxınlaşıb, dedi: 
– Miskin Abdalı da, yoldaşını da dustaqlıqdan azad elə. Yox-

sa, gözlərini oyaram.
O, əlini Mahmudun gözlərinə uzadanda, Mahmud qorxu-

sundan yuxudan dik atıldı. Sübhə kimi ilan vuran yatdı, ancaq 
İlan Mahmud yatmadı. Qorxusundan arvadı da ondan nə oldu-
ğunu soruşmadı. O gün axşama kimi Mahmud qaşqabaqlı gəzdi. 
Ancaq qocanın dediyinə əməl eləmədi. İkinci gecə yenə həmin 
yuxu təkrar olundu. Mahmud yenə deyiləni eləmədi. Üçüncü 
gecə Mahmudun gözünə təzəcə yuxu getmişdi ki, birdən höv-
lank qışqırıb, yuxudan ayıldı. Elə bil, boğulurdu. Gözlərinin 
altında və boğazında barmaq izləri var idi. Bunları Səlbinaz xa-
nım da gördü. Ərinə su verdi. İlan Mahmud bir az toxdadı. Han-
dan-hana özünə gəldi. Güclə ayağa qalxıb, eşiyə çıxdı. Adam 
göndərib, iri heyvərə pəhləvanları çağırtdırıb, dedi:

– Gedərsiniz, o zindandakı Göyçə yetim-yesirlərini çıxarıb, 
şəhərin kənarındakı meşəliyə apararsınız. İkisini də öldürüb, 
qanlı köynəklərini mənə gətirərsiniz. Sizi dünya malından qane 
eləyəcəyəm. 

Cəlladların ikisi də bir ağızdan dedilər: 
– Baş üstə, ağa. Onları, elə bu gün cəhənnəmə vasil eləyərik.
Cəlladlar zindana yaxınlaşanda gördülər ki, ağlamaq səsi gə-

lir. Qulaq asıb, gördülər ki, aşıq oxuyur: 

Guşə-guşə yanıb, nara yaxıldım,
Cismim od-atəşə qalanıb, gedər.
İmtahan eyləyir könlüm şəhrini      
Eşqi-Haqqdan qeyri talanıb, gedər.

Dərviş olan getməz fitnə-feliynən,
Yandırar şamını o, öz əliynən,
Yalan peymanıynan, haça diliynən,
Könül yar yolunda allanıb, gedər.

Qeylü-qaldır səhər-axşam əhvalım,                                  
Tor görər gözlərim, qarışar halım.                                 
Qanlı çeşmi yazıq Miskin Abdalın,                                             
Coşqun çaya nisbət sellənib, gedər.

Aşığın belə oxuması cəlladların qəlbini bir azca yumşaltdı. 
Ancaq deyiləni eləməliydilər. Qapını açanda gördülər ki, doğru-
dan da, ikisi də canlara dəyən oğlanlardır. Ancaq nə fayda? Gecə 
ikən hər ikisini götürüb, şəhərin qırağındakı meşəyə apardılar. 
Miskin Abdala hər şey aydın oldu. Üzünü cəlladlara tutub, dedi:

– İcazə verin, bizi öldürməmişdən qabaq bir-neçə kəlmə 
 deyim.

Onların qəlbi bir az da yumşaldı. Dedilər:
– Buyur, de.

Aldı Miskin Abdal:

Aman cəllad, zalım cəllad,                                                    
Mənə qıyın, Qasıma yox.                                             
Qalmayıbdı halım, cəllad,                                                      
Mənə qıyın, Qasıma yox.

Qərib ölsəm, qəbrim itər,                                            
Üstümdə ot, qanqal bitər!                                      
Zülüm olmaz bundan betər,                                                      
Mənə qıyın, Qasıma yox!

Sızıldayır qanlı yaram,                                                                
Yar yanında günahkaram.                                                 
Onsuz mənə ömür haram,                                                    
Mənə qıyın, Qasıma yox!

Su içəni ilan çalmaz,                                                             
Belə zülüm, zillət olmaz.                                                         
Bu nahaq qan yerdə qalmaz,                                            
Mənə qıyın, Qasıma yox!

Abdal deyər, yana-yana,                                                       
Haqq özü çəkər divana.                                                
Nahaqdan düşməyin qana.                                                  
Mənə qıyın, Qasıma yox!

Söz tamama yetdi. Cəlladların bunları öldürməyə əlləri gəl-
mədi. Gördülər ki, bu yazıqların günahı yoxdur. Özü də, bu, 

doğrudan da, haqq aşığıdır. Tanrıdan onların qəlbinə rəhm gəldi. 
Cəlladların biri o birinə dedi:

– Gəl, bunları buraxaq. Köynəklərini alıb, meşədə dovşan-
dan-zaddan vurub, qanına bulayaq, aparıb, verək İlan Mahmu-
da. Belə oğulları da öldürmək olarmı?! Bu qanı Allah heç kəsə 
bağışlamaz. İlan Mahmudun zatı-pakına, yeddi arxa dönəninə 
Allah lənət eləsin.

Dedilər: 
– Soyunub, alt köynəklərinizi bizə verin. Sonra da kir-kiri-

mişcə çıxıb, buralardan gedin. İlan Mahmudun bir də əlinə keş-
səniz, tək sizin yox, bizim də dərimizə saman təpəcək.

Miskin Abdal ilə Qasım can köynəklərini çıxarıb, cəlladla-
ra verdilər. Bir də gördülər ki, Miskin Abdalm yanında bir cüt 
dovşan dayanıb. Adamdan da pəsinib eləmir. Cəlladlar bu işə 
mat-məəttəl qaldılar. Bunları öldürmədiklərinə görə çox sevin-
dilər. Anladılar ki, bu aşıq Allah-Təalanın pənahındadır.

Cəlladlar dovşanı öldürüb, qanını köynəklərə bulayıb, şəhərə 
yola düşməkdə olsunlar. Görək, Miskin Abdal ilə Qasımın başı-
na nələr gəldi.

Miskin Abdal belə məsləhət gördü ki, bu gecə gedib, başla-
rına gələnləri Gülçöhrəyə danışsın. Onu da desin ki, biz Qaçaq 
Mehdinin yanına gedirik. Allah qoysa, yaxın vaxtlarda hər şey 
yaxşı olacaq.

Belə də elədilər. Gecə ikən ikisi də yola düşdülər. Bir neçə 
gündən sonra onlar gəlib, Qaçaq Mehdi ilə görüşdükləri yerə 
çatdılar. Xoşbəxtlikdən Qaçaq Mehdi də, yoldaşlarından bir 
neçəsi də burada idi. Xoş-beş, on-beşdən sonra Miskin Abdal 
başlarına gələnləri birər-birər uşaqlara danışdı. Gördülər ki, heç, 
bunlarda hal qalmayıb.

Qaçaq Mehdi dedi:

– Eybi yoxdur, Allaha şükr ki, sağ-salamatsınız. Bundan 
sonra mən bilərəm, İlan Mahmud bilər. Ona bir toy tutacağam 
ki, dadı ömrü boyu damağından getməyəcək. Sonra uşaqlara 
tapşırdı ki, Miskin Abdal ilə Qasımı aparıb, rahatlasınlar.

Qaçaq Mehdi adam göndərib, öyrəndi ki, İlan Mahmud qı-
zının toyuna başlayıb. Toy qırx gün çəkəcək. Toyun qurtaracağı 
günü də öyrəndilər.

İlan Mahmudun da, Bəzirgan Qeysərin də əli vurub, ayağı 
oynayırdı. Elə bilirdilər ki, göyçəli aşıqdan canlarını qurtarıblar. 
Sənubərə də xəbər çatmışdı ki, darıxıb-eləməsin. Toyun qırxıncı 
günü yanında hazırıq.

Sənubərin kefinin ala buludda olması atasını yamanca sevin-
dirirdi. O elə bilirdi ki, qızı Miskin Abdalı daha yadından çıxar-
dıb. Axı, hardan biləydi ki, o Allahın qəzəbinə tuş gəlib. Qaçaq 
Mehdini onun hüzuruna göndərir.

Əlqərəz, toy başladı, nə başladı. Otuz doqquz gün yeyib- içib, 
çalıb-oynadılar. Qırxıncı gün gəcavə bəzəndi, atlar nəmərə dur-
du. Sənubər xanımı mindirdilər gəcavəyə. Bir azdan istədilər ki, 
gəcavəni bəy evinə tərəf sürsünlər. Sənubər xanımın gözləri yol-
da, qulağı səsdə idi. Gəcavə təzəcə yerindən tərpənmək istəyirdi 
ki, bir hay-küy qopdu ki, gəl görəsən. Əli siyirmə qılınclı oğlan-
lar toyu dövrəyə aldılar. Camaat çaş-baş qalmışdı. Toy adamları 
karıxmışdı. Sənubər gəcavənin bir tərəfindən baxıb, gələnlərin 
arasında Miskin Abdalı da, Qasımı da gördü. Ürəyi yerinə gəldi.

Sarı köhlənin belində boylu-buxunlu bir pəhləvan gəcavənin 
qabağını kəsib, dedi: 

– Hardadır bəy? Çıxsın ortalığa. Bəylə güləşmək istəyən var. 
El var, adəti var.

İlan Mahmud da, Bəzirgan Qeysər də çaş-baş qalmışdılar. 
Bu, nə idi başlarına gəldi? Bəy kimlə güləşməlidir?

Qaçaq Mehdi dedi: 
– Bəy güləşə çıxmalıdır. Sənubərə çatmaq üçün qabiliyyətini 

göstərməlidir. Kim qalib gəlsə, Sənubər xanım onun olmalıdır.
Hövsələdən çıxmış İlan Mahmud üzünü pəhləvana tutub, 

dedi: 
– Sən kimsən, nə karəsən? Haranın dələduzusan? Rədd ol 

buradan... 
Qaçaq Mehdi təmkinini pozmadan dedi:
– İlan Mahmud, məni sonra tanıyarsan. Çox qalmayıb. Bəy 

meydana çıxsın.
Əlacsız qalan Cümşüd ortalığa çıxdı. Onsuz da onun güləş-

məyə halımı var idi? Cümşüdlə güləşə Miskin Abdal çıxdı. Qırx 
gün idi ki, Miskin Abdal yeyib-içib, dağlarda gəzirdi. Kökəlib, 
qüvvətlənmişdi. Ona görə də əlini atan kimi Cümşüdü başının 
üstünə qaldırıb, arxası üstə yerə vurdu. Yerdən toz qalxdı. Cüm-
şüd qalxıb, üstü toz-torpaq aradan çıxdı. Rüsvay olan Mahmud 
acığından Qaçaq Mehdinin üstünə cumdu. İlan Mahmud hara, 
Qaçaq Mehdi hara. «Atalar yaxşı deyib ki, ilan ulduz görməsə 
ölməz! İndi tanı, mən kiməm. Qaçaq Mehdini tanımırsansa, indi 
tanıyarsan!» – deyib, bir əli ilə onun boğazından tutub, hava-
ya qaldırdı, o biri əlindəki qılıncı endirmək istəyəndə, Sənubər 
xanım gəcavədən çıxıb, bərkdən qışqırdı və yalvardı kı, atasını 
öldürməsin.

Qızını görən İlan Mahmudun “Ləçər!!!” sözünü deməyi ilə 
qılıncın enməyi bir oldu. Qılınc onu ikiyə böldü.

Qaçaq Mehdi üzünü camaata tutub, dedi:
– Toy davam eləyir. Miskin Abdal ilə Sənubər xanımın, Qa-

sım ilə Gülçöhrənin toylarını burada eləyəcəyik. Kəbinləri Göy-
çədə kəsilər. Allah mübarək eləsin! 



Niftalı  Göyçəli

226

Təzədən burada yeddi gün, yeddi gecə toy oldu. Səkkizinci 
gecə gəcavə üz tutdu Qaçaq Mehdi bulağına tərəf. Sənubərin 
anası Səlbinazı da, Gülçöhrənin qardaşı Mədədi də götürdülər. 
Səlbinaz xanım öz ev-eşiyini Gülçöhrənin ata-anasına tapşırdı.

Qaçaq Mehdi gəcavəni öz obasına gətirdi. Burada da yeddi 
gün, yeddi gecə çal-çağır oldu. Səkkizinci gün ilk dəfə görüş-
dükləri bulağın başına gəldilər. Ayrılıq vaxtı idi. Qaçaq Meh-
dinin ürəyindən keçdi ki, Miskin Abdalı bu qədər xəta-bəladan 
qurtardım, butasına qovuşdurdum, neçə yerdə toy çaldırdım, 
hələ mənim haqqımda bir kəlmə də söz deməyib. Elə bil, Mis-
kin Abdal Qaçaq Mehdinin ürəyindən keçənləri eşitdi. Sazını 
köynəyindən çıxara-çıxara dedi:

– Mehdi qağa, sən mənə atadan, anadan, doğma qardaşdan 
artıq hörmət elədin. Sənin qoçaqlığından, mərdliyindən, kişili-
yindən söz açmasam, dilim alışar, ürəyim od tutub, yanar. 

Aldı Miskin Abdal:

Düşmənlərə gözdağıdır,                                                       
Bir bəladı Qaçaq Mehdi.                                            
Əl çatmayan bir zirvədir,                                             
Bir qaladı Qaçaq Mehdi.

Haqsızlığa qılınc çalıb,                                                    
Çörək verib, süfrə salıb.                                                 
Dərsini pünhandan alıb,                                                    
Haqq ilədir Qaçaq Mehdi.

Uca olsun daim baxtı,                                                           
Yana çevrilməsin taxtı.                                                     
Coşub-daşan bir bulaqdı,                                                  
Dağ selidir Qaçaq Mehdi.

Əğyar qıranda belimi,                                                          
Naşı dərəndə gülümü,                                                           
Daşlı, kəsəkli yolumu                                            
Gül elədi Qaçaq Mehdi.

Kişilikdə yoxdur tayı,                                                             
Mərd yaşamaq olub payı,                                            
Abdala var haqqı-sayı,                                                              
Qoç dəlidir Qaçaq Mehdi.

Söz tamama yetişdi, qucaqlaşıb, öpüşdülər. Bir-biri ilə 
əhd-peyman bağladılar, bir-birilərinə baval yüklədilər.

Qaçaq Mehdi uşaqlardan bir neçəsini onlara qoşub, tapşırdı 
ki, gəcavəni Naxçıvan torpaqlarına qədər ötürüb, sonra qayıt-
sınlar.

Gəcavə dağlar aşıb, dərələrdən keçib, yarım aya Naxçıvana 
çatdı. İsgəndər bəy də burada bir toy başladı, gəl görəsən. Bir 
neçə gündən sonra Gülçöhrənin qardaşı Mədədlə İsgəndər bəyin 
qızı Yasəmənin bir-birinə aşiq olması xəbəri hər yerə yayıldı. 
İsgəndər bəy Miskin Abdalın elçiliyinə “yox“ demədi. Toy-toya 
qarışdı. Yeddi gün, yeddi gecə toy çalındı. Bir neçə gün də bu-
rada qalandan sonra gəcavələr yola düzəldi. İsgəndər bəyin oğlu 
Qəhrəman, gəlini Məsumə, Göyçə həsrətində olan neçə-neçə 
qohum-əqraba gedənlərə qoşuldu. Gethaget, gethaget gəlib, 
Dərələyəz ellərinə yetişdilər. Soraqlaşıb, Cəvahiri tapdılar. Ötən 
payız Cəvahirlə Lətifin də toyu olmuşdu. Öpüşüb, görüşdülər. 
Bir-biriləri ilə hal-əhval tutdular. Başlarına gələnləri danışdılar. 
Bir neçə gün də çal-çağır, şadyanalıq keçirildi. Sonra gəcavə 
yenə yola düzəldi. Cəvahirlə Lətif də toy adamlarına qoşuldular. 
Yazın axırına gəlib, Dərəçiçəyə çatdılar. Miskin Abdal əhdinə 

xilaf çıxmadı. Gəcavəni sürdürdü Meydanəli kişinin qapısına. 
Meydanəli kişi tez gəmi ilə Göyçənin Zərgərli kəndinə, Miskin 
Abdalın atasına xəbər göndərdi ki, oğlu sağ-salamat qayıdıb, 
gəlir.

Şənliyin beşinci günü Məhəmməd kişi, başında da xeyli 
adam gəlib, çıxdılar. İki gün də çal-çağır davam elədi. Sonra 
gəcavə Zərgərliyə yola düşdü. Dərəçiçəkdən də xeyli adam toy 
gəcavəsinə qoşuldu.

Dərəçiçəkdən Zərgərliyə bir həftəyə getmək olardı. Ancaq 
Göyçə gölünün sol sahilindən uzanan yolun üstündə elə bir 
kənd, elə bir oba olmadı kı, gəcavəni, heç olmasa, bir gün sax-
layıb, şadlıq keçirib, toy çaldırmasınlar. Qərəz, Dərəçiçəkdən 
çıxan gəcavə qırxbeş gündən sonra Zərgərliyə gəlib, çatdı. Növ-
rəstə il yarım ayrılıqdan sonra oğlunun və gəlininin ayaqlarına 
süründü, torpaq yaladı. Allaha dualar elədi. Gəcavənin qabağın-
da öyəclər, burmanclar, cöngələr kəsildi. Bir toy, bir şadlıq, bir 
şadyanalıq başladı ki, gəl görəsən. Düz qırx gün, qırx gecə qara 
zurnanın səsi dağı-daşı lərzəyə gətirdi. Aşıqların sinələrindəki 
sədəfli sazlar dil-dil ötdü. Miskin Abdal ilə Sənubər xanımın, 
Qasım ilə Gülçöhrənin kəbini kəsildi. Mədədlə Yasəmənin kə-
bini Təbrizə niyyət olundu.

Toyun axırıncı günü aşıq sədəfli sazını sinəsinə basıb, bir 
duvaqqapma ilə toya öz xeyir-duasını verdi.

